
ƉE WÒ AGBE DZE
NA NYANYUI LAA?

 Mina míaganɔ tsitre ɖi ko hena ɣeyiɣi ʋeea ɖe, esime míade
míaƒe tawo to azɔ akpɔ Aƒetɔ la dzi. Ne biabiaa ɖe li si woatsɔ

ɖo Mawu ŋku me la, ɖe mialɔ̃ fifia le ɣeyiɣi sia me akɔ miaƒe asiwo
ɖe dzi Nɛ dzaa ko, alea, eye mialé nusi nye míaƒe didi la ɖe miaƒe
dziwo me.
2 Mía Fofo Dziƒoʋĩtɔ, míele akpe dam ɖe ŋkeke bubu sia ta. Ke azɔ
esia dze egɔme xoxo kple dzesidedewo; hele ŋutinya zum. Ŋdi sia ƒe
subɔsubɔwo va yi xoxo. Nya siwo wogblɔ la le nyaƒoka dzi, le ya me,
eye ele godoo be míava kpe Kplii gbeɖeka. Ele be wòanye nusi sɔ gbe
alo mesɔ gbe o. Ke míe—míexɔe se be Esia sɔ gbe, elabena eya la Wò
Nya Wònye.
3 Azɔ, míele gbe dom ɖa be Nana mí, le zã sia me, nusiwo nye
míaƒe biabiawo. Esi míaƒe asiwo, le dzi la, míele biabia siawo biam.
Wòe nya nusi hiã mí, kple nusi biam míele la. Eyata míele gbe dom
ɖa be Nàɖo eŋu na mí, Aƒetɔ, eye wɔ míaƒe dzi ƒe didiwo na mí, eyae
nye be, ne míate ŋu awɔ esia ŋudɔ atsɔ de bubu Wò ŋkɔ ŋuti ko. Na
wòava me dzro, Aƒetɔ.
4 Yɔ dɔ dɔléla kekeake si le mía dome. Ɖe nuvɔ̃ kple dzimaxɔse
ɖesiaɖe ɖa. Na mí Wò…Wò yayrawo ƒe akpa bubu ake, fiẽ sia, Aƒetɔ,
esime míele ŋugblẽ dem le Nya la, kple ɣeyiɣi si me míele agbe le la
ŋu. Míeva ƒoƒu ɖe du, Fofo, menye le tameɖoɖo bubua ɖeke ta o ke
boŋ be míasrɔ̃ alesi míawɔ anɔ agbe nyuie tsɔwu, eye míanɔ agbe ate
ɖe Ŋuwò wu. Elabena míekpɔ be ŋkeke la gogo, eye wòdze be míanɔ
ta kpem enuenu, be míaxɔ nufiame tso Gbɔwò. Na wòava me dzro,
Fofo, le Yesu ƒe Ŋkɔ me. Amen.

Akpe na mi. Miate ŋu anɔ anyi.
5 Menya be dzodzo li eteƒe mekɔ o, eye teƒea katã yɔ fũ alesi wòle
la. Ke eyata míedo taflatse be…fafananu mele mía si o. Eye me…
Ɖewohĩ esia ate ŋu anye…Nu evee li si medi be mawɔ na hamea,
kasia mate ŋu atrɔ ayi nɔnɔme si dim mele la gbɔ ko, ne matrɔ ayi
takpekpe wɔwɔ ɖe ɖoɖonu la gbɔ ko. Medi be sa—saŋku nanɔ anyi,
si woada ɖe afisia ɖe nɔnɔme sia me, ale be saŋkuƒola nanɔ ƒuƒoƒea
kpɔm ɖo ɖa. Medi be saŋkugã nanɔ akpa sia; kpakple fafananu.
Ekema mele sem le menye be nenema wòanɔ. Ke eyata míele…Míeka
ɖe Aƒetɔ dzi, eye míenya be Awɔe na mí tsã.
6 Mexɔ se be, ɖe wogblɔ nam be, Nɔviŋutsu Hickerson ɖe esia le
nyadzɔdzɔgbalẽ me. Etsɔe daɖe nye kplɔ̃ dzi le megbe afima. Emae
nye Mawudɔlawo ƒe ha ma si le nyadzɔdzɔgbalẽ me si ŋu woƒo nu
le. Mikpɔ toxɔ ƒe nɔnɔme laa? Mikpɔ Esi le akpa sia ɖa, aʋala si
wodo ɖa, esi gbɔna kple Eƒe akɔta gledze alea, le nye nuɖusi me.

Abe alesi megblɔe le nyagblɔti sia ke dzi, anɔ ɣleti ɣleti ɣleti geɖewo
va yi la ene, mikpɔea, Yee ma le afima. Eye Look nyadzɔ-…Alo, Life
nyadzɔdzɔgbalẽ ŋlɔ nu tso Eŋu, e—esi nye Dame ƒe nuŋɔŋlɔ la, Dame
17 lia, mexɔe se be eyae. Esɔ gbea? Dame 17 lia, ƒe nuŋɔŋlɔe. Aƒn.
Wood nɔ gbɔgblɔm nam egbe be ame geɖewo yɔ hebia se. Esia le
Dame ƒe nuŋɔŋlɔ la me, Dame 17 lia tɔ.
7 Enye alilikpo wɔnuku aɖe. Alilikpo la ƒe kɔkɔme nye agbadroƒe
blaeve vɔ adẽ eye eƒe kekeme nye blaetɔ.̃ Eye numa ŋutie míenɔ nu
ƒom le le afisia. Afimae Aƒetɔ ƒe Dɔla ɖi va le heʋuʋu teƒe la katã. Eye
nua katã la…Eɖe gbe sẽsĩe ŋutɔ…
8 Menya be ame ɖekaa ɖe li, ɖe…mesusu be, Nɔviŋutsu Sothmann
ye, mekpɔe le afiaɖe, ɣeyiɣia ɖe va yi. Ele afisia. Enɔ tsitre ɖe…Ɛ̃ ɖe.
Ɖe megbe afisia tututu. Eyae tɔ te ɖe gbɔnye hafi wòdzɔ. Mebu be
nyemenɔ didiƒe fũ le eŋu akpa o. Fifi laa ko mekpɔe, hedze agbagba
be maʋuʋu asi nɛ. Negbe, eƒe adzɔgekpɔŋkuiwo koe le asinye me.
Ema la, lã—lã siwo, míele ade dami la, wòle…Womele togbe sia dzi
o. Azɔ eyi ɖe togbe kemɛa dzi. Mekpɔ wo, ŋkeke si va yi, hegblɔ
afisi wole be woayi la na wo. Meyi ɖe afime, afisi nenye be woawo
ato go sia dzi ava la, ɖeko mada tu ɖe yame atrɔ nya wo ɖo ɖe go
kemɛ dzi, ale be woawo nate ŋu awu woƒe—woƒe—woƒe lã la. Ekema,
gbehae wònye.
9 Ke ale meyi, ɖe akpa sia dzi, gake womele afima o. Womele akpa
sia loo akpa kemɛ o. Mekpɔ Nɔviŋutsu Fred zɔ va yi, ke womele afima
hã o. Egagbugbɔ va megbe, eye Nɔviŋutsu Norman hã gatrɔ yi togbea
godo. Eye nyea metrɔ, hege ɖe ʋe suea ɖe me gado, le ɖokuinye si,
anɔ abe agbadroƒe ɖeka kple afa ene to teƒe glɔmɔg̃lɔmɔ̃ ŋutɔa ɖe. Ale
meva bɔbɔ nɔ anyi nɔ ŋku tsam. Ŋkeke la nɔ dzi dem.

Eye menɔ numawo ɖem kple asi, nusiwo miyɔna le afima be,
gbɔt̃suitawo. Wonye nane si le abe mitsimitsiwo ene. Menɔ wo ɖem
le nye atalegbe la ŋu kple asi, nusi tɔgbe tututu mekpɔ ɖokuinye be
menɔ wɔwɔm le ŋutega si mebɔ la na mi, anɔ ɣleti adẽ, kloe, do ŋgɔ
hafi wòva dzɔ. Megblɔ be, “Nua wɔ yaa loo. Mikpɔ be menɔ Tucson ƒe
anyiehe tututu, le anyiehe-ɣedzeƒe gome vie ŋutɔ hã. Esi wɔe be…”

“Tucson,” miɖo ŋku dzi be, megblɔ be, “enye dziehe-
ɣetoɖoƒe vie.”

Eye megblɔ be, “Esia wɔ yaa loo.” Menɔ mitsimitsiawo kpɔm,
alea, henɔ wo ɖem le nye…wo sɔgbɔ ŋutɔ, le nye atalegbe la ŋu.
Ne mède afima kpɔ o la, gbedadaƒo nuto me wònye. Mele abe afisia
ene o, kura o. Ŋdɔ bina zi gbɔ zi blave tsɔwu esia; eye atiwo kple nu
bubuwo meli abe alesi wole afisia ene o. Esrẽwo ɖeɖe kple ke soŋ ko.
10 Ekema ɖeko me—mele ekpɔm, alea. Tete mefɔ ŋku dzi. Eye anɔ
abe, magblɔ ko be, agbadroƒe afã tso gbɔnye ene la, mekpɔ gbehawo
ƒe hatsotso…hatsotso gãa ɖe, womlɔ anyi, tsɔ yi keke vɔvɔnu, ɖe
afima si wonɔ seƒoƒogbewo ɖum le. Eye mesusu be, “Azɔ, ne ɖe mate
ŋu akplɔ Nɔviŋutsu Fred kple Nɔviŋutsu Norman woade afima la,
afima tututu dze be wòanɔ.”

11 Eye le fiẽsi si do ŋgɔ na esia la, Gbɔgbɔ Kɔkɔe wɔ dɔ ŋusẽtɔe
le asaɖa la me ale gbegbe, be Enɔ nusiwo dzɔ va yi la kple esiwo
nɔ eme vam la gblɔm fiam. Eva hiã be matso azɔ yi adzɔge le nye
asaɖa gbɔ.

Eye ale, le ŋufɔke ma la, meyi ɖe afima. Eye medze…Megblɔ be,
“Azɔ, ne ɖe mate ŋu ake ɖe Nɔviŋutsu Fred ŋu ko la, mana be wòaƒo
xlã to sia,” esi ade sigbe a—agbadroƒe ɖeka le go sia me. Ele be mazɔ
sigbe—sigbe agbadroƒe eve ene, alo awu hã, be mayi ɖakpɔ wo le
afimɛ ɖaa, ke ate ŋu ade etɔ̃ hã. Atrɔ va yi ɖe go sia me, ayi ɖe nusia,
si mieyɔna be “bali goglo me,” atrɔ galiae ava alea, ayi ɖe togbe
klitsu, glɔmɔg̃lɔmɔ̃ siawo ƒe tame, aƒu du ayi go sia me, atso eme ayi
agatrɔ va, eye maɖiɖi aga ayi ɖe akpa sia godzi hafi matui. Emegbe
ele be mazɔ tẽ ayi togbe la ƒe afɔnu, hafi ake ɖe Nɔviŋutsu Norman
ŋu, nusi ate ŋu adidi ade agbadroƒe ene alo atɔ,̃ ke emegbe la ele nam
be magatrɔ agbɔ. Eye eva hiã be maklã a—agbalẽ kakɛ Kleenex ɖe—
ɖe dzogbetiwo ŋu le afima, ale be magate ŋu akpɔ nye mɔ ale madze
si afisi mato le togbe mawo tame nenye be metrɔ gbɔna.
12 Eye meva to togbea ɖe ƒe tame afisi agakpe klitsuwo le fũ, eye
le afima la zi—ziwo ƒe toƒe va yi to akpa kemɛ, anɔ abe, oo, abɔ
xexlẽ blaene, alo blaatɔ̃ ene le aga la me. Aƒo abe ga, oo, ŋkekea de
dzi, magblɔ be anɔ ga enyi, alo ga asieke. Ɖe wò hã nàte ŋu asusu
nane nenema tɔgbea, Nɔviŋutsu Fred, ɖe wòate ŋu anɔ ga asieke, kple
nanea? Meʋu du to akpa sia, kaba ŋutɔ, bene gbehawo nagakpɔm o.
Wonye gbehatsu woadãwo, minyae, eye woɖi vɔṽɔ̃ ŋutɔ.
13 Ale me—menɔ togbe la liam to mɔ sia dzi yina, eye metso mɔ la
me, de asi du sisi tsratsratsra nɔ togbe la liam. Eye ɖeko menɔ dzi le
dua sim, tsratsratsra, nusi míawo míeyɔna be, avũ ƒe dusisi. Kasia zi
ɖeka ma la, nutoa me katã ʋuʋu. Nyemese naneke wó sesĩe nenema
kpɔ kple ŋɔdzi o! Eʋuʋu kpekpekpe, eye agakpewo mli. Ke ewɔ nam
abe ɖe me—medzo yi yame abe afɔ atɔ̃ tso anyigba ene, anɔ nenema.
Ɖeko—ɖeko wòna mevɔ̃ ŋutɔ. Mesusu be, “Oo, míatɔwo!” Mesusu be
ɖe mexɔ tukpe. Be ɖe amea ɖe…Meɖɔ kuku yibɔa ɖe. Mesusu be ɖe
wobu be gbehae si du va le yiyim le toa dzi mahĩ, bena amea ɖee da
tum. Eɖi sẽsĩe ale gbegbe, ɖe dzinye tẽ, nenema. Ekema, zi ɖeka ma
la, Nane gblɔ bena, “Wu mo dzi.” Eyae nye Ma le afima. Eye Wògblɔ
nam be, “Esiae nye Nutrenu Adre mawo ƒe ʋuʋu. Gbugbɔ yi aƒe me.”
Eyata, meva afisia ɖo.
14 Meva kpɔ Nɔviŋutsu Fred kple Nɔviŋutsu Norman, anɔ kloe abe
gaƒoƒo ɖeka megbe, hafi meke ɖe wo ŋu. Wonɔ nu ƒom tso eŋu kple
zitɔtɔ. Eyae nye ma. Eye dzɔdzɔmenunya gblɔ be mele bɔbɔe be—be
afu ƒomevi a—aɖeke alo naneke nanɔ anyi si ate ŋu ayi yame nenema
o, eɖanye ɖebleku, loo dzudzɔ o. Mikpɔea? Ɖeko esia ate ŋu asẽ ɖe…
Nyemenya o. Me—me…
15 Míawo, ne míeyina ɖe ƒugodo la, míezɔa mɔ le yame si akɔkɔ
ade afɔ xexlẽme akpe alafa asieke. Ema la ele ahom yawo ƒe tame.
Kloe la ema akɔkɔ ade abe agbadroƒe ene sɔŋ ene. Eye be woagblɔ be,
mina míagblɔ ko be, keke vaseɖe agbadroƒe wuiatɔ la ate ŋu anye be

màgate ŋu akpɔ tsi ƒe dzudzɔ hã o. Gake esia ya le agbadroƒe blaeve
vɔ adẽ, hetɔ ɖe afima segee ŋkeke blibo la katã. Mikpɔea? Womenya
nusi Wònye o. Gake la, akpe na Aƒetɔ la, míenyae.

Akpe na wò, Nɔviŋutsu Hickerson. Madae ɖe nye kplɔ̃ dzi le
xɔa me afima. Eye ne míeŋlɔ̃ agbalẽ la, nukaŋutie, ekema ate ŋu
asu mía si.
16 Nuŋɔŋlɔ suea ɖe le afisia si wotsɔ nam. Mexɔe se be míaƒe
xexlẽme gasɔ gbɔ ɖe dzi wu tso esime menɔ afisia zi mamlɛatɔ.
Mesusu be eƒe ŋkɔe nye—nye…neglo la, efofoa ŋkɔ enye, David West.
Ke nɔvi suea ɖe le afisia si ŋuti wodi be makɔ na Aƒetɔ la. Esɔ gbea?
Zã sia me yea, alo Kuɖagbe zã me yea? Nyemenya o. Ele be…Zã sia
yea? Enyo ŋutɔ. Enyo, nukae kuɖe…Wòe nye David, alo oa? Nenema
mesusu be ènye. Esɔ gbe. Ke ekae kuɖe eŋu be woakɔ ɖevi sue la va
ŋgɔgbe afii?

Nenye be nɔvinyɔnua azɔ va saŋku sia gbɔ le afii la anyo, be
wòaƒo ha sia na mí, Kplɔ Wo Vɛ. Kplɔla ne alɔ̃ la, ne àlɔ̃ la, zɔ va ŋgɔ
afii, eye míakɔ ŋutsuvi sue sia ŋu na Aƒetɔ. Azɔ, míele agbagba dzem
be míawɔe le Ŋɔŋlɔ la nu.
17 Tɔgbuiyɔviwòe nye sia, Nɔviŋutsu West. Medze abe nusi le
bɔbɔe o, ele bɔbɔea? Nɔvinyɔnu West, aleke ebu tso eŋu? Menye
nenemae oa…Minya nusi ŋuti bum mele, hafia? Minyaa, nye hã
menye, tɔgbui.

Esia ɖo ŋku Nɔviŋutsu Demos Shakarian dzi nam. Enɔ tsitre ɖe
ameha gãa ɖe ŋku me. Eblu afɔ na nusianu abe alesi mewɔnɛ ene,
minyae. Enɔ tsitre ɖe afima. Egblɔ be, “Minyaa,” ebe, “Me—megblɔ
na Rose be, ewɔ nam abe,” srɔã ye ma, ebe, “ewɔ nam abe metsi ɖe
dzi geɖe esime mexɔ mamayɔvi.” Egblɔ be, “O. Ɖe medi be magblɔ
be tɔ-…” Minyae, me…
18 Menye wò ɖekae o, Nɔviŋutsu West. Amewo sɔgbɔ le xɔa me
afii. Ke esɔ gbe. Mesusu be míate ŋu akpɔ ŋudzedze le míaƒe
tɔgbuiyɔviawo ŋu. Eyae nye hã menye…Mebu be nya sia meve to
kura o ɖe. Gake míate ŋu awɔ ɣeyiɣi fũ kpakpli wo, mexɔe se nenema,
tsɔwu alesi míewɔ kple mía—mía viwo. Mebia nya sia srɔã, ŋkekea ɖe
va yi. Egblɔ be, “Kakaɖedzitɔe. Èlɔña wo ɣeyiɣi ʋeea ɖe ko, hegatrɔa
wo dea asi na wo dada, eye wòadzo.”
19 Enyo, nye tɔgbuiyɔvia ɖe le afima. Egblɔ be, “Papa, gblɔ
mawunya. Papa, gblɔ mawunya.” Eye nyitsɔ Kwasigbe zãme la wowɔ
nudzɔdzɔ, eye wotsɔe daɖe kplɔ̃ dzi. Wokplɔe ge ɖe eme, le afima,
eye—eye wòɖo tom mele mikrofoni nu. Egblɔ bena, “Papa, gblɔ
mawunya. Papa, gblɔ mawunya.”

Eye Billy gblɔ nɛ be, “Ɛ,̃ le afima.”
Egblɔ be, “Kpao.” Kasia nudzɔdzɔ la kɔ ɖe anyigba le xɔa me

katã. E—edi be yeava afisia, minyae. Ele ɣli dom ɖo ɖem, minya,
enɔ kpɔyem le takpekpegã ɖesiaɖe me. Enɔ ɣli dom be, “Papa,
gblɔ mawunya.” Eno ɣli dom sesĩe ŋutɔ. Eyata menya be wonya
kpɔkpɔ ŋutɔ.

Woagagblɔea, mebia ɖokuinye se be amea ɖe àte ŋu aɣe ɖa ma
tɔgbe nama? Eya Mehiãe fifia o. Nyee hiãe. Eƒe ŋkɔ ɖe? [Nɔvinyɔnu
West gblɔ be, “David Jonathan.”—Tala.] David Jonathan. Menye ŋkɔ
nyuia ɖee ma oa? Enyo, mele mɔ kpɔm be eƒe agbe ato amesi ƒe ŋkɔ
wotsɔ nɛ la ƒe ʋe me. David, fia la, David; amesi, ƒe fiazikpui dzie
Kristo ava bɔbɔ nɔ anyi ɖo; eye eya kee ganye Jonathan, ƒe xɔlɔ̃ vevi.
Ma—magblɔ na mi be, wonye ɖevi siwo dze lɔlɔ.̃ Míekpɔ ŋudzedze
le wo ŋu, geɖe ŋutɔ. Me…Èle nyɔnyɔ̃ ge. Eye ate ŋu—ate ŋu ado ɣli
fifia be “amen” sigbe wo dometɔ ɖesiaɖe ene, minyae, eyata mele be
míana be wòaɖe fu na mí o. Míele eŋu kɔm na Aƒetɔ la.

Mesusu be evivi ŋutɔ, be woakpɔ atsu kple asi, siwo ke Mawu
atsɔ ɖevi sue ade woƒe dzikpɔkpɔ te alea, be woatsɔe vɛ na Aƒetɔ la.
Eye ne miewɔ esia la, efia be miele…eye mietsɔ nusi Mawu tsɔ na mi
la gbugbɔ le Mawu si me dem. Mawu na yrae.

Azɔ, ne edi be yeakɔe la, mexɔe se be nɔa ate ŋu alée nyuie wu
alesi nyea mate ŋui. Ke nukae kuɖe mí amesiwo tsɔa asi ɖoa eŋuti
ko la ŋu? Ɖe wò nawɔ esia boŋua? Elabena, mele vɔvɔm̃ be ava ge le
asinye alo, menye age le asinye o, be ava ŋe alo nu bubu, minyae. Ke
ɣesiaɣi la menɔa vɔvɔm̃ be mava ŋe wo, minya. Nye—nye…

Meda gblɔ, le afima be…Mesusu be eya ɖeka koe nye dɔ ɖeka
si ta wòʋã ŋum ɖo ɖeƒomevie le nyagblɔkpe dzi, minyae. Edina be
yeakɔ wo…

Enyo, kpɔ afii, ele gbɔnye kpɔ ge. Enye ame nyuia ɖe ŋutɔ. Ɛ,̃
amegã. Ɖewohĩ mate ŋu alée. Nyemenya o. Oo, nɔvinyɔnu, mega…
mexɔ se be mage o. Kpɔ afii, ɖe menyakpɔ ŋutɔ oa? Nu nyakpɔ ma?
Aleke nèfɔẽ? Enyo, azɔ, vivitɔ.

Mina míabɔbɔ ta.
Aƒetɔ Yesu, ƒe geɖewo va yi la, esime Kristosubɔsubɔ dzɔ le Ame

ƒe nɔnɔme si woyɔ be Kristo, Mesia si wosi ami na la, Eƒe Ŋkɔ enye
Yesu. Amewo he woƒe ɖevi suewo va Egbɔ, bena Wòada Eƒe asiwo
ɖe wo dzi ne woayra wo. Eye Wògblɔ be, “Mina ɖevi suewo nava
Gbɔnye, eye migaxe mɔ na wo o, elabena nenem mewo tɔe nye Dziƒo
Fiaɖuƒe la.” Atsu kple asi lɔlɔ̃ siawo, woƒe dzilagãwo kple bubuawo
nye amesiwo nye Nya la yomedzela vavãwo.

Aƒetɔ Yesu, mehee vɛ, eye nye kple kplɔla, míehe David Jonathan
West sue lɔlɔã vɛ na Wò, fiẽ sia. Mexɔe, le dada kple fofoa si me vɛ na
Wò. Metsɔe ɖo Ŋkuwò me, Aƒetɔ, hena lãmesẽkpɔkpɔ, ŋusẽ, subɔsubɔ
ƒe agbe didi, hena Mawu Ŋusẽkatãtɔ ƒe bubu, Amesi na wòva xexe
sia me. Na be Mawu ƒe yayrawo nanɔ edzi. Na be Gbɔgbɔ Kɔkɔe nanɔ
ɖevi la dzi. Ne tsɔme aɖe li la, na be wòaku ɖe Nyanyui si edzilawo
kple edzilagãwo lɔ̃ vevie egbe la ŋu. Na wòava me dzro, Aƒetɔ. Azɔ, le
Yesu Kristo ƒe Ŋkɔ me la, metsɔ ɖevi sia na Wò, le eƒe agbe ŋutikɔkɔ
me. Amen.

Mexɔ se be wodi be yewoaɖe foto ɖevi sue la. [Fotoɖemɔ̃ ɖi
klɛ—Tala.] Nye hã, meti kpo dze me.

Mawu nayra wò, nɔvinyɔnu. Lɔ̃ eye nado vivi ɖe Aƒetɔ Yesu ŋu
dzro, be nahe ɖevi sue sia le Mawu vɔvɔ̃ me, ale be wòanye ŋutsuvi
nyuia ɖe ŋutɔ nawò. Meka ɖe edzi. Mawu nanɔ anyi kpli mi.

Mexɔe se be etu eƒe nyiglikunu sue la ƒugbe? Wokpɔea? Oo,
míatɔwo!

Azɔ mina míadzi ha sue ma, Kplɔ Wo Vɛ. Amesiame, ɖe du, azɔ,
na ɖevi sue la. Esɔ gbe, nɔvinyɔnu.

Kplɔ wo vɛ, kplɔ wo vɛ,
Kplɔ ɖevi suewo vɛ na Yesu.

20 Nyemenya asi nyuitɔ bubu si me woatsɔ wo ade o. Miawo ɖe
minya ɖea? Aƒetɔ Yesu ƒe asi ko!
21 Azɔ, menya be dzodzo le xexe afima. Medi be magblɔ na aƒe
dzikpɔla, nɔvinyeŋutsu, Doc, alo ame bubu, siwo le nu dzi kpɔm la.
Nɔvinyɔnu aɖewo ƒe kpoyokpoyowo gblẽ le—le ami si le zikpuiawo
dzi ta. Ame neni ŋu nusia wɔ ɖo? Menya be, srɔñye le afima,
vinyenyɔnuvi eveawo, Betty Collins sue la, Aƒn. Beeler, wo dometɔa
ɖewo. Enye nane, ami si le nuwo dzi le afimae. Ne miate ŋu alé ŋku
ɖe eŋu la, Doc, le ɣeyiɣi si me nàte ŋui. Enye, mexɔe se be, afimae
wo…Enye ami alo aŋɔ,̃ alo nu bubu aɖe, le afisi amewo le dɔ wɔm le
hele yigbɔyigbɔe yim la tututu, le zikpuiwo dzi. Ke menye eyae oa?
[Nɔviŋutsu Edgar “Doc” Branham gblɔ be, “Ami mele zikpuiawo dzi,
be woatutui ɖa le wo dzi o.”—Tala.] Enyo, ekema, nye—nyemenya
nusi wònye o. Enye nane si…Yee nye nusi wogblɔ nam, eye megblɔ
be magblɔe na—na Doc. Esɔ gbe.

Azɔ, Kuɖagbe zãme ƒe gbedodo ɖa takpekpe la. Ɖe bubu
galia? Èɖe gbeƒae vɔa? Wò gbeƒaɖeɖewo vɔa, Nɔviŋutsu Neville?
Gbeƒãɖeɖeawo katã vɔ.
22 Azɔ, ne Aƒetɔ lɔ̃ la, Kwasiɖagbe si gbɔna ŋdi me la, medi be maƒo
nu le tanya aɖe ŋu si enye nyatsɔtsɔ ɖe dzidzime sia ŋu be eklã Kristo
ɖe ati ŋuti. Miagblɔ be, “Dzidzime sia mate ŋu awɔ nenema o.” Míele
ekpɔ ge ne ewɔe, alo mewɔe o, le Nya la nu. Azɔ, Kwasiɖagbe si gbɔna
ŋdi, ne Aƒetɔ lɔ̃ la. Ne, azɔ, ne—ne—ne nane dzɔ la…
23 Edze be manɔ Houston le kwasiɖa sia me, eye le takpekpegã
aɖe me, hã, esi akplɔm keke aɖo Kwasiɖagbe, eyata nyemenya ne
mate ŋui alo nyemate ŋui o. Gake Kwasiɖagbe eve gale mía si, le ŋgɔ
na esia, si míatsɔ awɔ dɔe, alekekee hã. Emegbe míayi ɖe Chicago
hena takpekpegã, alo takpekpe le Chicago, le ɣleti sia ƒe kwasiɖa
mlɔetɔ me. Eye le esia megbe la ele be matrɔ kplɔ ƒome la ayi
Arizona, elabena—elabena mɔkeke la wu nu eye wòle be ɖeviawo
natrɔ ayi suku.
24 Azɔ, ame nenie kpɔa dzidzɔ le Nya la xexlẽ, kple Aƒetɔ ƒe
yayrawo ŋu? [Ƒuƒoƒea gblɔ be, “Amen.”—Tala.] Mí katã míkpɔa
dzidzɔ, ale gbegbe.
25 Azɔ, dzodzo li, eye menya be mia dometɔa ɖewo atrɔ yi aƒe le zã
sia me. Menya be Nɔviŋutsu Rodney kple Charlie, kple ame kemɛwo,

wole mɔ didi zɔ ge kple ʋu. Ke milala vie, mɔkeke mee miele, alo oa?
Enyo, mese be mieyina ɖe tɔƒo.

“Aƒetɔ mena be ɣeyiɣi dzina ɖe dzi na amesi le tɔƒo o. Màgatsi ɖe
dzi nenye be èle tɔƒo o.” Eyata, azɔ, mi ɖetugbuiawo miate ŋu azɔ kpli
wo. Mikpɔea? Eye nye hã mava kpe mi, ne mate ŋui ko. Ke minyaa,
“Aƒetɔ dɔmenyotɔ la,” wogblɔna be, “Medzia ɣeyiɣi ɖedzi na ame ne
ele tɔƒo o.” Wɔ dɔ sia zi geɖe ɣesiaɣi si nàkpɔ be—na nàkpɔ be yetɔtɔ
keŋ la. Eyae nye nu nyuitɔ kekeake si menya le nye agbe me, si nana
be ame gadzea eme, eyae nye tɔƒodede.
26 Mexɔ agblẽvi suea ɖe kpɔ, ɣeaɖeyi, tso Aƒ. Troutman gbɔ. Ɖe
amea ɖe ɖo ŋku Aƒ. Troutman, si le tsikpe dɔwɔƒe si le New Albany
la dzia? Agbalẽvi suea ɖe le esi le afima, si gblɔ be, “Tɔƒodede.” Eye
wòyi dzi alea, be, “Ame ɖesiaɖe la…Ame ɖesiaɖe la, nɔviŋutsuwo
le esi, siwo yi tɔƒo. Si woate ŋu ado alɔe, be woaɖi go, le tɔ la ƒo.”
Nu vovovo enyi alo ewo aɖewo gale edzi. Ke esi wòɖo eƒe gɔme la,
wogblɔ be, “Ame tea ɖe Mawu ŋu wu ne ele tɔƒo.” Ale mesusu be esia
sɔ gbe ɖewoɖewotɔe. “Kesinɔtɔ kple amedahe katã wosɔna, ne wole
tɔƒo.” Mikpɔea? “Do alɔe, ekem aɖi go, le tɔ la ƒo godoo.” Ke nusianu
kuɖe, “Tɔƒodede” ŋu.
27 Enyo, maƒo nu na mi tso tɔƒodede bubu si ke dzie mele fifia la
ŋuti anɔ abe ƒe blaetɔ̃ vɔ etɔ̃ mlɛ siawo me la, mele amewo ƒe luʋɔwo
ɖeɖe dzi. Aƒetɔ la nakpe ɖe mía ŋuti be míaɖe ɖesiaɖe si mía te ŋu
akpɔ ko.
28 Azɔ, le fiẽ sia la, wole esia lém ɖi. Azɔ, le ŋdi me, (ne Jim le afisia,
alo le esia lém ɖi la), me—mesusu be, le nyaƒoka la dzi la, amea ɖe
he nye susuwo va egbɔ be, megblɔ be, “Ʋuʋu evelia.” Menye evelia
medi be magblɔ o. Ke boŋ, “Ʋuʋu etɔl̃iae.”

Gbɔgbɔ Kɔkɔe la le Dzo Lilikpo ƒe nɔnɔme me, Mawu ɖi va le
ɖeɖefia me, heva kple ʋuʋu gbãtɔ, ke—ke le blema ma la…ekplɔ
Israel do goe tso Egipte.

Ʋuʋu evelia enye Kristo si kplɔ eƒe Hame la do goe tso Yudatɔwo
ƒe subɔsubɔ me.

Eye, Ʋuʋu Etɔl̃ia La, enye esia si ke mee Dzo Lilikpo ma ke kplɔ
Ŋugbetɔ la do goe tso hamea me. Mikpɔea? Ɖe do go le kodzogbetɔa
me; ɖe do go le gbɔgbɔmetɔa me; eye le gbɔgbɔmetɔa ƒe Gbɔgbɔmetɔa
me. Nu etɔãwo, mikpɔea, Gbɔgbɔmetɔ si do go le hamea me, boŋ.
Ekema míekpɔ nu etɔãwo, agbenɔɣi etɔ̃ siwo li nɛ.
29 Azɔ, fiẽ sia la, medi be magawɔ nyaƒoka bubu, eye wona ŋkɔe be:
Ɖe Wò Agbe Dze Na Nyanyui Laa? Ɖewomahĩ madidi fũ akpa o. Enyo,
Ŋɔŋlɔa ɖewo kple dzesidedea ɖewo si meŋlɔ ɖe afisia ko, gake gbã
la medi be maxlẽ Mawu ƒe Nya. Hafi míawɔ esia la, míabɔbɔ míaƒe
dziwo ɖo ɖe Egbɔ le ɣeyiɣi via ɖe me ko.
30 Aƒetɔ Yesu, amesiame, si nye kodzogbeme, eɖanye nyɔnu, alo
ɖevi o la, ate ŋu aʋu Biblia sia ƒe axawo, ke amea ɖeke meli si ate ŋu
aɖe Esia fia o negbe Wò ko. Mele gbe dom ɖa, Aƒetɔ, be nàtsɔ tanya sia
ko abe alesi wotsɔe ɖo nye dzi dzi la be maɖoe ɖo ɖe dukɔwo dome,

ɖo ɖe amewo, bena woanya agbe si ƒomevi wobia tso wo si be woanɔ.
Elabena, ame geɖewo bia nya siam be, “Ɖe Kristotɔ ƒe Agbe yenye
sɔleme dede ƒe agbea? Ɖe eyae nye kpekpe ɖe amedahewo, hiãtɔwo
ŋua? Alo eyae nye hame me nɔnɔ atraɖia? Eyae nye anukware ɖiɖi
na hame tutɔ aɖe le anukware mea?” kpakple biabia siawo ƒomevi.
Fofo, na be ŋuɖoɖo vavãtɔ la nava fiẽ sia, le nya siawo me, esi míele
agbagba dzem be—be míahe wo vɛ na dukɔ la. Le Yesu Kristo ƒe Ŋkɔ
me, míebiae le. Amen.
31 Azɔ miʋu miaƒe Bibliawo, ɖe Luka Kɔkɔe ƒe Agbalẽ me, eye
míadze egɔme le ta 14 lia eye kpukpui 16 lia dzi, be míaxlẽ Ŋɔŋlɔ via
ɖe hena gɔmeɖoɖo, hena gɔmeɖokpe, na nusia si ŋuti míele agbagba
dze ge le anɔ edzi abe minuti blaetɔ̃ alo blaene aɖewo ko ene. Azɔ,
kpukpui 16 lia le Luka Kɔkɔe ƒe ta 14 lia me.

Eye wògblɔ nɛ bena, Amea ɖe ɖo fiẽkplɔ̃ gãa ɖe, eye wokpe
ame geɖewo:
Eye esi fiẽnuɖuɣi la ɖo la edɔ eƒe dɔlawo be wòagblɔ na

amesiwo wokpe la bena, Miva; elabena—elabena nuawo sɔ gbe
vɔ.
Eye ameawo katã tsɔ tame ɖeka de asi taflatsewo dodo me.

Gbãtɔ gblɔ nɛ bena, Me…ƒle anyigba, eyewohiã nam bena mayi
aɖakpɔe ɖa: meɖe kuku na wo bui taflatse nam.
Eye bubu gblɔ bena, meƒle nyitsu eveveve teƒe atɔ,̃ eye meyina

be mado wo akpɔ: meɖe kuku na wò bui taflatse nam.
…eye bubu gblɔ bena, meɖe srɔ,̃…eyata nyemate ŋu ava o.
Eye esi dɔla la trɔ va la, efia nusia katã eƒe aƒetɔ. Tete aƒetɔ

la do dɔmedzoe eye wogblɔ na eƒe dɔla la bena,…
Mide dzesii be, menye dɔlawo ye o. “Dɔla.”
…Do kaba yi ɖe du la ƒe ablɔwo me kple kpɔdomemɔ kple

dugãwo me, eye nakplɔ amedahewo, kple nuwɔametɔwo kple
ŋkuagbãtɔwo, kple bunɔwo va afii.
Eye dɔla la gblɔ bena, Aƒetɔ, wowɔ se si nède la dzi, eye gake

nɔƒe gali.
…aƒetɔ la gblɔ na dɔla la bena, Do go yi mɔgãwo dzi kple

kpɔwo godo, eye nazi wo dzi be, woava me be nye aƒe nayɔ fũ.
Elabena mele egblɔm na mi bena, ŋutsu mawo siwo wokpe la

dometɔa ɖeke maɖɔ nye fiẽnuɖuɖu la akpɔ o.
32 Azɔ, ɖe miede dze siea, heheŋusẽ etɔẽ li, alo yigbɔe etɔẽ, le
eŋu? Esime wodo go, gbã la, woyɔ amesiwo le, alo, siwo wokpe be
woava, ke womeva o. Ekem dɔyɔyɔ takpekpea ɖe dze egɔme, edo
go yi ɖayɔ ŋkuagbãtɔwo kple lãmetututɔwo. Gake nɔƒe gali, ale wòyi
hezi amenyuiwo, amevɔɖ̃iwo, kple ame vovovowo dzi; be woava.
33 Azɔ, miagaxlẽ lododo bubu kuɖe esia ŋu, nane si sɔ kple esia, le
Mateo 22:1 yi 10 me, ne mialɔ̃ be miaxlẽ esia, emegbe la. Gake afimae
me—meɖe tanya sia le be: ƉeWò Agbe Dze Na Nyanyui Laa?



ƉE WÒ AGBE DZE NA NYANYUI LAA? 9
34 Azɔ, Yesu le gbɔgblɔm le afisia be…Ame dina ɣesiaɣi kokoko
be yeado taflatse, ne yemaxɔ Mawu ƒe kpekpe na Eƒe Nya la o.
Ne wogaɖo kpe edzi kplikpã na wo hã, eyae nye—eyae nye Eƒe
Fiẽnuɖukplɔ̃ la kple Eƒe kpekpe la, gake amegbetɔ doa taflatse ɖaa.
Eye ne miexlẽ Mateo Kɔkɔe 22 la, miakpɔ bena wodo taflatsewo le
afima, hã. Eye—eye wodi be…
35 Eyi ɖe keke agbenɔɣiawo katã me. Eyi ɖe agbenɔɣi la me, eye
wògblɔ bena ŋutsua ɖe kpe amewo, eye—eye weingble le esi. Ke
miekpɔ lododo ma. Eye wodɔ eƒe dɔla ɖa be woaxɔ nu tso weingble
sia me agbɔe. Dɔla gbãtɔ va, nukae wowɔ nɛ? Wowui. Evelia va, woƒu
kpe eya hã. Eye wowu dɔla ɖeka ɖe dɔla bubu yome; ŋtasẽlawo. Fia
la dɔ, eya ŋutɔ via ɖa, mlɔeba. Ke esi via va la, miekpɔ, bena, “Wogblɔ
be, ‘Dɔmenyila la esi. Miawui, ekema nusianu azu míatɔ.’” Eye Yesu
gblɔ na wo bena, “Fia la dɔ amewo ɖa wowu amewula mawo keŋ,
hetɔ dzo woƒe duwo.”
36 Azɔ, míekpɔ be, ne Mawu wɔ kpekpe na ame, be wòawɔ nane
la, alo be wòaxɔ kpekpe si Wònae la, evɔ wògagbe esia la, ekema
naneke megasusɔ nɛ o, nenye be wotsɔ amenuveve la ƒugbe, negbe
ʋɔnudɔdrɔ.̃ Ne ède ata amenuveve ƒe liƒo la, ekema nu ɖeka koe
susɔ na wò, eye eyae nye ʋɔnudɔdrɔ.̃ Eye míekpɔ bena amegbetɔ wɔ
nusia le dzidzimewo katã me. Edzɔ, le dzidzime ɖesiaɖe kloe me, le
Biblia me.
37 Esime Mawu dɔ Noa, sinye Eƒe dɔla la, heta dodoleme ƒe mɔ ɖi
na amesiwo katã di be—be yewoakpɔ ɖeɖe. Ke ɖeko amewo ko Noa
heɖu fewu le eŋu. Gake Mawu ta mɔ daɖi, ke amewo do taflatse. Esia
mesɔ kple woƒe—kple woƒe egbegbe ƒe susuɖeɖe o. Mesɔ…Menye mɔ
si dim wole lae ma o, eyata wodo taflatse le Noa ƒe ŋkekewo me.
38 Wodo taflatsewo le Mose ƒe ŋkekewo me. Wodo taflatsewo le
Eliya ƒe ŋkekewo me. Wodo taflatsewo le Kristo ƒe ŋkekewo me. Eye
wole taflatsewo dom egbe hã.
39 Azɔ, Ele nu ƒom na Israel tẽ, eyae wokpe va azã la me, nusia
woate ŋu atsɔ sɔ kple amewo egbe hã, hamea, si wokpe va azã
me, gake wogbe, Aƒetɔ la ƒe gbɔgbɔme zã la. Ke wogbe. Womelɔ̃ be
yewoawɔe o. Nu bubuwo le wo ŋu si woawɔ. Wokpɔ taflatsewo.
40 Azɔ, ne ɖe Israel, ƒe akpe eve va yi, axɔ kpekpe si wona wo la,
anye ne womanɔ abe alesi wole egbe la ene o. Ƒe akpe eve va yi la,
Israel gbe kpekpe la be wòava srɔɖ̃eɖe fiẽnuɖuƒe, ale wogbee eye
woyi ʋɔnudɔdrɔ̃ me. Gake, abe alesi Yesu gblɔe ene la, woƒu kpe
nyagblɔɖila siwo wodɔ ɖo ɖe wo hewu wo, to woƒe taflatsedodowo
me, azɔ, esi nye taflatse siwo amewo dona gbesiagbe.
41 Míekpɔe, le Yesu ƒe ŋkekewo me, bena Me—Mewɔ ɖeka kple wo
dometɔ aɖeke o. Wogblɔ bena, “Ɣekaɣie Amesia srɔ̃ nusiawo mahã?
Suku kae Wòdo tso? Ɖe Nenem me sia menye atikpala ƒe Vi o ɖe? Alo
menye Edadaa ye woyɔna be Maria oa? Menye Eƒe nɔviŋutsuwoe nye,
Yosef kple Yakobo, kple bubuawo o ɖe? Eye menye Eƒe nɔvinyɔnuwo
katãe le mía dome o ɖe? Ke afika Amesia kpɔ ŋusẽ ma le be wòle
nusiawo wɔm?” Mikpɔea? Le gbɔgblɔ bubu me la, Mewɔ ɖeka kpli

wo o. Eyata wogblɔ be, “Enye Beelzebul. Enye Samariatɔ. Gbɔgbɔvɔ̃
le me, eye Edze aɖaʋa. Enye—Enye…Enye Amea ɖe si me gbɔgbɔvɔ̃
le, le subɔsubɔ go me, eye eyae kplɔ Eyama wòzu aɖaʋatɔ. Ke eyae
wònye. Ele gbedzi le afima sigbe aɖaʋatɔ ene. Migakpɔ Egbɔ kura o.”
Eye mienya nusi va dzɔ ɖe Israel dzi. Eye wodo ɣli. Woka ɖe edzi ale
gbegbe be Ame ma daƒu, vaseɖe esi, oo, esime wòtso ku fia Nɛ la,
egblɔ be—egblɔ be, “Eƒe Ʋu nava mía kple mía viwo dzi.” Ke Ele wo
dzi tso keke ɣemaɣi ke.
42 Yesu nɔ agbagba dzem be yeagblɔ na wo bena woƒe
tsaflatsedodowoe nye nusi wu nyagblɔɖilawo, kple nusi wu
amedzɔdzɔe siwo va la. Wolɔ̃ ɖe nuɖoanyi siwo amewo na wo la
dzi, tsɔwu esi woaxɔ Mawu ƒe Nya. Eye, to esia wɔwɔ me la, wowɔ
Mawu ƒe Nya nu dzodzroe.
43 Azɔ, nàte ŋu agblɔ, le esia me, bena loo Esia nye Mawu ƒe lɔlɔñu
kple Mawu ƒe didi, alo nu bubu aɖe si ŋu nate ŋu aku ɖo, esi anyo
wu nusi Esia nye. Azɔ, ele na wò be natsɔ ɖeka alo evelia. Mate ŋu
asubɔ Mawu kple mammon o. Ke ele na wo be nàgblɔ be, “Esiae nye
Nyateƒe,” alo “Enye Nyateƒe la ƒe akpaa ɖe,” alo “Menye Nyateƒe la
katãe o,” alo “Womefɔe kpe nyuie o,” alo “Womeɖe egɔme nyuie o.”

Ke Biblia gblɔ, bena, “Mawu ƒe Nya meli na ame ŋutɔ ƒe
gɔmeɖeɖe o.” Ame bubua ɖeke medze be woatsɔ gɔmeɖeɖe Nɛ o,
Woŋlɔe tututu abe alesi Mawu di be woaɖe Egɔme ene. Nusi tututu
Esia gblɔ la, Ema, yenye nusi dze be wòanye. Tsɔ Esia ko abe alesi
Wògblɔe ene, alesie Woŋlɔ Esia ɖe Afisia.
44 Azɔ, wolɔ̃ ɖe woƒe dzixɔsewo dzi. Wowɔ Mawu ƒe ŋugbedodowo
nu dzodzroe na wo ɖokui. Wogbɔ Eŋu yi. Wodzo Flae yi.
45 Azɔ, ne ɖe Russia lɔ̃ hexɔ pentekoste ƒe Yayra, ƒe blaadre vɔ atɔ̃ va
yi, esi Gbɔgbɔ Kɔkɔe ɖi ɖe Russia la, anye ne womezu kɔmunisteawo
egbe o. Azɔ, le ƒe blaadre vɔ atɔ̃ va yi me la, wowɔ nyɔnyɔ̃ gãa ɖe
le Russia. Mawu ɖi va wo dome, eye wowɔ nyɔnyɔ̃ gãa ɖe ŋutɔ, si
yi ɖe keke Siberia. Ke nuka wowɔ? Wogbe Esia. Eye egbe la, dukɔ la
gblẽ, eye hamewo mate ŋu ade sɔleme o, negbe ɖe woxɔ mɔɖegbalẽ
ko. Eye ʋɔnudɔdrɔ̃ koe li le wo dzɔm. Woɖo kɔmunism ƒe agladzedze
me; wodzra wo ɖokuiwo na abosam.
46 Ƒe blaatɔ̃ va yi la, Gbɔgbɔ Kɔkɔe dza le Iŋlishblotsi. Tete le esia
megbe ko la George Jeffreys, kple F.F. Bosworth, kple Charles Price,
Smith Wigglesworth wova, nenem me siawo nye xɔse ƒe aʋawɔla
gãwo, anɔ ƒe blaatɔ̃ va yi, eye wona Gbɔgbɔ Kɔkɔe ƒe nyɔnyɔ̃ va
Iŋlishblotsi. Ke nuka wòwɔ? Woko wo, de wo gaxɔ me, yɔ wo be
aɖaʋatɔwo, hebu be woƒe tagbɔ gblẽ. Hamewo gbe na amewo be
woagava ɖo to wo o. Gakee woyɔ dɔ dɔnɔwo, nya gbɔgbɔvɔwo do
goe, eye wowɔ dɔ gãwo. Ke le esi Iŋlishblotsi ma, abe dukɔ ɖeka
ene, gbe Nyanyuia ta la, eƒe—eƒe nuvɔw̃o le nyanya le xexeame
kpeɖo. Bebli hafi—hafi nakpɔ dukɔa ɖe si de megbe le xexeame,
wu Iŋlishblotsi, ne wobu Roma kple France gɔ̃ hã ɖe eme. Eyae nye
megbedede ƒe dada. Le afisi tututu Finney kple ame ŋkuta geɖewo

gblɔ mawunya le, afima tututu le—le Haymarket, eye Charles G.
Finney, kple Wesley, kple bubuawo keŋ, gake etsɔ Esia ƒu gbe.
47 Ke fifia, gɔ̃ hã le kwasiɖa ɖeka si va yi me, alo eve me, le
nyadzɔdzɔgbalẽwo me la, miakpɔ alesi gbegbe woƒe ameŋkutawo va
gbɔdzɔ le nyɔnuwo ƒe—ƒe nyenye go me, ʋuu ŋkutsalawo ge ɖe eme.
Eye woƒe tatɔ kpɔ ame geɖe le wodome. Nyadzɔdzɔgbalẽwo lɔe ɖe
nu. Woƒe nuvɔ̃ ƒe nuɖiaɖia, si le woƒe dziɖuɖua me tututu, eyae ƒã
woƒe ŋukpe ŋkɔ la ɖe xexea katã me. Nukaŋutie? Egbe Nyateƒe la.
Edo taflatse, ke evɔ nɛ. Wotutu Iŋlishblotsi la ɖa keŋ, le Mawu gbɔ,
xoxoxo. Ne…
48 Amerika, anɔ ƒe wuiatɔ̃ va yi, esime dɔyɔyɔ ƒe nyɔnyɔ̃ la dze
egɔme tso pentekoste, hekaka ɖe dukɔa me, eye nyɔnyɔ̃ va fiadua me
afima, Washington, DC. Le dukplɔlawo, dukplɔla ƒe kpeɖeŋutɔwo,
ame ŋkutawo, dziɖulawo dome; nu gãwo dzɔ, dziɖulawo kple—kple
ame geɖewo kpɔ dɔyɔyɔ. Abe, Sewɔƒemenɔla Upshaw si—si nye gbafa
ƒe blaadẽ vɔ adẽ sɔŋ ene, eye womate ŋu aɖe woƒe mo ɖe aga agblɔ be
mele nenema o. Woa ŋutɔwo ƒe ŋku me wòdzɔ le, gake wogbe Esia.
49 Eye, fiẽ sia la, numatae dukɔ sia tsi teƒe ɖeka ɖo. Atsrɔ.̃ Mɔkpɔkpɔ
aɖeke megali nɛ o, kura koŋ o. Egbɔ ʋɔnudɔdrɔ̃ kple nulanuikpɔkpɔ ƒe
liƒo la ŋu. Eye wotiae le nusi le esi le afisia la me, be wòadzɔ dukɔ la
ŋu. Ke eƒaƒã, keŋkeŋ. Eƒe dunyahehe la ƒaƒã. Dukɔ sia ƒe agbenɔnɔ ge
wu nusianu si mate ŋu asusu. Eye eƒe mawusubɔsubɔ ƒe nuɖoanyi la
gaƒaƒã wu eƒe agbenɔnɔ. Etrɔ zu, esi wòwɔ esia ta la, etsɔ eɖokui azɔ,
hame siawo, kple esiwo katã le dukɔa me hã, de hawo ƒe ƒuƒoƒo me,
hexɔ lã la ƒe dzesi. Nukae nye ma! Nukaŋutie? Kristo na gomekpɔkpɔ
wo, “Miva Nye azã la me,” pentekoste zã, esi enye “blaatɔ.̃”
50 Esime Gbɔgbɔ Kɔkɔe dza le Russia la, ɖe woyɔ wo be woava
pentekoste zã la me, esi nye gbɔgbɔme zã la, gake wogbe Esia.
Iŋlishblotsi, Gbɔgbɔ Kɔkɔe kɔ ɖe wo dzi, eye wogbe Esia. Amerika,
Gbɔgbɔ Kɔkɔe dza ɖe wo dzi, ke wogbe Esia.
51 Eyɔ wo zi etɔ.̃ Zi etɔ̃ sɔŋ la, Edɔa ame ɖa, gake womeɖo to azã
la o. Emegbe Egadɔ ame ɖa ake, eye Wògblɔ bena, “Miyi ne miazi
ame kemɛawo dzi be woava. Ele be woaɖo kplɔ̃ la. Kplɔ̃ la sɔ gbe.
Ke nɔƒe gali.” Eye mexɔe se, bena, ɖewohĩ, ɖewohĩ le ɣleti ʋee siwo
gbɔna me, alo nane, alo le ƒe ɖeka me, alo ɖesiaɖe si wòanye ko
me la, Mawu gale dukɔ sia ʋuʋu ge ake, elabena amea ɖe gakpɔtɔ
ɖe egodo afima, le afiaɖe, sinye Nuku si woɖo ɖi, esi dzi wòle be
Kekeli la naklẽ ɖo, le afiaɖe, le xexeame ƒe afiaɖe. Na dukɔ la, ŋutɔ
la, evɔ nɛ.
52 Menɔ ŋku dam ɖe kwasiɖa sia ƒe Life nyadzɔzɔgbalẽ me; le afima
le, enyo, le afima le Little Rock, nyitsɔ aɖe, alo, boŋ la, le Hot Springs
ye. Eye mekpɔ le eme, mexɔe se be New York dukɔa ƒe dziɖulae, eya
kple amamaɣeɖula aɖe le Honolulu, ele ɣe ɖum kplii. Azɔ…Eye le
afisia la, le eƒe gɔme la, ame xɔŋkɔ bubu hã li. Oo, ŋukpe kae nye sia!
Mikpɔ míaƒe dukɔ la ɖa egbe. Mikpɔ nɔnɔme si me mía—míaƒe dukɔ
la le ɖa. Mikpɔ afisi wòɖo la ɖa, alesi gbegbe wònyrɔ̃ heyi to.

53 Mikpɔ míaƒe mawusubɔsubɔ ƒe nuɖoanyi la ɖa egbe. Aleke wòate
ŋu azu be hamewo nava ɖo nɔnɔme si me wole fifia? Le esi wogbe
hetsɔ Mawu ƒe Gbedeasi la, wo kpekpe be woava azã me la ƒu gbe
la tae. Ɖe miate ŋu ayɔ agbe ma tɔgbe be edze na Nyanyui laa? Ɖe
miate ayɔ agbe ma nenema, si ate ŋu aɖo sesẽnu eye woaɖe mɔ na—
na amewo be woawɔ nuwo nenema, ayɔ siga faa?
54 Nyitsɔ aɖe va yi, le afisia, le hame aɖe me la, bɔluƒoha aɖe nɔ
bɔlu ƒom le kpɔ la me, eye nyonye ƒe viŋutsuvi sue lae nye amesi daa
bɔlua ɖe tome na bɔluƒohabɔbɔ ma. Ke enɔ afima nɔ bɔlua dam, eye
hamea ƒe bɔluƒohae nɔ bɔlu la ƒom. Eye kplɔla la, nɔ ɖevi sueawo
dome le kpoa dzi afima, si le bɔlu la ƒom kpliwo. Ke kplɔla la le siga
yɔm ne ɖeka vɔ ko etɔ bubu ɖe megbe, etso hamea ɖe si te ɖe míatɔ
ŋu la me. Ke ɖe miate ŋu asusu be ŋutsu ma…Ke gɔ̃ hã amewo le
nukpɔlawo dome de dze sii. Gake eva ɖo afiaɖe be amewo megakpɔa
numa gbɔ ŋutɔ hã o.
55 Hame gã aɖe, Baptiste hame, si medze si la, ɖea asi le hamea ŋu
woado go le Kwasiɖa suku, minuti wuiatɔ̃ ɖe vo, bene kplɔla kple
ame mamlɛawo nate ŋu ado ɖe kpoa dzi ayɔ siga, hafi woatrɔ ge ɖe
eme ayi Aƒetɔ la ƒe dɔ dzi. John Smith, sinye hame ma gɔmeɖoanyila,
do gbe ɖa sesĩe, bena Mawu nadɔ nyɔnyɔ̃ ɖo ɖa, vaseɖe esi eƒe ŋkuwo
te hetre le zã me, eye wole be srɔã nale alɔnu nɛ akplɔe eye wòatsɔ
gatsi ado nuɖuɖu nɛ le kplɔ̃ ŋu. Ne…Ne ŋutsu ma afɔ̃ tso yɔdo me
ne ɖe wòanya be hame ma va ɖo nɔnɔme ma me la. Nukae? Wokpe
wo be woava, ke wogbe. Nu ɖeka ma koe. Ke miɖo ŋku dzi bena,
Yesu gblɔ, le eme afisia, be amesiwo wokpe, eye wogbe la, maɖɔ
Yeƒe fiẽnuɖuɖu la ƒe ɖeke ase o.
56 Esime Mawu dɔ Gbɔgbɔ Kɔkɔe ɖa heƒo ame ƒe dziʋɔtru la, eye
wòbua ƒã hegbe Esia la, ɣeaɖewoɣi la zi mamlɛe anye ema Wògbee,
ekema màte ŋu aganye ame si si gomekpɔkpɔ asu o. Àte ŋu anɔ anyi
ɖe gbedoxɔ me aɖo to Nyanyui la, eye nàte ŋu alɔ̃ ɖe Nyanyui la dzi.
Àte ŋu wɔ nu geɖe sigbe agblɔ be, “Menya be Enye nyateƒe,” gake
made asi Eŋu o, be nàde asi Ete, wò ŋutɔ o. Mikpɔea? Ɖeko nàɖo
to Esia, elabena egblɔ be, “Mexɔe se be Ele teƒe.” Enye xɔlɔ̃ wɔwɔ
Kplii ko.

Mate ŋu agblɔ be, “Mexɔ se be ema nye dɔlla ga akpe ewo.” Esia
mefia be ele asinye o. Mikpɔea? Mate ŋu agblɔ be, “Ema nye tsi nyui
fafɛ,” gake agbe enono. Minya nusi medi be magblɔa?

Ke esia nye Agbe Mavɔ. Eye agbe ewɔwɔ la, gbeɖeka nava da ata
liƒo si le ʋɔnudɔdrɔ̃ kple nublanuikpɔkpɔ dome, ekema gomekpɔkpɔ
magate ŋu asu asiwò be nàva Axɔe o.
57 Na mi amesiwo vana afisia la. Nya mekpɔ ŋku me nam ɖo ɖe…
alo—alo la amesiwo osɔfo bubuwo ɖea gbeƒã na o. Gake, ne Ele teƒe
la, Esia ana agbe mi. Nuka miagate ŋu akpɔ, si aɖe vi na mi awu, be
mianya be Agbe Mavɔ su mia si mahã?
58 Nukae adzɔ nenye be mele dzimeblɛ tike mãm, esi ke,
dzɔdzɔmenunya ɖo kpe edzi, dzɔdzɔmenunya ɖo kpe edzi be
dzimeblɛ tike sia ana be ame nanɔ agbe ƒe akpe ɖekaa? Enyo, ɖe—ɖe

maxɔ gbadagbawo ɖe xexe afii, be woanyã amewo dzoe le teƒe sia.
Mele vɔsamlekpui gbɔ yɔyɔ wɔ ge ɖe eta o. Ɖeko nanya amewo ɖa le
egbɔ, be woanɔ agbe ƒe akpe ɖeka.

Evɔ, gake la, dzɔdzɔmenunya ɖo kpe edzi be Mawu Mavɔ, kple
Eƒe ŋusẽ si le Eƒe tsitretsitsi katã me, si do Agbe Mavɔ ŋugbe na wò,
eye Satana atsɔ eƒe legiowo ada ɖe afima be woate wò ɖa le Egbɔ.
Mikpɔea? Gake, miate ŋu akpɔ, eye wodze nusi ɖota ŋutɔ be woakpɔ
Eƒe ŋku me, ahakpɔ be Ele teƒe, ke emegbe agbe nu le Egbɔ. Mikpɔea?
59 Nane, ƒomevi nyea taflatsedodo. “Dzodzo li akpa. Ɖeɖi te ŋunye
akpa. Etsɔ hã, mawɔe.” Enye taflatsedodo aɖe ƒomevi ko, esia katã
ko wowɔna. Le miaƒe sasrãkpɔgbe gbegbe me la, amã mi ɖa tso
Mawu gbɔ.
60 Azɔ, míede dze sie. Eye, le Nubabla Xoxoa me la, nane li woyɔna
be ɣubili ƒe. Ɣemaɣie amesiwo katã, nye kluviwo la, woate ŋu avo
nenye be yubili kpẽ ɖi. Ke ne amea ɖe medzo o la, ne taflatsedodoa
ɖe le esi wòate ŋu ana, bena eyatae yemedi be yeagbugbɔ yi yeƒe
anyigba dzi o la, ekema ele be wòade dzesi to ŋu nɛ, kple nuŋɔñu, le
gbedoxɔ ƒe sɔti ŋu. Eye ne yubili geɖewo gava le yiyim hã la, ame ma
dzra eɖokui. Magate ŋu atrɔ gbɔ gbeɖe abe Israel ƒe dumevi o, gbeɖe
akpɔ o. Nuka wòwɔ? Egbe eƒe kpekpe la. Mele be wòaxe naneke o.
Wotsɔ eƒe awɔbafe la kee. Eƒe ƒome la vo. Ate ŋu agbugbɔ yi eƒe
anyigba dzi ziɖeka aɖaxɔ eƒe gome. Gake ne egbe ewɔwɔ la, ekema
domenyinyi megale esi le Israel o, eye woatsɔ eƒe gome na ame bubu.
61 Azɔ, numa si le dzɔdzɔmea nu la ele gbɔgbɔme hã. Bena, ne
míawo, abe Agbe Mavɔ ƒe domenyilawo ene la, ne míese Nyanyui
la henya nyuie be Enye nyateƒe, eye míegbe Esia, hegbe ewɔwɔ alo
to ɖoɖo Esia la, ekem míexɔ lã la ƒe dzesi.
62 Azɔ, amea ɖe agblɔ bena, “Azɔ, lã la ƒe dzesi le—le anyi nɔ ge,
ele vava ge gbeɖeka.” Mina magblɔ na mi. Eva xoxo. Mikpɔea? Tete
esi Gbɔgbɔ Kɔkɔe la de asi dzadza me ko la, lã la ƒe dzesi hã de asi
eme vava. Mikpɔea?
63 Nu eve koe li. Woƒe ɖeka, enye, alɔ̃ axɔ Esia, axɔ Mawu ƒe
Nutrenu. Agbe Esia la, axɔ lã la ƒe dzesi. Agbe Mawu ƒe Nutrenu la
eyae nye axɔ lã la ƒe dzesi. Amesiame se egɔmea? [Ƒuƒoƒea gblɔ be,
“Amen.”—Tala.] Agbe Mawu ƒe Nutrenu la enye axɔ lã la ƒe dzesi.
Elabena, Biblia gblɔ be, “Ame siwo katã nu wometre kple Mawu ƒe
Nutrenu o la xɔ lã la ƒe dzesi.”
64 Esime kpẽ la ɖi la, eye amesiwo katã di be yewoakpɔ vovo la dzo
vɔ keŋ la. Amesiwo medzo o la, wode dzesi wo ŋu.

Azɔ, mikpɔea, lã la ƒe dzesi la, ne míaƒo nu tso eŋu le ɣeyiɣi si
gbɔna me la, ɣemaɣie woaɖee ɖe go, ne miade dzesi la enye nane si
èwɔ xoxo. Mikpɔea? Eye nenema ke enye Gbɔgbɔ Kɔkɔe, Ele ɖeɖe ge
ɖe go. Ɣeyiɣi si me míakpɔ Aƒetɔ Yesu wògbɔna le ŋutikɔkɔe me, eye
míase liɖɔɖɔ ŋusẽ ma, eye míakpɔ amekukuwo woafɔ̃ tso yɔdowo me,
ke míenya be le aɖabaƒoƒo ɖeka ƒe didime la, woatrɔ míaƒe nɔnɔme

eye míaxɔ ŋutilã aɖe si le abe Eya tɔ ene. Wòaɖe ɖe go. Ekema,
woakpɔ be amesiwo gbe Esia la, woagblẽ wo ɖi, ɖe gbeme.
65 Ɖe Yesu megblɔ bena ɖetugbuiwo yi be woakpe Kristo oa? Wo
dometɔa ɖewo dɔ alɔ,̃ ŋudzɔɣi gbãtɔ, evelia, etɔl̃ia, enelia, atɔl̃ia,
adẽlia, vaseɖe ŋudzɔɣi adrẽlia dzi. Gake, le ŋudzɔɣi adrẽlia me la,
gbeɖiɖia ɖi be, “Kpɔ ɖa, Ŋugbetɔsrɔ̃ gbɔna. Mido go miayi Ɖakpee.”
Eye amesiwo le alɔ̃ dɔm la, nyɔ.̃ Agbenɔɣi siwo katã va yi ʋuu va
ɖo, Pentekoste dzi la, wonyɔ.̃ Mikpɔea? Tso le agbenɔɣi adrẽlia dzi,
hamea ƒe agbenɔɣi adrẽlia dzi, ʋuu keke tsɔ yi megbe la, wonyɔ.̃ Eye
amesiawo siwo le hamea ƒe agbenɔɣi sia me, gale agbe la, wotrɔ woƒe
nɔnɔme. Eye woge ɖe eme.

Le ɣeyiɣi si me woge ɖe eme la, ɖetugbui siwo dɔ alɔ̃ la wova
gblɔ bena, “Míedi be míadze miaƒe Ami la ƒe ɖe.”
66 Gake wogblɔ bena, “Esi ade na na mí la ɖeɖe koe le mía si. Miheyi
Edzralawo gbɔ.”

“Eye esi wole agbagba dzem be yewoaxɔ Ami sia la, Ŋugbetɔsrɔ̃
la va.” Ɣeyiɣia ɖeke menɔ anyi kpɔ le xexeame ƒe ŋutinyawo me, si
Episkop-hametɔwo, Baptistetɔwo, Metodistetɔwo, Presbiterianwo…
Nyadzɔdzɔgbalẽwo yɔ fũ. Mawusubɔsubɔ ƒe nyadzɔdzɔgbalẽ la kafu
Mawu, bena ɖetugbui mawo si dɔ̃ alɔ̃ la wole didim azɔ be yewoaxɔ
pentekoste, wole didim be yewoaxɔ Gbɔgbɔ Kɔkɔe. Ke ɖe amewo
medze sii bena le Mawu ƒe Nya nu la, mele eme va ge o mahã?
“Esime wonɔ agbagba dzem be yeawoatrɔ va la, Ŋugbetɔsrɔ̃ la va
hekplɔ Ŋugbetɔ la dzoe. Eye wotsɔ wo ƒu gbe ɖe egodo viviti la me,
hena ʋɔnudɔdrɔ,̃” elabena wogbe woƒe kpekpe la.
67 Wokpe ameawo be woava. Mawu, le agbenɔɣi ɖesiaɖe me la, dɔa
Eƒe Kekeli ɖa, eye wogbena Esia.
68 Ke, azɔ, egbe meto vovo na ŋkeke bubuwo o, be woagbe
amesasrãkpɔ ŋkeke la o. Esime Mawu le Hame la kple amewo srãm
kpɔ la, ekema Mixɔe. Migadae ɖe ƒe si gbɔna me o, nyɔnyɔ̃ si gbɔna
dzi o. Esiae nye gaƒoƒoa, “Egbe enye ɖeɖekpɔgbe.”
69 Eye miɖo ŋku dzi, Mawu medɔna Gbedeasi aɖe ɖa, le ŋkekea
ɖeke dzi o, negbe Esi dzi Wòɖo kpee kple nukunuwo ko. Yesu gblɔ,
Eya ŋutɔ be, “Ne Nyemele Fofonye ƒe dɔwo wɔm o la, ekema migaxɔ
Dzinye se o. Gake ne Mewɔ dɔawo la, mixɔ dɔawo dzi se nenye be
miate ŋu axɔ Dzinye se o,” eye nenye be miekpɔ be eme kɔ keŋ he—
heɖe ɖe go.
70 Azɔ ɣeyiɣi la de be wògbe nu le Egbɔ, eyata woŋɔ̃ to nɛ kple
nuŋɔnu, ekema magase Esia kpɔ gbeɖe o. Azɔ ekplɔ eɖokui yi
hamewo ƒe ƒuƒoƒo me, be woazɔ tẽ ayi aɖaxɔ lã la ƒe dzesi.
71 “Dzimedidi gãwo dometɔ ɖeka la,” amea ɖe tsɔ agbalẽ la nam
fifi laa, papa yeye sia gblɔ be, “eyae nye be yeaƒo hamewo nu ƒu
ɖekae.” Wole ewɔ ge kakaɖedzitɔe abe alesi metsi tre ɖe afisia ene.
Eye Protestantetɔwo lɔ̃ ɖe edzi. Mikpɔea? Elabena, hame la…Biblia
gblɔ be, Paulo, Aƒetɔ la ƒe nyagblɔɖila, gblɔ be, “Ŋkeke ma mele vava
ge o negbe ɖe megbedede va gbã, hafi, ke emegbe la…hafi woaɖe

nuvɔm̃e la ɖe go. Amesi bɔbɔ nɔ anyi ɖe Mawu ƒe gbedoxɔ la me,
hedoa eɖokui ɖe dzi, ɖe nusianu si woyɔna be Mawu la ŋu; eyama,
abe Mawu ene,” hetsɔa nuvɔ̃ kena le anyigba dzi, kple bubuawo.
Aleke nusiawo ava me ɖo! Ke mate ŋu ava me, vaseɖe esi megbedede
lava o, vaseɖe esime hamea nade asi tete ɖa le gbɔgbɔme zãɖuɖu la
gbɔ, ahe eɖokui ɖe megbe be wòawɔ ɖoɖo na eɖokui. Ekema ɖeɖefia
la meganɔa anyi kple hame la o.
72 Miɖo ŋku dzi be, Israel zɔ, zã kple keli, kple Dzo Lilikpo la. Ne
Dzo Lilikpo la ɖe zɔ la, woɖea zɔ Kplii. Ke miɖo ŋku dzi be, Enye Dzo
le zãme, eye Alilikpo le ŋkeke me. Eyata ele be Esia nava, le ŋkeke me
alo le zãme, ɣeyiɣi ɖesiaɖe. Gake, afisiafi si Wòle la, wowɔa avulélé,
ale bena womagada Ekpɔkpɔ ƒu o. Enye Kekeli le zãme, eye Alilikpo
le ŋkeke me, eye wokplɔ Esia ɖo. Ɛ,̃ amegã. Nu ɖeka mae!
73 Martin Luther kpɔ Esia. Nuka wòwɔ? Edo go le Katoliko
kɔnyinyia me. Gake nuka wowɔ? Wotɔ kpɔ ƒoxlãe, gblɔ bena,
“Míawoe nye Lutheranwo. Ale wòanɔ.”
74 Emegbe Wesley kpɔ Esia wòɖe zɔ dzo le afima. Eyi kplii. Nuka
woawo wowɔ? Wotɔ kpɔ suea ɖe ƒoxlãe, gblɔ bena, “Ale wòanɔ.”
Nuka Kekeli la wɔ? Egazɔ tẽ, ake.
75 Pentekostetɔwo kpɔ Esia. Nuka wowɔ? Wodo go le Wesleytɔwo
kple Nazarenetɔwo, kple bubuwo dome. Nuka wowɔ? Wotɔ kpɔ sue
aɖe ƒoxlãe, woyɔe be, “Míawoe nye ɖekanyenye,” eye “Míawoe nye
trinita,” eye “Míawoe nye Haƒoƒu,” kple esiawo katã. Nuka Eyama
wɔ? Mawu ɖe zɔ tẽ yi ŋgɔ hedo go le eme. Mikpɔea?
76 Míate ŋu awɔ nenema o. Ele be míakplɔe ɖo, gbesiagbe, le ŋkekea
ƒe gaƒoƒo ɖesiaɖe me, afɔɖeɖe ɖesiaɖe le mɔ la dzi. Ele be Aƒetɔ Yesu
Kristo nakplɔ mí. Ne míewɔe o la, ekema ɖe míexɔ ɖoɖowɔwɔ ƒe agbe.
Eye agbe si medze Kristo yome, gbesiagbe o la, medze o.
77 Amea ɖe si nye Kristotɔ le Kwasiɖagbe, heyia hamea ɖe me, bɔbɔ
nɔa anyi ɖe megbe hesusu be hamea zu yetɔ elabena yewɔ nusi, numa,
alo nu bubu, eye le Dzoɖagbe wòagayi ɖafifi ada alakpa. Eye nyɔnuwo
siwo ado go ayi ame hahoo ƒe ƒuta, kple—kple egodo le mɔdodowo
dzi, anɔ gbevuwuwo me!
78 Nye susu yi—yi dukplɔla srɔ̃ dzi, medi be yeasisi nu ɖe mo hafi
ayi ɖe papa gbɔ o; ke esi wògbɔ va, hekpa ɖa ɖe ta ɖeƒomevie ko
la esia kaka ɖe nyɔnuwo dome le dukɔa me. Eye awudodo siawo
ƒomevi, ale be, esi wòzu vidada la, nyɔnu ɖesiaɖe le dukɔa me di be
yeado vidadawo ƒe awu legbe fifia azɔ. Ele teƒe. Enye kpɔɖeŋu. Eye
wonya be nenem me mawo le ewɔ ge. Woxɔ xexeame ƒe gbɔgbɔ. Ke
esia mele Mawu gbagbe la ƒe Hamea me o.
79 Edze be nyɔnuwo nakpɔ Yesu Kristo dzi. Ele be miakpɔ Sara dzi
kple amemawo le Nubabla Xoxoa me dzi.
80 Azɔ, woɖo afiaɖe ale be…Menɔ mawunya gblɔ nyitsɔ zãme, le
afiaɖe, kuɖe nyɔnuwo ƒe wo srɔw̃o bubu ŋuti. Abuia? Ɛ.̃ Ema ya
megale srɔɖ̃eɖe kɔnua me ŋutɔ hã o, eteƒe didi. Ke womele ewɔ
ge o. Gbeɖe, amegã. Amerika wole, eye woana be nànyae nenema.

Womele ame bu ge o. Gake, zi alesi mèwɔ esia o la, megadi ŋutɔ hã
be yeayɔ ye ɖokui be Kristotɔ o, elabena menyee o. Nyemetsɔ le me
na alesi gbegbe èɖua ɣe hedoa aɖeyeye la o, ne mèbu srɔw̃ò o la, èle
Mawu ƒe lɔlɔñu godo.
81 Nyɔnu si doa atakpuie eye wòwɔa nusiawo siwo wòwɔna le
mɔdodo dzi la, mègayɔ ɖokuiwò be Kristotɔ o. Ɖe èle didim be yeaxɔ
xexeame eye yeagalé yeƒe ɖaseɖiɖi me ɖe asi tae. Màte ŋu awɔ
nenema le Mawu Ŋku me o, esi wònye be ènya nu tsɔwu be nàwɔ
nenema.
82 Mide dzesi be, “woaŋɔ to nɛ,” woade dzesi eŋu tsɔ yi ɖaa, ekema
magate ŋu ase nu gbeɖe o. Miɖo ŋku dzi be, emae nye dzesi be wotu
wò towo. Mègale Ese ge ake gbeɖe o. Màgasee o. Magate ŋui akpɔ
gbeɖe ake o, ate ŋu awɔe gbeɖe o.
83 Oo! “Mexɔ Numa dzi se o.” Oo, míatɔwo! “Mègagblɔe nɛ o. Axɔe
asea.” O. “Agblɔe na wò zi ɖeka…” Menya Esia kura o. Aleke a—
aƒenɔ…Bia ɖokuiwò se ko bena, aleke aƒenɔ aɖe…

Abe alesi meƒo nu le Kwasiɖagbe si va yi, Kwasiɖagbe si va
yi ƒe zãme, egbe zã sia awɔ kwasiɖa ɖeka va yi, kuɖe “dzo dzĩ ƒe
sisi miamiam ŋu,” alesie nyɔ—nyɔ—nyɔnuwo ƒe dzidzimea va nya
le kpɔkpɔm ɖedzi wu alesi wònɔ tsã. Azɔ, ema menye naneke—
naneke wònye tsitre ɖe nyɔnu ŋuti o, azɔ, ɖeko wònye…gake azɔ
la aleke wòle esia ta kpɔmi. Mikpɔea? E…Ele nenema, be woakplɔe
ade tetekpɔ me, abe alesi wotsɔ Xawa ɖo ati la ŋku me ene.
84 Amesiame, vi ɖesiaɖe si va Mawu gbɔ la, ele nɛ be wòato dodokpɔ
ƒe gaƒoƒo ma me. Nyɔnuwo ƒe agbenɔɣie nye esia, dukɔ siae nye,
afisi wòle be wòato dodokpɔ ma me le. Ne ɖe wòate ŋu anye nyɔnu
dzetugbe, si awɔ nu abe nɔvinyɔnu ene la, Aƒetɔ ƒe yayra anɔ edzi.
Gake ne ɖe wòawɔ eɖokui be—be yenya nusia, hetsɔa eɖokui fiana
la, esia ɖe fia be madamadatɔe la gbɔgbɔvɔ̃ le—le edzi. Medi be yeanɔ
nenema o, nyemebui nenema o, wo dometɔ geɖewo medii o. Gake
womede dzesii o.
85 Ɖe miate ŋu agblɔ nam be nyɔnu si si nɔnɔme nyuie le eye wòbua
tame nyuie la ye ŋutɔ ate ŋu ado, awu sue mawo si amewo dona le
mɔdodo dzia?
86 Vinyɔnuvi eve le asinye nɔ anyi ɖe afisia. Nyemenya nusi ɖevi
mawo ava zu o. Ɖeko mele gbe dom ɖa ɖe wo ta. Ɖeviwo, egbe la,
nyeme…Magate ŋu anya agblɔ o. Nyemenya o. Womedo abui na wo
tsitre ɖe numa ŋu o. Ele na wo be woatɔ te ɖe woƒe afɔ eve dzi,
le Yesu Kristo ŋku me, aɖo nya ŋu. Womate ŋu ayi le nusi…le—le
nusi mexɔ se, kple nusi wo dada xɔ la me o. Nyemenya nusi wowɔna
o. Gake fifia la mexɔe se, le gaƒoƒo sia me be, ne nyɔnuvi siawo yi
mɔdodo dzi, kple awu ƒomevi mawo la, eye ŋutsua ɖe dzu wo, esi
wole awu ƒomevi mawo me la, nyemexɔ se be, ne gomekpɔkpɔ su
asinye la, mabu fɔ nenem ŋutsu ma ŋutɔ hã o. Ele teƒe. Nyɔnuviawoe
mabu fɔe. Medze be woawɔ nenema kura o.

87 Miɖo to. Ne ame asusu nenema, eye wole nu fiam be, “Amegbetɔ
mewu lãwo o. Etso lãwo ƒe ƒome me.” Ekema kpɔ ɖa, hafi, mietsɔ wo
daɖe afima sigbe…
88 Mitsɔ avũ ate ɖe avũnɔ sue ŋu godoo ne eɖo gaa ɖe me, ato
kpɔtɔtɔ kple nu bubu ɖesiaɖe me ayi, elabena avũnɔ sue la ɖo nɔnɔme
ma me; nenye hawo, alo nyiwo, alo lã bubu ɖesiaɖe hã. Ke nenye lã
ƒe agbe míenye la; esi hãe, míenye, le kodzogbe gome. Ke ne nyɔnu
ɖe eɖokui fia ɖe gota nenema la, ele fiafiam be yenye nu ma ke si avũ
sue la nye, alo nu ɖeka ma ke, tututu, ke ne menye nenema o la mate
ŋu anɔ nu wɔm nenema o. Enyae. Dzɔdzɔmea fia nue bena ŋutsu aɖe
koko le ye kpɔ ge. Eye Biblia gblɔ be, “Amesiame si akpɔ nyɔnua ɖe
eye wòdzroe la ewɔ ahasi kplii xoxo le eƒe dzi me.”
89 Emae tsɔ tetekpɔ ƒe game ɖo anyi. Eye abosam le wo wɔm be
woanyakpɔ, heɖe amama wo, heɖo wo ɖe gbɔdzi, be woanye tetekpɔ.
Ŋutsuwo, miɖe kɔ ɖe aga. Mizu Mawu viwo. Nyɔnuwo, mido awu abe
Mawu vinyɔnuwo ene. Miagava ɖo nya ŋu ɖe ahasiwɔwɔ ta le gama
le Ŋkeke ma dzi o.
90 Ne nyɔnu ma, ɖesiaɖe si anye eƒe fɔmaɖimaɖi hã…Ate ŋu anye
be mewɔ nu gbegblẽa ɖeke o, ŋutɔ hã esia meva susu me nɛ kpɔ be
yeawɔ kpɔ gbeɖe o. Gake ne nuvɔw̃ɔla ma si kpɔ nyɔnua ƒe nɔnɔme
nyakpɔ ma (esi wònya be ŋutsu yenye ta, nyɔnu ƒe nyenye le ɖeka
me, lãmetsiwo le ɖeka me, eye bubu le ŋutsu hã me), eye nuvɔw̃ɔla
ma le nya ŋu ɖo ge godoo le Ʋɔnudɔdrɔ̃ Ŋkeke ma dzi: Amekae wɔe?
Amekae ɖi fɔ? Menye eyae o. Wòe. Wòe nye kem zu, amemakɔmakɔ.
91 Mikpɔ dukɔ sia ɖa. Tsã la, esime wo—wodoa awu asẽ klo nu la
esi ke nɔ nyɔnuwo si la, ele be míadɔ wo le Paris be míaƒlee. Egbe
la, Paris ye dɔa wo le afisia be yewoaƒle. Gbegblẽ xɔe ale gbegbe be
Paris magate ŋu asɔ kplii kura o. Ele eteƒe. Nua katã…Nukaŋutie?
Wogbe Nyanyui la. Nukaŋutie?

Eyae nye Nusi mele Paris si o. Katoliko kɔnyinyi ɖeɖe sɔŋ alafa
ɖe alafa dzi. Protestantetɔwo mate ŋu ayi afima ŋutɔ hã o. Mikpɔ
Billy Graham ɖa. Mesusu be Kristotɔ alafa adẽ koe le Paris blibo,
le ame akpe nanewo dome, Kristotɔ alafa adẽ koe le wo dome nye,
Protestantetɔwo. Ema la menye amesiwo yɔ kple Gbɔgbɔ Kɔkɔe lae o.
Eyae nye amesiwo nye Protestantetɔ akuakuawo ko, wole ame alafa
adẽ, le ame million teƒe millionwo dome. Ɖe gomekpɔkpɔe mesu wo
si be woagbe Esia o.
92 Gake amesiawo ya la Nyanyui la su wo si. Gake esi wodzo ɖa le
Gbedeasia kple Nyanyui si wokpɔ woɖe fia la gbɔ ta, eye woɖu fewu
le Eŋu elabena gbolo ƒe nufiafia xoxoea ɖe trɔ wo ɖa tso egbɔ; eye
kplɔlaa ɖewo hã le nyagblɔti dzi, hele dɔlla ga kple nuɖuɖu tiketi ŋuti
bum tsɔwu esi woabu luʋɔwo ŋu, esiwoe nye amesiwo wole gbeƒã la
ɖem na la, ele teƒe, numa gbɔe wòtso. Azɔ eyae le xexeame kplɔm.
93 Miɖo ŋku dzi be, eteƒe medidi o, le agbadɔ sia me. Meɖe gbeƒã
le tanya aɖe ŋu, anɔ abe ƒe blaeve va yi be, “Mafia mi Amerika ƒe
mawunɔ,” eye nyɔnu agbeɖula sue ɖe nɔ afisia, si bɔbɔ nɔ anyi ɖe

afima kpakplii. Nuae nye ma. Azɔ, esu wo si gɔ̃ hã. Wokpɔ nusi biam
wole la. Eye ele wo si su ge tsã. Evɔ.
94 Gbeɖe. Womaxɔe se o. Gbeɖe, amegã. Woaɖee afia wò be
Amerika ƒe dumeviwo yewonye, eye dzena le yewo si be—be yewowɔ
dɔ le mɔ si dzro wo la dzi. Ɖeko medi be…
95 Mina magblɔe na mi. Magblɔe na mi azɔ. Gbeɖe, amegã,
dunyahehe mawɔe gbeɖe o. Gbeɖe, amegã, demokrasi mawɔe gbeɖe
o. Demokrasi ƒãƒã, keke ɖo ƒu gbɔ. Ne ɖe woate ŋu azãe le Kristotɔwo
ƒe hatsotso me la, ke anyo. Gake ne mitsɔe ɖo egodo afima le xexeame
la, etrɔ zu abe abala si seke mele esi o la ɖeɖe sɔŋ ko. Ele teƒe tututu.
96 Mikpɔ afii ɖa, egbe. Nu ɖesiaɖe ate ŋu adzɔ, eye ɖeko woa…Nu
ɖesiaɖe, atsɔ dunyahehe via ɖe de eme ko, ekema woate ŋu awu ame
faa be yewoado le me.
97 Esime megblɔ mawunya le afima, zã ma me hele agbagba dzem
be maɖe ɖevi sue eve mawo ƒe agbe. Woɖi fɔ abe fɔɖiɖi ŋutɔ ene.
Gɔ̃ hã senyala tsitre le megbenye, gblɔ bena, “Ele teƒe.” Egblɔ be,
“Nyemexɔ se be woaɖe amewo ƒe agbe ɖa o.” Egblɔ be, “Ne mile ŋku
ɖe miaƒe hlɔd̃odo gbalẽa me la, amekae nye amesi wowuna le latriki
zikpui dzi kple etɔeawo? Menye kesinɔtɔe o. Amesi ate ŋu axɔ senyala
be wòaɖee le eme lae, ayemɔnua ɖewo, ʋufɔtia ɖewo le afii, eye ɖewo
le afii, be woana zãnu ɖe eta.” Egblɔ be, “Ɖevi sue dahe mawo tɔgbee,
amesiwo si ga mele sɔgbɔ be woaƒle nuɖuɖu ɖɔʋui aɖu hã o, ame ma
ƒomeviwoe kpenɛ. Amema ƒomeviwoe wowuna kple latriki, amea ɖe
si le abe nusi wogblɔna be ɖemanyalawo, ke ɖeko woŋlɔa woƒe ŋkɔ
daɖi hena woƒe kufiatsotso.”
98 Megblɔ be, “Hlɔ̃ gbãtɔ si wodo le xexeame kpɔ la enye be,
nɔviŋutsu aɖe wu nɔvia, gake Mawu meɖe eƒe agbe ɖa le numa ta
o. Ede dzesi eŋu, be amea ɖeke nagaɖe eƒe agbe ɖa o. Esɔ gbe. Emae
nye Ʋɔnudrɔl̃a si Ƒota.”

Mekpɔ be woɖe afiatsotso la ɖa le wo dzi. Azɔ wogale kodzo bubu
ɖo ge na wo. Eme kɔ be, wole agbe tsi ge azɔ, sie nye ƒe wuiɖeke, ke
ɖewohĩ le woa ŋutɔ ƒe nya nu. Woɖi fɔ. Kakaɖedzitɔe. Woɖi fɔ. Ele be
woaɖo wo ɖe gaxɔ me, woƒe agbe katã, gake menye ɖe woaɖe woƒe
agbe ɖa o. Dzena mele amea ɖeke si be woaɖe ame bubu ƒe agbe ɖa
o. Gbeɖe, amegã. Nyemexɔ edzi se o. Gbeɖe, kura o.
99 Oo! Wogblɔna be…Nukaŋuti, womexɔe se be yewo le Aƒetɔ ƒe
lɔlɔñu godo o, elabena ema katã ko wonya, eya katã ko wodina be
yewoase. Woɖe to ɖa le Nyateƒe la gbɔ, le afima.
100 Nenemake Egipte hã medi be yeanya be mimlila kɔkɔewo ƒe
hatsotso si le afima la nye Aƒetɔ la ƒe lɔlɔñu o. Aleke lawɔ wòanya
be aɖaʋatɔ aɖe, si tso gbedzi va afima, kple ge wuya keke ɖo gɔme
alea, eye wogblɔ be, “Farao, meva le Aƒetɔ ƒe Ŋkɔ me. Ɖe asi le
ɖeviawo ŋuti”?

Farao agblɔ bena, “Ameka? Nyea? Miɖee do goe.” Mikpɔea?
“Nyea?”

“Ne mewɔe o la, Aƒetɔ Mawu le dukɔ sia ƒo ge.”

101 Kokoko la, “Aɖaʋatɔ xoxoe la, miɖee do goe daɖe afiaɖe. Miɖe
mɔ nɛ wòadzo. Ŋdɔkutsu koe ɖu dzodome nɛ.” Mikpɔea? Gake esiae
he ʋɔnudɔdrɔ̃ vɛ, elabena ame la nye nyagblɔɖila eye ALE AƑETƆ
GBLƆ ESI le esi. Ele teƒe tututu. Womedi be yewoaxɔe se o.

Roma medi kura be yeaxɔe se o, eya hã, gake eva me nenema ke.
102 Israel medi be yeaxɔ se be emae nye Mesia la o. “Aleke ta, wo katã
nanye Galileatɔwo ƒe hatsotso—ƒe hatsotso ɖo?” Wonɔ gbɔgblɔm be,
“Ɖe amesiawo katã menye Galileatɔwo o mahã? Afika wotso mahã?
Ameha ƒomevi kae Wòle zɔzɔm kple? Amesiwo da ahe kekeake la
wote ŋu ƒoa ƒu, emae nye ameha si ƒomevi Wòdɔa ha kple. Emae nye
ame ƒomevi siwo vaa ɖoa Toe, wonye ame dahewo, amesiwo menya
naneke o. Wometia wo o. Womenye—womenye ame nyanu sigbe esi
ƒomeviwo míawo míenye o. Wonye amedahewo ɖeɖe sɔŋ ƒe hatsotso
ko.” Nenema miase woanɔ gbɔgblɔm kuɖe egbe ƒe nyɔnyɔ̃ la ŋuti.
“Ame hatsotso ka ƒomevie va ɖoa to wo mahã? Ame ƒomevi kawoe
yina takpekpe siawo me? Ame ƒomevi kawoe wonye?”
103 Mese amea ɖe gblɔ, eteƒe medidi o be…Enyo, enye amea ɖe tɔgbe
si…Eyae nye Hope ƒe dzikpɔfofo. Eye menɔ nu ƒom nɛ kuɖe Gbɔgbɔ
Kɔkɔe ƒe nyɔnyrɔ̃ ŋuti. Egblɔ be, “Azɔ, amekae axɔ numa ƒomevi dzi
ase, ame ƒomevi aɖewo ko abe mi amesiwo yina afima laa?” Egblɔ
be, “Mina be ame Ale-kple-ale, sie nye asitsala le dua me, eya vɔɖ̃i
wu amesiame, mina ne eya hã nagblɔ be yexɔ Gbɔgbɔ Kɔkɔe, ekema
maxɔ esia dzi ase.”
104 Megblɔ be, “Mègaxa nu o. Mele egblɔ ge kpɔ gbeɖe o.” Ŋutsu la
ku kpata Mawu manɔsie. Mikpɔea?

Mikpɔ nyuie le nusi wɔm miele la ŋuti. Mikpɔ nyuie le nusi gblɔm
miele la ŋuti. Miele agbea ɖe si dze na Nyanyui la dim. Esɔ gbe.
105 Israel mexɔ, ame hatsotso ma dzi se o. “Aɖaʋatɔ ma, to Yesu
Nazaret, tɔdzidzia ƒe Ŋkɔ me,” wobu be, “vi dzidehlɔm̃e.” Eye dukɔa
xɔ edzi se. Elabena, wogblɔ be, “Menye yee wònye o. Nukaŋutie,
Efofoa enye Yosef, kple Maria wodzi Ɖevi sia ŋutɔ hã hafi wova…
Dzii, nukaŋutie, enye dzidehlɔm̃e. Ke nuka Wònye? Aɖaʋatɔ koe.
Enye ame saga mawo dometɔ ɖeka. Migayi ɖaɖo Toe o.” Nuka wowɔ?
Wole woƒe luʋɔwo ɖom ɖe dzomavɔ me. Wodze…
106 Yesu gblɔ be, “Miɖe asi le wo ŋu. Ne ŋkuagbãtɔ le ŋkuagbãtɔ
kplɔm la, ɖe woa kple eve mage ɖe ʋe me o ɖe?” Esɔ gbe. Womenyae
o. Womele Edzi xɔ ge ase o. Womate ŋui o.
107 Womate ŋu akpɔ alesi ame gblɔe siwo lé Gbedeasi gblɔea ɖe, si
woate ŋu agbe faa la ɖe asi la, woate ŋu ana be dukɔ gãa ɖe nayi ɖe
gbegblẽ me o. Azɔ miɖo to. Womate ŋu ase egɔme bena: wonye ame
tsɛwo, ame gbɔlowo ko, le ame hahoo la dome o. Minyaa, Biblia gblɔ
bena, “Ame hahoo la yina va ɖoa to Yesu kple dzidzɔ.”
108 Nu suea ɖe dzɔ ɖe dzinye kpɔ le Mexico, eteƒe medidi o. Aʋafia
Valdena, si Mawu tia la, eva me be Kekeli la klẽ ɖe eƒe mɔ dzi,
le takpekpeawo dometɔ ɖeka me. Katolikotɔ aʋawɔla gã ma, enye
aʋafia kɔkɔtɔwo dometɔ ɖeka le Mexico, ete va vɔsamlekpuia gbɔ

ɖokuibɔbɔtɔe eye wòxɔ Gbɔgbɔ Kɔkɔe ƒe nyɔnyrɔ.̃ Etrɔ yi ɖe Mexico.
Medzudzɔ tanye biabia kpɔ o, ebe mava afima. Mlɔeba la, meva tso
nyame be mayi ɖe afima. Aƒetɔ lae kplɔm; mexɔ ŋutega aɖe tae.
Megblɔe na srɔñye. Eyi ɖe afima.

Eye esi wòyi la, eyama si nye aʋafia, si xɔ ka ɣletivi-enetɔ la,
eyi ɖe tatɔnɔƒea, le dziɖuɖua gbɔ. Ke, amemawo la, wotsi tre ɖe
Protestantetɔwo ŋu sesĩe le afima, minyae. Ke wonya hã be takpekpe
sia ava dziŋɔ̃ ŋutɔ, ale wòyi ɖe afima ɖakplɔ asrafo siwo nye nutome
dzɔlawo. Eye esi wòwɔ nenema la, woxɔ teƒe gã gbadzaa ɖe. Eye wòle
be woakplɔm avɛ afima nenema. Dziɖuɖuae le kplɔ ye ge avɛ.

Ke, esi wòkplɔm vɛ la, bi—bishof, si enye bishof gãtɔwo dometɔ
ɖeka le Katoliko hamea me la, yi ɖe egbɔ, dziɖula la gbɔ, hegblɔ be,
“Amegã, mese be ekplɔ amesi menye Katolikotɔ o la gbɔna afii.”

Egblɔ be, “Ɛ.̃ Nukae kuɖe eŋu?”
“Nukaŋutie,” egblɔ be, “miete ŋu le amema tɔgbe kplɔ ge ava

afisia o. Dziɖuɖu sia mewɔ numa tɔgbe kpɔ tsã wonya o.”
109 “Gake,” egblɔ be, “míawɔ esia fifia.” Egblɔ be, “Nukaŋutie,” ebe,
“ame la xɔŋkɔ tae. Mese be ame akpe nanewo yina ɖaɖoa toe. Aʋafia
Valdena ye, xɔñye vevia ɖe wònye.” Egblɔ be…Eye wòxɔ…Dukplɔla
ŋutɔ hã nye Protestantetɔ, minyae, Metodistetɔe. Ale wògblɔ be—
wògblɔ be, “Ame la nye ame xɔŋkɔ, le nusi menya nu.” Egblɔ be,
“Aʋafia Valdena si le afii la, amema gbɔ wòtrɔ dzime le.” Egblɔ be,
“Nukaŋutie, le nusi menya nu la, enye, ame xɔŋkɔ.” Egblɔ be, “Ame
akpe nanewo, wogblɔ be, wogbɔna ava ɖo toe.”

Eye bishof sia gblɔ be, “Ame ƒomevi kawo nye ameawo, amegã?
Ɖemanyalawo sɔŋ ko. Woawoe nye amesiwo yina, va ɖoa to nenem
me ƒomevi.”
110 Dukplɔla gblɔ be, “Amegã, wole míagbɔ fifia ade ƒe alafa atɔ,̃
nukaŋuti wokpɔtɔ nye ɖemanyalawo ɖo?” Ema ɖeɖe su. Ema wu
nya la nu. Oo, míatɔwo! Ema ɖeɖe su atu dzo ɖa le ta ŋu na wo.
Ɛ,̃ amegã. Ɛ̃ ɖe.
111 Eye esi ɖevi sue ma fɔ tso ku me la, medɔ dusilaa ɖe ɖe ŋutsu
la yome. Aƒenɔ la nɔ gbɔgblɔm, le Spaniagbe me be, “Ɖevia ku, ŋdi
sia le ga asieke me.” Eye tsi nɔ dzadzam, dzoo. Eye míexlẽa ame
abe ame akpe ewo sɔŋ siwo nye amesiwo trɔ dzime va Kristo gbɔ, le
zã sia zã.

Zã si do ŋgɔ na ema la, ŋkuagbãtɔ tsitsia ɖe kpɔ nu le nyagblɔkpea
dzi. Oo, agbadɔ sia ƒe teƒe eve alo etɔ̃ sinu, yɔ fũ kple avɔ xoxowo kple
kukuwo, si kɔkɔ abe ema ene. Eye ɖeko me…
112 Wona meto ka dzi, ɖo toa me, be wòakplɔm ge ɖe eme. Ɖeko
mezɔ yi afima hede asi mawunya gbɔgblɔ me, le xɔse me.

Billy va, gblɔ bena, “Papa, ele be nàwɔ nane, na nyɔnu ma.” Egblɔ
be, “Nɔƒenalawo ade ame alafa etɔ̃ sɔŋ le asinye siwo le tsitre ɖe
afima. Womete ŋu tɔ te nyɔnu sue ma o, amesi ƒe kpekpe le abe pɔŋ
alafa ɖeka ene ko, kloe.” Edze tugbe ŋutɔ, nye aƒenɔvi suea ɖe si kɔkɔ

alea ko, emae ɖewohĩ, oo, anye via gbãtɔ. Mate ŋu agblɔ be anɔ ƒe
blaeve vɔ etɔ̃ alo blaeve vɔ atɔ̃ me.
113 Gake etsi tre ɖe afima, tu ɖa ɖe ta, hele via ɖe asi. Eye wònɔ
ʋiʋlim henɔ flia me ɖom. Ŋutsuawo henɛ ɖe megbe. Agalia nu ato wo
tame, ɖevi la le ali dzi nɛ, ɖesiaɖe hã, enɔ ata me ɖom na wo, alo nu
ɖesiaɖe. Woyina ɖadinɛ le ŋgɔgbe, eye wonyanɛ le nyagblɔkpea dzi.
114 Eye gbedoɖameta gbalẽvi hã mele wo si be woanae o. Egblɔ be,
“Ne meɖe asi le eŋu wòyi afima la, Papa, wòyi kpakple ɖevi kuku ma
la, evɔ gbedoɖameta gbalẽvi mele esi hã o, eye…” Egblɔ be, “Ame
mamleawo le tsitrenu, hetɔ te ɖi ɖe afisia egbe ŋkeke eve alo etɔ,̃ le
tsidzadza kple ŋdɔkutsu te. Eye woaɖe asi le eya ŋu wòadze ŋgɔ na
woa,” egblɔ be, “esia ana—ana tɔtɔtɔtɔ ava teƒea.”
115 Megblɔ be, “Esia katã nyo.” Nɔviŋutsu Moore le afima, eye eƒe ta
bebe ɖeƒomevie abe tɔnye ene. Eye megblɔ be, “Eya manya amekae
nye eka o, nenema kee nye ame geɖewo.” Egblɔ be, “Dɔe…” Eye—eye
nɔviŋutsu evea ɖewo, ɖeka nye nɔviŋutsu nɔ agbadɔ sia me, amesi yi
ɖe Ŋutikɔkɔe me fifia, nyemate ŋu aɖo ŋku eƒe ŋkɔ dzi le ɣeyiɣi sia
me fifi laa o, gake, etsi tre ɖe megbe afima. Ale megblɔ be, “Nɔviŋutsu
Moore, heyi, nado gbe ɖa ɖe vidzĩ la ta nɛ. Mele nyanya ge amesie o,
nenye nyee alo wòe o. Heyi ko. Eye mate ŋu ado Iŋlishigbe hã o.”

Eye ale Nɔviŋutsu Moore gblɔ be, “Esɔ gbe, Nɔviŋutsu Branham.”
116 Ede asi zɔzɔ me yina afima. Megblɔ be, “Esi mele gbɔgblɔm be,
fa-…” Kasia mekpɔ vidzĩ suea ɖe, vidzĩ sue Mexicotɔa ɖe le ŋku nye
me, le nu kom. Megblɔ be, “Lala vie gbɔ.” Eye megblɔ be, “Miɖe asi
le aƒenɔvi sue la ŋu wòava.”

Billy gblɔ be, “Nyemate ŋu awɔ nenema o ɖe, Papa. E…”
Megblɔ be, “Mekpɔ ŋutega, Billy.”
Egblɔ be, “Oo, ema ya le vovo.”

117 Ale míeʋu mɔ ɖe ameha la me nenema hekplɔe vɛ. Eyae nye esi,
va hedze klo, lé rosalo ɖe asi. Megblɔ be, “Tso.”

Eye megblɔ be, “Fofo Dziƒoʋitɔ, azɔ nyemenya nuka wɔ ge Nàla
o. Nyemenya ne ɖeko Èdi be mana nyɔnua ƒe dzi nadze me esi mado
gbe ɖa ɖe vidzĩ la ta, alo nukae o. Gake,” megblɔ be, “meda nye asi
ɖe vidzĩ la dzi, le Aƒetɔ Yesu Ŋkɔ me.” Nu ɖeka ma ke si tututu mewɔ
na Nɔviŋutsu Way, esime wòmlɔ anyi ɖe afima, kukue, nyitsɔ si va
yi. Kasia vikpavɔ la ʋuʋu, eye vidzĩ sue la dea si avi fafa me. Eye
wogatrɔ gbɔ va agbe me. Esime…
118 Medɔ dusila, Nɔviŋutsu Espinosa, be eya kplii woayi dɔyɔla la
gbɔ, be woaxɔ dɔyɔla ƒe agbalẽ si dzi wòta nu le be, “Vidzĩ ma ku
vavã.” Ema la anɔ abe zã ga ewo me ene. “Eku ŋdi ma le ga asieke
me, le eƒe dɔwɔƒe, kple dzɔfitomedɔ.” Exɔ dɔyɔla ƒe nutata si woŋlɔ.

Nyadzɔdzɔgbalẽwo mete ŋu nɔ anyi kpoo ɖe esia ta o, minyae,
eyata ele be woava. Wobia nyam. Eye wogblɔ nam be, egblɔ be,
“Èsusu be míaƒe amekɔkɔewo hã, woate ŋu awɔ esiaa?”

Megblɔ be, “Ne wole agbe.”

“Oo,” egblɔ be, “mate ŋu azu amekɔkɔe vaseɖe esi naku o.” Yee
ma. Mikpɔea? Eye amewo…
119 Mikpɔea, nyitsɔ si va yi, afisi nyɔnusaɖagaa ɖe si
nyadzɔdzɔgbalẽwo ɖe fia kakaka? Ke, enye amekɔkɔe yeyea ɖe si ku,
oo, anɔ ƒe alafa ɖeka si va yi, alo nane nenema, eye wowɔe wòzu…
papa lɔ̃ ɖe edzi azɔ, hewɔ wòzu amekɔkɔe. Eye wogblɔ bena—bena
etso kuwode va do gbe ɖa ɖe dɔnɔa ɖe si lé ʋugbegblẽdɔ ta. Menye
nenema? Ele nyadzɔdzɔgbalẽawo dometɔ ɖeka me. Mibu alesi wotsɔ
numa do ɣlie la ŋu kpɔ, eye le esime nɔnɔme alafa alafawo le amewo
ƒe ŋku le afima. Nukae nye nua? Bene woadzro Protestante hamea
wòage ɖe eme tẽ, mikpɔea, ne woawɔ be wòasusu nane.

Ke evɔ la Aƒetɔ la ƒe dɔwɔwɔ ŋutɔŋutɔwo la, ne woɖo kpe edzi
blibotɔe, hefia eƒe vavãnyenye la, wometenɛ kpɔ be yewoatsɔe aka
nyadzɔdzɔgbalẽwo ŋuti hã o. Yee ma. Woxɔ kpekpe gake wogbee.
Ɛ,̃ amegã.
120 Womate ŋu ase egɔme aleke woagbe Gbedeasi gblɔe sia, dukɔ
gblɔe ma ko la, aleke numa tɔgbe ate ŋu akplɔ wo ayi gbegblẽ me o.
121 Nyɔnua ɖe gblɔ nam, le Grant’s Pass, Oregon, ɣeaɖeɣi va yi,
Katoliko nyɔnuvia ɖee si va afima be yeabu fɔ nua ne yeaŋlɔ nu tso
eŋu. Enye nyakakagbalẽa ɖe ƒe nuŋlɔla, elé sigareti go ɖeka ɖe asi.
Eye wògblɔ be, “Medi be maƒo nu na wo.”

Megblɔ be, “Nukae edi be yeagblɔ?”
Egblɔ be, “Medi be mabia biabiaa ɖewo wò kuɖe wò subɔsubɔ

ma ŋuti.”
Eye megblɔ be, “Nukae nye nua èdi be yeabia?”
Eye wògblɔ be, “Ŋusẽ kae etsɔ wɔ nusiae?”

122 Megblɔ be, “Le Yesu Kristo ƒe Ŋkɔ me, kple Mawume yɔyɔ.” Eye
wòyi edzi, nɔ go yim. Megblɔ be, “Lala vie.”

Egblɔ be, “Ne ɖe mawɔ ɖeka kple abunɛtɔwo ƒe habɔbɔ ma
si le afima la,” egblɔ bena, “nyemadi ŋutɔ hã be manye Kristotɔ
o.” Egblɔ be, “Eye nenye amemawo…Wogblɔna be amemawoe le
anyigba dzi ɖu ge gbeɖeka.” Egblɔ be, “Mekpɔ mɔ be nyea nyemele
afima nɔ ge o.”

Megblɔ be, “Megaxa nu o. Mele anyi nɔ ge o.” Megblɔ be, “Mele…
be naxa nu le ema ŋuti o.”

“Nukaŋutie,” ebia nya se kuɖe, “hunyahunyawɔwɔ kple ɣlidodo
mawo katã ŋu!”

Megblɔ be, “Eye èle gbɔgblɔm be yenye Katolikotɔa?”
Egblɔ be, “Eyae menye.”

123 Megblɔ be, “Ɖe ènya be ele na Maria yayratɔ la be wòaxɔ Gbɔgbɔ
Kɔkɔea eye wòado aɖeyeye, aɖu ɣe le Gbɔgbɔ me, abe alesi tututu
amemawo wɔe ene, hafi Mawu naxɔea? Miyɔnɛ be Mawu ƒe nɔ.”

Eɖo ŋu be, “Nyama nye abunɛnya.”
Megblɔ be, “Lala vie. Ma…”

“Mele nam be makpɔ Biblia me o.”
124 Megblɔ be, “Ekema aleke nàte ŋu anya nusi nye Nyateƒe alo esi
menyee o mahã?”

Egblɔ be, “Matsɔ nye hamea ƒe nya.”
125 Megblɔ be, “Esiae nye Mawu ƒe Nya. Eyae nye Esi le afisia. Meka
atam na wò be Nakpɔe. Eye Maria hã nɔ wo dome le dziƒoxɔa me, eye
wòxɔ Gbɔgbɔ Kɔkɔe ƒe nyɔnyrɔ̃ abe ame mamlɛwo ke ene. Ke miyɔnɛ
be Mawu ƒe nɔ.” Megblɔ be, “Hafi, èle numa yɔm be ‘Gbeɖuɖɔwo ƒe
hahatsotsoa, nugbegblẽwoa’?” Megblɔ be, “Megaxa nu o. Mele Afima
nɔ ge o. Mele be nàxa nu le ema ŋu fũ akpa o, nenye numa katã ko ŋu
èle nu xam le la. Anyo na wò wu be nàxa nu le wò luʋɔ sinye nuvɔw̃ɔla
la ŋu boŋ, ɖetugbui.” Eye meɖe asi le eŋu wòdzo.
126 Azɔ bu nusia katã ŋuti kpɔ, ele gblɔe ko. Mawu wɔe be wòanɔ
gblɔe ale gbegbe.

Aleke Axab, aleke Izebel, aleke amemawo siwo abui be Eliya
nye adzetɔ, hebu be enye gbɔgbɔw̃oyɔla laa? Gɔ̃ hã Axab gblɔ bena,
“Amesiae nye amesi he gbegblẽ sia katã va Israel dzi.”

Egblɔ be, “Wòe le gbegblẽ hem va Israel dzi.”
127 Aleke dukɔ la katã asusui, bena, ne yewogbe ŋutsu ma si to ge
ɖe mo wuya nenema ƒe gbedeasi, eye medo nunɔla ƒe awu, kple
bubuawo hã o la, esia ahe fɔbubu vɛ na yewo mahã?

Aleke Egipte, si le xexeame dzi ɖum, farao, kple eƒe
bubumeawo…? Xexeame megate ŋu va ɖo afima ake o, le
dzɔdzɔmenunya kple bubuawo me. Aleke woate ŋu asusui, be agbe
nyagblɔɖila xoxoe si xɔ ƒe blaenyi la, kple eƒe ge si didi wuya, eƒe taɖa
si fu tititi, hele afɔ tum anyi tso afima va do, sisilaea? Eye wòdo go
tso afima va kple gbedeasi aɖe, “Ɖe nàlɔ̃ aɖe asi wo ŋu woadzo loo,
alo Mawu natsrɔ̃ dukɔ la.” Aleke Farao ate ŋuie? “Àɖo tom, Farao.”
128 Farao gblɔ be, “Aɖo toa?” Oo, eya, sinye Farao laa! “Eye
ametsitsi, tagbɔkukutɔ xoxoe ma,” wosusui nenema, “agbe ame ma
ƒomevi ko, atsrɔ̃ dukɔa?” Gake etsrɔẽ. Oo, míatɔwo!

Mina míatɔ te, alala vie be míado gbe ɖa eye míabu tame. Ŋkeke
ka mee míele agbe le? Afika míeɖo? Dzɔdzɔmenunya ƒe agbenɔɣi
bubu si kɔŋkume lae. Anyo na mí wu be míabu tame. Ɖewomahĩ, ne
míetɔ te, ne amewo tɔ te sẽ hedo gbe ɖa vie, eye wobu tame sẽ la,
miaƒe dzi adze me vie le esia wɔwɔ megbe. Ele teƒe.
129 Kristotɔ menye asinudɔwɔnu o, alo gbede ƒe gakpotronu aɖe ko
na subɔsubɔ ƒe dziɖuɖu gãa ɖe o. Ele teƒe. Kristotɔ menye asinudɔnua
ɖe ƒomevi wònye si alé subɔsubɔ ɖoɖowɔwɔa ɖe ɖe asi be wòayi dzi
anɔ zɔ ɖem o. Kristotɔ, ema menye Kristotɔ o. Kristotɔ enye be woaɖi
Kristo. Eye Kristotɔ mate ŋu anye Kristotɔ o vaseɖe esi Kristo va ame
la me, sinye Kristo ƒe Agbe si le eme. Ekema ana Agbe si Kristo nɔ,
eye nàwɔ nusiwo Kristo wɔ.
130 Nuka nyaa gblɔm mele? Ame ŋutɔ ƒe kadede tɔxɛ kple Kristo.
Nuka esia nye? Ɖe wò agbe dze na Nyanyui laa?

Azɔ mele agbagba dzem be maɖo gɔmeɖoanyi ma ɖe afima, be
mafia nusia mi, ŋutsuwo kple nyɔnuwo siwo nye nyɔnu xɔŋkɔwo, alo
ŋutsuwo.
131 Biblia gblɔe. Ɖe mide dzesiea? Nyitsɔ Kwasiɖagbe zãme la, meŋlɔ
be be matsɔ nane ade eme, Mose I ta 6 lia eye kpukpui 4 lia. “Nenem
ŋutsu siwo kplɔ nyɔnuwo, wɔ wo srɔẽ la, wonye blemameme, siwo
xɔŋkɔ.” Ame xɔŋkɔwo, siwo wogblɔ daɖi be woagava ake. “Abe alesi
wònɔ le Noa ƒe ŋkekewo me la, nenema ke wòaganɔ le Amegbetɔvi
la ƒe Vava ɣi.” “Ame xɔŋkɔ siwo le nyɔnuwo kplɔm,” menye srɔw̃o
wonye o, “nyɔnuwo; siwo tina ŋutilã tovowo yome.”
132 Mikpɔ ɖa le Iŋlishblotsi, kwasiɖa eve esi va yi. Mikpɔ ɖa le Dukɔ
Ƒoƒuawo me. Mikpɔ afisiafi ɖa, eyɔ fũ kple gbolowɔwɔwo. Ame gãwo,
le dɔwɔƒe deŋgɔ, kɔkɔwo, wole ŋukpe hem va dukɔ la dzi, wole du
sim le nyɔnuwo yome. Ŋutsu gã ma le Iŋlishblotsi afima, amea ɖe
si nye aƒetɔ le aʋawɔwɔ me, si le abe, nukaŋutie, ɖe mide dzesiie,
srɔñyɔnu dzetugbe aɖe le esi. Eƒe foto la le afima, kpe ɖe etɔ ŋu.
Mikpɔ Russiatɔwo ƒe gbolo ma ɖa, gake edo awu si adzro ŋutsu, heda
eɖokui ɖe dogba dzi, be yeaɖe yeƒe nyɔnunyenye ƒe ŋutilã afia. Eye
ŋutsu la dze anyi ɖe eta.
133 Nusi hiã mí egbe la enye Mawu ƒe viwo. Míele amewo dim
le dziɖuɖua me, siwoe nye Mawu viwo. Ele teƒe. Eyata, fia nyui
vɔm̃awu, atɔ te nu maɖota siawo katã. Kahehe aɖeke manɔ anyi be
woahe o. Abe alesi Dawid wɔe ene, ena nua tɔ te. Ewɔe vavã, elabena
enye fia. Eye nu ɖeka si li la…
134 Mɔ vavãtɔ la, enye, be Mawu nanye Fia, eye Mawu dɔa
nyagblɔɖila ɖa. Ɖe Samuel megblɔe na wo hafi woava ɖo fia oa?
Egblɔ be, “Mawu enye miaƒe Fia. Ɖe megblɔ nane na mi kpɔ le Aƒetɔ
ƒe Ŋkɔ me negbe esi va mea?”

Wogblɔ be, “O. Ele teƒe.”
“Ɖe mebia nane tso mia si me kpɔ be manɔ agbe ɖe eŋua?”
“O. Mebia naneke tso mía si be yeanɔ agbe ɖe ŋu o.”
“Nyemegblɔ naneke na mi kpɔ tsɔwu nusi le teƒe, le Aƒetɔ la ŋku

me o.” Ebe, “Mawu enye miaƒe Fia.”
135 “Oo, míenya nenema. Eye míenya hã be ame nyuie nènye,
Samuel. Míexɔ se bena Aƒetɔ la ƒe Nya vana na wò, gake la míele fia
dim, alekekee hã.” Mikpɔea? Nusiae wokpɔ.
136 Pentekoste di ɖoɖowɔha, alekekee hã. Ekpɔe. Ele teƒe. Edi be
yeanɔ abe hame mamleawo ke ene. Miezui. Miyi dzi, nenema, eyae
nye nusi kuɖe eŋu. Gake Mawu enye míaƒe Fia. Mawu enye míaƒe
Fia. Ɛ,̃ amegã.
137 Nuka nye nua? Le esi amewo, abe alesi wowɔ le Kristo ƒe
ŋkekewo me ene, abe alesi wonɔ le agbenɔɣiawo katã me la, wokpɔ
taflatsedodo aɖe tae. Woa ŋutɔwo ƒe dzixɔsewo le wo si. Ɖewohĩ la
miawo mimedi be yewoagblɔ be, “Me—meƒle nyi, eye ele ebe mayi
aɖakpɔ be ele—ele dɔ wɔ ge loo, alo mawɔ dɔ o, alo ana notsi, alo—
alo ƒome si le esi la.” Ate ŋu anye be miawo miana taflatse ma o.

Gake esia tɔgbe nye taflatsedodo si amewo ate ŋu agblɔ,
“Menye Presbiteriantɔ. Míexɔa Numa dzi sena o. Menye Baptistetɔ.
Míexɔa Numawo tɔgbe dzi sena o. Enyo, menye Luterantɔ.” Enyo,
eya meɖo nyaa ɖeke kple Esia o. Ema mefia be ènye Kristotɔ
o. Esia fia ko be èle amewo ƒe hatsotsoa ɖe me si wɔ ɖoɖo.
Eye be èle Luteran ƒe kɔmãhabɔbɔ me, Baptiste ƒe kɔmãhabɔbɔ
me, Pentekoste ƒe kɔmãhabɔbɔ me. Naneke meli nenema sinye
Pentekoste Hame o. Naneke meli nenema sinye Baptiste Hame
o. Enye Baptiste ƒe kɔmãhabɔbɔ ko, Pentekoste ƒe kɔmãhabɔbɔ,
Presbiterian ƒe kɔmãhabɔbɔ.

Gake Hame ɖeka koe li. Eye mɔnu ɖeka koe li be nàge ɖe Eme, ke
esia nye to Dzidzi me. Wodzi wò ɖe Yesu Kristo ƒe Hame la me, eye
ènye Eƒe Ŋutilã ƒe ŋutinu, le gbɔgbɔme ƒe amedɔdɔwo me tso Dziƒo.
Emegbe la dzesiwo, afia bena Kristo le mewò, hele agbe to mewò.
138 Kristotɔwo, oo, ele be ƒomedodo kple Mawu nanɔ mia ŋutɔ si
tɔxɛ. Bene nànye Mawu ƒe vi la, ele be nàdo ƒome kple Mawu. Ele
be wòanye Fofowò, bene nàte ŋu anye Evia. Eye Evia ŋutsuwo kple
nyɔnuwo koe akpɔ ɖeɖe, menye hamevi aɖe o, ke boŋ viŋutsuwo
kple vinyɔnuwo. Nu ɖeka koe li ate ŋu ana numa, eyae nye Dzidzi
yeye. Dzidzi yeye koe nye nu ɖeka si ana ƒomedodo kple Mawu. Ele
teƒe? [Ƒuƒoƒea gblɔ be, “Amen.”—Tala.] Viŋutsuwo kple vinyɔnuwo.
Ekema ne nusia va eme la, ekema amewo…
139 Esiae nye biabia si medi be mada ɖe miagbɔ. Ŋutsua gblɔ be,
“Nukae míawɔ azɔ esi wogbugbɔ mí dzi la megbe?” Ame geɖewo
biam biabia ma. “Nukae mawɔ le esia megbe, Nɔviŋutsu Branham?”
Ne wogbugbɔwò gadzi la, wò dzɔdzɔme blibo lae trɔ. Èku na nusiwo
èsusuna tsã.
140 “Enyo,” nàgblɔ be, “Nɔviŋutsu Branham, ne meɖo hamea ɖe me
la, mexɔ esia.”

Enyo, ekema, esime, Mawu gblɔ be, “Yesu Kristo enye eyama ke
etsɔ, egbe, yi ɖe mavɔmavɔ me. Ekpɔtɔ gale dɔ yɔm. Egale ŋutega
ɖem fia.”

“Gake, Nɔviŋutsu Branham, nye hamea!” Azɔ, womegbugbɔ
gadzi wò o. Mikpɔea? Màte ŋu azui o; elabena, ne Mawu la ŋutɔ,
ne Eƒe Agbe le mewò, sigbe…alesi wò hã èle, fofowò ƒe agbe me
ene la, eye, ne Mawu ŋutɔ ƒe Agbe le mewò la, Gbɔgbɔ la ŋutɔ si
nɔ Kristo me, le mewò la, aleke Gbɔgbɔ la anɔ Yesu Kristo me, eye
wòaŋlɔ Esia, eye emegbe wòaɖi va wò ya mewò ava gbe nu le Egbɔ?
Mikpɔea? Màte ŋu awɔe o. Ele be Esia natɔ asi Nya ɖesiaɖe dzi be
ele nenema.
141 Ekema, ne miegblɔ be, “Enyo, menye hamevi nyui,” esia meɖo
naneke awɔ le Eŋu o.

Menya trɔs̃ubɔlawo. Le Afrika ɖaa la, le nɔvi ameyibɔwo dome
afima la, mekpɔ be agbenyuinɔnɔ si le amemawo si la kɔkɔ wu—wu
Amerika tɔ zi alafa ɖekawo ƒe blaasieke. Nukaŋutie, le kɔtaa ɖewo
gbɔ le afima la, nyɔnuvi sue meɖea srɔ̃ o vaseɖe esi wòaxɔ ƒea ɖe sinu,

alo ne eɖo tsitsime aɖe eye amea ɖeke meɖee haɖe o la, wonyana be
nane meyi dzi nyuie o. Woɖenɛ ɖa le hadome. Atutu eƒe kɔta la ƒe
nusisi la ɖa, eye wòadzo yi dugã me, ekema eva zuna tsaglalatsala.
Eye ne eɖe srɔ̃ la, woado eƒe aƒenɔnɔ la kpɔ. Nenye be aƒenɔnɔ ƒe
nutrevɔ sue la vuvu la, ekema ele be wòagblɔ amesi wɔe. Eye woawu
woa kple eve, katã. Ɖe amewuwu sɔgbɔ manɔ Amerika nenye be
numa agava me oa? [Ƒuƒoƒea gblɔ be, “Amen.”—Tala.] Mikpɔea?
Hafi mieyɔa wo be trɔs̃ubɔlawo? Oo, míatɔwo! Woate ŋu ava afia
nu, wo amesiwo, le wo ɖokuiwo yɔm be hame viwo, alesi woanɔ
agbe kɔkɔe. Ele teƒe.
142 Nyemekpɔ gbɔdɔdɔ ƒe dɔxɔléameŋu ɖeka teti hã le nye mɔzɔzɔa
katã me to Dziehe Afrika o. Numa ƒomevi mele wo gbɔ o. Yee koe
ma. Mikpɔea? Etso míawo ŋutɔ ƒe makɔmakɔnyenyewo gbɔ, mí abe
yevuwo ene. Ele teƒe. Míete ɖa tso Mawu gbɔ.
143 Ne esia va eme la, ke nusiae miawɔ le esia megbe, mikpɔ ɖa
be Gbɔgbɔ si va mia me, tso Dzidzi yeye la dzi la, ɖe miexɔ se eye
míewɔna nusianu si Mawu gblɔ le Eƒe Nya la me be enye miatɔ be
miawɔ la mahã. Nusianu si Biblia tɔ asi dzi na mi be miawɔ la, miaɖo
eŋu kple “amen.” Eye madzudzɔ, ŋkeke alo zã o, vaseɖe esi nàxɔe.
Ele teƒe. Ele teƒe. Eye ɣeyiɣiawo katã me la, kple kakaɖedzi, tsɔwu
nusianu la, nàtse Gbɔgbɔ la ƒe kutsetse.
144 Agblɔ be, “Ɖe mado aɖeyeyea?” Àte ŋu awɔ esia, eye màte ŋui o
hã faa. “Ɖe mado ɣlia?” Àte ŋu awɔ esia. Màte ŋui o hã faa.

Gake nu ɖeka li si nàwɔ godoo. Àtse Gbɔgbɔ la ƒe kutsetse. Ke
Gbɔgbɔ la ƒe kutsetsewo enye lɔlɔ,̃ dzidzɔ, ŋutifafa, xɔse, dzigbɔgbɔ
blewu, tufafa, dɔmenyonyo, dzigbɔɖi. Wò dɔmedzoedodo maganye
be, “Oooo!” Ɖo ŋku dzi be, ne numa va dziwò la, azu aɖisiame si asi
Gbɔgbɔ Kɔkɔe la be wòadzo le gbɔwò. Mikpɔea? Ne èɖo teƒea ɖe si èdi
be yeahe nya kple amesiame si yedo go la, ekem nane mele teƒe o. Ne
èɖo teƒea ɖe si ke…osɔfo xlẽ nu le Biblia me, bena menyo be wòawɔ
nu aɖe o, eye, wò èva…Ɖo ŋku dzi ko bena, Kristotɔnyenye ƒe ɖeke
mele afima kura o. Azɔ eyae nye, bena, “Woƒe kutsetsewo miatsɔ dze
si woe.” Nenema Yesu gblɔ. Mikpɔea?
145 Ne esia nye Nya la, eye Mawu gblɔ nenema la, Gbɔgbɔ ma si
le mewò awɔ ɖeka kpakple Nya ma, ɣesiaɣi. Elabena, Gbɔgbɔ Kɔkɔe
vavãtɔa awɔ ɖeka kple Nya la, elabena Nya lae nye Agbe kple Gbɔgbɔ.
Yesu gblɔ be, “Nye Nyawo nye Agbe.” Eye ne Agbe Mavɔ le asiwò,
eye Eyamae nye Nya la, aleke Nya ate ŋu agbe nu le Nya gbɔ ɖo?
Mikpɔea? Ameka ƒomevie ètsɔ Mawu le wɔwɔmi? Ema enye nu ɖeka
si nànya, bena ènye Kristotɔ, nenye be nàte ŋu alɔ̃ ɖe Mawu ƒe Nya
ɖesiaɖe dzi ko.
146 Eye nàkpɔ ɖokuiwò be yelɔ̃ yeƒe futɔwo. Amea ɖe agblɔ be,
“Enyo, eya menye naneke wu mimlila kɔkɔe o.” Ekem nàdze…Ah!
Kpɔ nyuie. Um-hum. Kpɔ nyuie. Gake ne èkpɔ ɖokuiwò be, vavã,
yelɔẽ la! Metso nusi wowɔ gbɔ o, nàgalɔ̃ wo kokoko. Mikpɔea?
147 Ekema nàde asi ekpɔkpɔ me, eye wò dzigbɔgbɔɖeanyi la adidi
aɖo abe esia ene, vaseɖe esi nuwuƒe maganɔ esi o. Amesiame anɔ

nyawo gblɔm tso ŋuwò, “Enyo, nyemetsɔ le eme na nusi gblɔm miele
o!” Mègaʋuʋu o. Ne èʋuʋu la, anyo nawò wu be nayi aɖado gbe ɖa
gbã, hafi nàgaɖo nya ŋu na wo ake. Ɛ̃ ɖe. Ɛ̃ ɖe.

Megadze dzre hehe o. Megalɔ̃ dzrewɔwɔ o; ne èdina be yeakpɔ
amea ɖe si atsi tre le hamea me, agblɔ be, “Ènya nukaea? Magblɔe
na wò, Ale-kple-ale wɔ ale-kple-ale.”

Àɖo ŋu be, “Azɔ, nɔviŋutsu, ŋu nakpe wò.”
148 Ne ègblɔ be, “Oo, nenemaea?” Mise nuɖiaɖianya ma ɖa? Lé
ŋku ɖe eŋu.

Gbɔgbɔ Kɔkɔe la menye tsiƒoɖido ye o. Mikpɔea? Gbeɖe, gbeɖe
o. Gbeɖe, gbeɖe o. Dzi si me Gbɔgbɔ Kɔkɔe xɔ la, eyɔa fũ kple
kɔkɔenyenye, dzadzɛnyenye. “Mebua nusi nye vɔ̃ o, mewɔ vɔ̃ ame o;
exɔa nusianu dzi sena; ekua kutri, dzigbɔgbɔ blewu.” Mikpɔea?
149 Mègahe dzre o. Ne ƒomea dea si dzre hehe me la, mègahe dzre
kpli wo o. Ne dawò be, “Nyemakpɔ wò nàyi afima o, hame xoxoe ma
me, gbeɖe ake o. Enyo, wò la, nusi katã bum nèle fifia koe nye be,
yeaɖe asi le wò ɖa ŋuti wòatsi. Èɖi nyagãa ɖe.” Megahe nya kplii o.

Gblɔ be, “Enyo, danye. Ele teƒe. Melɔ̃ wò, nenema ke ko. Eye zi
alesi mele agbe la manɔ gbe dom ɖa ɖe tawò.” Mikpɔea?
150 Azɔ, mègawɔ dzre o. Mikpɔea? Dziku dzia dziku. Hafi nava nya
la, ède abi Gbɔgbɔ Kɔkɔe la ŋu wòdzo le gbɔwò, anɔ dzre ŋu ɖom.
Ekema Gbɔgbɔ Kɔkɔe la Adzo dzo. Dziku dzia dziku.

Eye lɔlɔ̃ dzia lɔlɔ.̃ Miyɔ fũ kple lɔlɔ.̃ Yesu gblɔ be, “Le esia me
amewo katã nanyae be mienye Nye nusrɔl̃awo, ne mielɔ,̃ mia nɔewo.”
Eyae nye Gbɔgbɔ Kɔkɔe la ƒe kutsetse, lɔlɔ.̃
151 Ke ènyaa, yenye wɔla sue, ye ŋutɔa? Ènya nenema?
Kakaɖedzitɔe. Nàkpɔ amea ɖewo siwo gbɔ nàdi be yeanɔ. Mànya
nusitae o. Enye amea ɖe ƒomevi si dze na lɔl̃ɔ̃ ko. Mikpɔ ye tɔgbe
kpɔa? [Ƒuƒoƒea gblɔ be, “Amen.”—Tala.] Wo wɔ ame ŋutɔ, eyata,
nàdi be yeanɔ anyi kpliwo. Eyae nye…Wowɔ ayaƒoƒo ma, to agbe si
nɔm wole la me, alesi woƒoa nue, woƒe dzeɖoɖo me.

Emegbe, nàgakpɔ amea ɖewo hã si, ɣesiaɣi la, nà—nàkpasa na
wo. Ɣeawo katã ɣi ko la, wodina be yewoagblɔ nya gbegblẽ aɖe, eye
yewoaƒo nu tso amea ɖe ŋu. Agblɔ be, “Oo, míatɔwo! Wodze egɔme
vɔ. Wole nya he ge ɖe amea ɖe ŋu le afima. Eva ɖo afisia azɔ, ele nu ƒo
ge le ame sia ŋu. Nusi katã wɔ ge wole la enye dzefenya makɔmakɔwo
gbɔgblɔ, alo nyɔnuwo ƒe nya, alo nane nenema.” Ɖeko nàtsri ame
mawo tɔgbe gbɔ nɔnɔ. Mikpɔea? Wowɔ. Wodze abe, amesiwo nye
ame nyuiwo ene, gake woa ŋutɔ wowɔ yaƒoƒo ma tɔgbe.

Eye nusiwo susum nèle la, numawo ke nàwɔ, nuwɔnawo, nusiwo
ŋu nèƒoa nu le la, wowɔa yaƒoƒoa.
152 Meyi ɖe ŋutsua ɖe ƒe dɔwɔƒe, le dugãa me afii. Eye ŋutsu la nye
xɔnuvi, alo subɔla, eyae wònye, le hame nyuia ɖe me. Meyi afima be
makpɔ ŋutsu la ɖe dɔa ɖe ta. Eye radio le afima, kpakple nenem rock-
and-roll alo twist, ɖesiaɖe si wònye ko, ele gbe ɖem ko alesi wòate

ŋui. Eye mesusu be nyɔnu ɖe amamawo ƒe foto gbadzaa blaene sɔŋ,
le eƒe dɔwɔƒea me. Azɔ, màte ŋu agblɔ alesi gbegbe ènye subɔla nam
o, alo nuka gbegbe ènye o. Na makpɔ nusi èkpɔna, kple nusi èxlẽna,
kpakple ʋugbe si ƒomevi èsena, ameha siwo dome nènɔna, ekema
magblɔ gbɔgbɔ si ƒomevie le mewò la nawò. Mikpɔea? Ɛ̃ ɖe.
153 Miase ɖekakpuia ɖe wòagblɔ be, “Nye mawɔ esi-kple-esia?
Hatsotso ma…” Miɖo ŋku dzi be, nyemetsɔ le eme na nusi gblɔm
wole o. Eƒe nyawo le nu ƒom sesĩe wu ema. Eƒe nuwɔnawo le nu ƒom
sesĩe wu nusi nu ɖesiaɖe ate ŋu agblɔ. Ate ŋu aɖi ɖase, agblɔ be yenye
Kristotɔ, kakaɖedzitɔe, eye ɖewomahĩ awɔ nu ɖesiaɖe. Gake lé ŋku
ɖe agbe si ƒomevi nɔm wòle la ŋu. Esiae fia nusi wònye.
154 Azɔ, ɖe ate ŋu asusui kpɔ be, amea ɖe si si agbea ɖe tɔgbe le si
agblɔ be, “Axɔ Mawume dɔyɔyɔ dzi sea, ema nye nane si nye xeviwo
tɔ. Numa nye ƒea ɖewo si va yi la tɔ. Numa tɔgbe aɖeke megali
egbe o”? Agbe aɖe nye ma si dze na Nyanyui, si ke, “wogba Kristo
gudugudu ɖe mía ƒe dzidadawo ta, eye kple Eƒe kabiwo me míekpɔ
dɔyɔyɔa”? Miagblɔ be, “Gake menye subɔla.” Nyemetsɔ le eme o. Àte
ŋu anye bishof.
155 Esime mese be Bishof Sheen gblɔ bena, anɔ ƒe eve va yi, esime
wòva afisia; bena yemegale to ɖo gee akpɔ gbeɖe o. Esime wògblɔ
bena, “Amea ɖe si axɔ Biblia ma dzi se eye wòadze agbagba be yeanɔ
agbe ɖe eŋu la, eya le abe amea ɖe si le didim be yeazɔ ato tsibawo
me ene.” Bishof Sheen, trɔ kpɔ megbe azɔ, gblɔ bena, “Ne meyi Dziƒo
la, minya nukaea? Ne medo go Yesu la, magblɔ Nɛ bena, ‘Nyee nye
Bishof Sheen,’ eye Eyama agblɔ be, ‘Oo, ɛ,̃ Danye gblɔ wò nya nam
Mese.’” Trɔs̃ubɔsubɔe, ne amea ɖe si agblɔ busunya ɖe Nya ma ŋu.
Mawu nakpɔ nublanui. Nyemenye ʋɔnudrɔl̃a o. Mikpɔea?

Nya sia enye Nyateƒe. Esɔ gbe. Eye Mawu ƒe Gbɔgbɔ ade dzesi Ye
Ŋutɔ ƒe Nuŋɔŋlɔ.̃ Edea dzesi Eɖokui kple Eƒe Nuŋɔŋlɔ.̃ E—E—Eƒoa
nu le Eŋuti. Eye wòade dzesi wò hã to Edzi xɔxɔse me, eye Wòana
dzesidede ame ƒe dzedze.
156 Meganɔ dzre hem kple ame bubuwo o. Eye miga—miganɔ
ƒomedzre siawo wɔm o, abe alesi megblɔe ene. Lɔlɔ̃ dzina lɔlɔ.̃ Eye
dziku dzina dziku.
157 Azɔ, mina míalé ŋku ɖe eŋu. Mikpɔ Yesu ɖa, le minuti via ɖe me
ko. Eyae nye miaƒe kpɔɖeŋu. Mebu be ɖeɖi mele mia ŋu tem fũ akpa
o ɖe. Mikpɔ. Mina miakpɔ Yesu ɖa, le minuti ɖeka me ko. Eyamae
nye míaƒe kpɔɖeŋu. Egblɔe nenema. “Elabena kpɔɖeŋu megblẽ ɖi na
mi, bena nusi mewɔ na mi la miawɔe na ame bubuwo.”
158 Azɔ mile ŋku ɖe eŋu. Esi Wòva xexeame, le ɣeyiɣi sime
dzimaxɔse sɔgbɔ, le xexeame le ɣemaɣi ɖedzi tsɔwu ɖesiaɖe si nɔ
anyi kpɔ hã, ema mewɔe be Wòhe ɖe megbe o. Eyi gbeƒã ɖeɖe dzi
nenema ke ko tẽ, eyi dɔyɔyɔ dzi nenema ke. Meɖe fu Nɛ kura o.
Nyatsɔɖeameŋulawo li fũ. Wotsɔ nya ɖe ŋutsu ma ŋuti tso keke esime
Wònye Vidzĩ vaseɖe esime Wòku ɖe atitsoga ŋu. Ɖe esia na be Wòtɔ
tea? Gbeɖee, amegã. Nukae nye Eƒe taɖodzinu? “Yeawɔ ɣesiaɣi nusi
Fofo la ŋlɔ̃ daɖi. Yeawɔ ɣesiaɣi nusi adze Eyama ŋu.”

159 Mikpɔ Yesu ɖa. Ne woaƒo nu kuɖe mía ɖokui bɔbɔ ŋua? Esime
Mawu Ŋutɔ va zu Vidzĩ la, le esia teƒe be wòava le—le abati sue
nyakpɔa ɖe me le aƒe nyuia ɖe me afiaɖe la, wodzii ɖe lãmi kɔa ɖe
dzi le lãkpo me, le nyivi siwo le xɔxlɔm̃ dome. Woxatsa Eyama ɖe
vikpavɔ, si woɖe le nyi ƒe kɔkuti ŋuti me. Amedahe ƒe amedahe, evɔ,
gake la, enye dziƒowo kple anyigba Wɔla.
160 Le zã fafae ɖe me, esi tsi nɔ dzadzam la, wogblɔ be, “Nufiala,
míayi aƒe me, kpli Wò.”
161 Egblɔ be, “Abeyiwo kpɔ dowo, eye xeviwo kpɔ atɔwo, ke Nye la
nyemekpɔ teƒea ɖeke si matsɔ ta aziɔ ɖo o.”

Mawu, Yehowa, bɔbɔ Eɖokui heva zu Ame; ɖe eɖokui fia le nuvɔ̃
ŋutilã me, be yeaɖe nye kpliwò. Ke ameka míawo míenye? Enye
míaƒe kpɔɖeŋu. Ameka nyea menye? Naneke o.
162 Menɔ gbɔgblɔm na amea ɖe, ɣetrɔ sia, le takpekpe suea ɖe me.
Megblɔ be, “Vi ɖesiaɖe si wodzi tso Mawu me la ele be woadoe akpɔ,
gbã, ahe to nɛ.” Meɖo ŋku dzi esime mexɔ tɔnye, alo nye gaƒoƒo gãtɔ
kekeake. Ne a—ne amea ɖe kpɔ gbugbɔgadzi la, dzesi suea ɖe li, si
keke abe eƒe asibidɛfetsu ene, esi Mawu tsɔ dea eme, ame la me, eye
wogena ɖe eƒe dzi me hekua seke. Ekema Satana ana be wòaɖee afia.
Eye ne numa mele afima o la, evɔ na wò.
163 Meɖo ŋku dzi be le dɔyɔƒe afima la, maxɔ abe ƒe blaeve vɔ eve,
alo blave vɔ etɔ,̃ heyina, mahĩ, henye ɖekakpui dzaa. Eye fofonye nɔ
kukum, le nye abɔwo me, evɔ menɔ nuƒom na Mawu abe dɔyɔla ene.
Evɔ nye ŋutɔ fofonye lé dzidɔ, mlɔ nye abɔwo me, eye menɔ gbe dom
ɖa ɖe eta; eye mekpɔe wòtrɔ ŋku mawo hekpɔm, heɖe asi le eɖokui
ŋu, be yeayi ɖado go Mawu. Mekɔe yi ɖaɖi ɖe nɔvinyeŋutsu xa, ke
seƒoƒoawo gakpɔtɔ le mumu le eƒe yɔdo dzi, evɔ nye la menɔ gbeƒã
ɖem Mawu si yɔa dɔ dɔnɔwo. Menɔ dɔ wɔm na Fiaha Dɔwɔƒe, eye
woxea peni ɖeka nam gaƒoƒo ɖeka, eye srɔñye nɔ dɔ wɔm le awuwɔƒe
si le afii; be esia nakpe ɖe mía ŋu be míakpɔ mía vi ŋutsuvi sue si xɔ
ɣleti wuienyi ko, Billy Paul, kple ɣleti enyi-vi si kpam wònɔ la dzi.

Mekpɔ be Nɔvinyɔnu Wilson ʋuʋu ta. Eɖo ŋku edzi; Roy
Slaughter kple ame xoxoawo dometɔa ɖewo.
164 Nuka mewɔ? Mezɔna mɔdodowo dzi, alé sandwich ɖe asi, ava
tɔ te ɖe sɔti la gbɔ, anɔ ɖase ɖim na amesiame si va yina, kuɖe
Yesu Kristo ƒe lɔlɔ̃ ŋu. Ayi ɖe woƒe ʋudzraɖoƒewo abiae ne mate ŋu
azãe, aƒo nu na ʋudzraɖolawo. Ayi ɖe afima, agblɔ be, “Ŋutsuwo,
vaseɖe fifia ɖe mikpɔ ɖeɖea? Mekpɔ nane le nye dzi me.” Meyina
nukpotoewo ƒe fiase me le zã me. Agbɔ va aƒe fɔfɔme ga eve alo ga
etɔ̃ me, eye zã la blibo la menɔ dɔnɔwo kpem. Nyemete ŋu…Ɖeko
meva nɔa anyi, aɖɔli awu atsɔ dɔmewu ado. Eye mabɔbɔ anɔ anyi ɖe
blengɔ me adzudzɔ vaseɖe ŋu nake, afɔ adzo. Eye meɖiku ŋutɔ, le
nutsitsidɔ kple gbedodoɖa ta, ʋuu keke wòzu be mado gbe ɖa, hafi
ado nye afɔkpategavi hã, si matsɔ alia sɔtie. Anɔ gbeƒã ɖeɖe dzi, anɔ
gbeƒã ɖeɖe dzi be Mawu enye gã, Mawu enye amenuveve, Mawu
enye lɔlɔ,̃ na amewo.

Ke, afii, fofonye le kukum ɖe nye abɔwo me. Eye nɔvinyeŋutsuwo
hã ku, wowui esime menɔ tsitre ɖe nyagblɔti dzi le ameyibɔwo ƒe
Pentekoste hame sue si le afisia la me, henɔ gbeƒã ɖem. Wova gblɔ
nam bena, “Wowu nɔviwòŋutsu ɖe mɔgã dzi. Ʋu ƒoe wòku.” Eya ŋutɔ
nɔviaŋutsu ƒe ʋu nɔ dzadzam ɖe eƒe awu ŋu, esime wòkɔe le mɔgã la
dzi. Kasia meɖi eya vɔ ko la, fonye hã ku. Emegbe la, srɔñye hã ema
mlɔ anyi ɖe afima.
165 Eye meyi, meva afisia le agbadɔ sia me. Le esia dzi, afisi tututu
nyagblɔkpe sia le, hegblɔ na amewo, ɣleti adé do ŋgɔ hafi wòva dzɔ
bena, “Tsiɖɔɖɔ le vava ge. Eye mekpɔ Mawudɔla tsɔ atikplɔ aɖe,
hedzidzee, ‘Afɔ blaeve vɔ eve le Spring Mɔ la tame.’”

Sandy Davis kple ame mamlɛwo nɔ afisia, ko nu, gblɔ bena, “Anɔ
abe afɔ xexlẽ enyi alo ewo aɖewo ko le ƒe 1884 me gɔ̃ hã, ɖekakpui.
Nukae nye nua le nu ƒom na wò?”
166 Megblɔ be, “Ava me nenema. Elabena, mekpɔ ŋutega mawo ƒe
ɖeka, eye Wògblɔ nenema nam. Ele vava ge.” Eye dzesidede aɖe le
Spring Mɔ la ŋu, egbe, be tsi xɔ afɔ blaeve vɔ eve. Megblɔ be, “Meku
tɔdziʋu to agbadɔ sia ƒe tame.” Eye mewɔe hã.
167 Le ɣemaɣi me la, srɔñye dze dɔ. Medo gbe ɖa ɖe eta. Eye meva
agbadɔa me, amewo nɔ eŋuti dzɔm. Megblɔ be, “Ele kukum.”

“Oo, srɔw̃ò ko wònye, ema.”
168 Megblɔ be, “Ele kukum.”

Meyi ɖe afiaɖe le afii eye medo gbe ɖa gado gbe ɖa gado gbe ɖa.
Eye medo nye asi ɖo ɖa. Ele nye asi. Egblɔ be, “Billy, mado go wò le
ŋdi me, tɔ te ɖe Afima.” Ebe, “Kplɔ ɖeviawo ƒoƒu ne miava kpem le
Agbo la nu.”
169 Megblɔ be, “Ɖze ɣli dodo ko be, ‘Bill.’ Manɔ Afima.” Mikpɔea?
Eye wòdzo. Mekɔe yi ɖada ɖe amekukuxɔ me.

Medzo yi aƒe me be mamlɔ anyi. Eye esi meyi la…Billy Paul sue
la le Aƒn. Broy kple ame mamlɛawo gbɔ, ele dɔ lém ŋutɔ. Dɔyɔla kpɔ
mɔ gɔ̃ hã be ate ŋu aku ga sia ga me. Menɔ gbe dom ɖa ɖe Billy ta. Ke
Nɔviŋutsu Frank hã enye si gbɔna be yeava yɔm. Ebe, “Viwò vidzĩtɔ
la le kukum, nyɔnuvi sue la ekem.”
170 Meyi ɖe dɔyɔƒea. Dɔkita Adair melɔ̃ be mage ɖe eme o,
ebe, “Kɔlialiadɔ lém wòle. Àva xɔe aba na Billy Paul.” Ena be
dɔnɔdzikpɔlawo tsɔ nu dzĩ aɖe nam be mano, ele abe alɔd̃ɔtike aɖe
ƒomevi ene, be mate ŋu adze me. Eye melala be woado go le xɔa me,
hetsoe ƒu gbe to frese nu. Mesi to ʋɔtru si le megbe la nu, heyi ɖe
gumexɔ la me.

Afima la wotsɔ ɖevi la mlɔ afima, kpa ŋgɔ dɔyɔƒea, le xɔ si wosa
ɖe aga me, eye togbatowo dze ɖe eƒe ŋkuvi sueawo me nenema.
Metsɔ mudɔt̃i, henya wo ɖa, hetsɔe tsɔ̃ nɛ. Medze klo, gblɔ bena,
“Mawu, fofonye kple nɔvinyeŋutsu womlɔ gama, ɖaa, eye seƒoƒowo
le woƒe yɔdo dzi. Hope nye ma, mlɔ gama ɖaa. Eye vinye hãe nye esi,
le kukum. Megakplɔe dzoe o, Aƒetɔ.”

171 Ɖeko Wòɖiɖi xɔmetsovɔ la, sigbe ɖe wògblɔ be, “Zi ɖoɖoe.
Nyemedi be maɖo to wò, kura o.” Egbe be yemaƒo nu teti hã nam o.
172 Esia megbe, esi Eya gbe be yemaƒo nu nam o la, ke Satana ƒe
ga mee ɖo dzi. Egblɔ be, “Ke mesusu be wòe gblɔ be Enye Mawu
dɔmenyotɔe. Nukae ɣli gbogbo si dom nèle la wɔ? Ŋutsuvi ko nènye.
Ɖekɔ nàkpɔ, dugã sia me. Nyɔnuvi ɖesiaɖe ŋutsuvi ɖesiaɖe si èdo ha
kpli kpɔ la buna be tagbɔ gblẽ nawò. Èɖo.” Azɔ, mate ŋu agblɔ nam
be Mawu meli o, elabena mekpɔ Eyama xoxo. Gake egblɔ nam be
Metsɔ ɖeke le eme nam o.
173 Metɔ te zã blibo la katã, ŋkeke blibo la katã. Megblɔ nya sia
na Mawu, “Nukae mewɔ? Tsɔe fiam, Aƒetɔ. Megana be amemaɖifɔ
nakpe fu ɖe tanye o, nenye be ɖe mewɔ nuvɔ.̃” Nyemenya be ɖe
Wòle doyem kpɔ o. Gake vi ɖesiaɖe si va Mawu gbɔ la ele be wòadoe
akpɔ. Megblɔ be, “Gblɔ nusi mewɔ la nam. Maɖɔe ɖo. Nuka pɛe mewɔ
tsɔwu be megblɔ mawunya ŋkeke blibo, kple zã blibo, hetsɔ nye agbe
Nɛ, atraɖi mahã? Nuka pɛe mewɔ?”

Satana gblɔ be, “Tɔwò dzɔ. Èkpɔe, azɔa, esi wòɖo dziwò la, eye
ègblɔ nusiwo katã dzi èxɔ se bena Enye dɔyɔla gã, ke viwòe nye ekem
mlɔ afima, le kukum. Egbe ŋutɔ hã be yemasee o. Srɔw̃ò ku kple
dzɔfitome ƒe yɔmekpe. Wòe gblɔ be Ate ŋu ayɔ dɔ kansa, ke Eyae
nye ma. Azɔ, wòe gblɔ tso Eŋu be enye dɔmenyotɔ, kple alesi Wònyo
dɔme na amewo. Ke wò ya ɖe?”
174 Eye mede asi to ɖoɖo eyama. Eyae nye nyaŋububu. Megblɔ be,
“Ele teƒe.”

Ebe, “Ate ŋu agblɔe. Mehiã bena Wòake nu agblɔ Nya la o. Ɖeko
wòkpɔ vidzĩ la, eye wòatsi agbe.”

Megblɔ be, “Ele teƒe.”
“Ke nu geɖe alesinu ewɔ Nɛ la, nenema enye nusi sinu Eya hã

awɔ na wò.”
175 Megblɔ be, “Ele teƒe.” Mede asi tame bubu me be, “Enyo, nukae?”
Mikpɔea? Nusianu de asi gbagba me, ne eva ɖo nyaŋububu gbɔ. Gake,
gake ne eva Ema gbɔ la, Numa aku nu. Atsi afima. Menɔ gbesɔsɔ be
magblɔ kloe be, “Ekema madzudzɔ.”

Gake ne eyi to ʋuu nyaŋububu ƒe ŋusẽwo katã gba la, ekema ava
ɖo Agbe Mavɔ ma gbɔ, Dzidzi yeye ma. Aleke wòanɔ ne Esia mele
afima o? Aleke Esia anɔ? Anye ne míate ŋu dze si mía nɔewo alesi
míedze sii fifia o. Anye ne hame sia manɔ afisia alea o, kple ame
akpe kple akpeakpewo le xexeame kpeɖo o. Gake, akpe na Mawu be,
Ele afima.
176 Ekema esi mesusu be, “Nuka? Ameka koŋ menye, alekee hã?
Ameka koŋ menye, be mabia nya Eya fiagã la? Ameka menye, be
mabia nya Wɔla si nam nye agbe ŋutɔ hã le anyigba sia dzi mahã?
Afika mekpɔ vidzĩ ma tsoe? Amekae tsɔe nam? Menye tɔnye wònye
o, alekee hã. Deko wòɣe esia nam, hena ɣeyiɣia ɖe.”

Megblɔ be, “Satana, te ɖa le gbɔnye.” Meyi ɖe afima, da nye asi
ɖe vidzĩ la dzi. Megblɔ be, “Mawu nayra wò, lɔlɔã. Le minuti ɖeka me

la, papa akɔ wò ayi afima, ada wò ɖe dada ƒe abɔwo me. Mawudɔlawo
ava kɔ wò luʋɔ sue la dzoe. Ke mado go wò le ŋdi ma.”

Megblɔ be, “Aƒetɔ, Wòe tsɔe nam. Wò kee gale exɔm dzoe. Ne
Ègawum hã, abe alesi Hiob gblɔ ene, ke hã, melɔ̃ Wò eye mexɔ Dziwò
se. Ne Èɖom ɖe dzota me hã, malɔ̃ Wò, alekekee hã. Nyemate ŋu ate
ɖa le esia ŋu o.” Yee tututue ma.

Ne enye nunyatɔ ɖeɖe la, agba akaka. Gake ele be nakpɔ
ƒomedodo na wò ŋutɔ. Ele be woagbugbɔwò gadzi.
177 Susu ma tae osɔfowo vana, kple nyanuɖeɖe gãwo kple nuwo.
Wogblɔna be, “Naneke meli sigbe Mawume dɔyɔyɔ o. Naneke meli
abe nusiawo ene o.” Womede anyigba kɔkɔe ma dzi kpɔ, abe alesi
menɔ egblɔm ŋdi sia ene. Womenya naneke le Eŋu o. Aleke woate
ŋu agblɔ bena yewonye Mawu ƒe viwo, eye woagbe nu le Mawu ƒe
Nya gbɔ? Aleke nàte ŋu awɔe ɖo, agbe nu le Gbɔgbɔ Kɔkɔe la ŋutɔ si
ƒle wò la gbɔ?
178 Oo, miɖo ŋku dzi ko, Yesu bɔbɔ Eɖokui, yi ɖe ku me, ɖe tawò.
Menɔ nya tum ɖo o. Esi woɖe ta ɖe mo Nɛ la, Metrɔ ɖe ta o. Esi
wohe Eƒe ge la, Metrɔ he wo tɔ o. Esi woƒo to ɖeka Nɛ, ƒo evelia la,
Meƒo to me na wo kura o. Edo gbe ɖa ɖe wo ta, dzo le wo gbɔ, kple
ɖokuibɔbɔ. Enye kpɔɖeŋu na ɖokuibɔbɔ.
179 Eyɔ fũ kple xɔse. Nukaŋutie? Enya be Yeƒe Nyawo mada ƒu o. Enɔ
agbe ɖe Nya la nu ʋuu Eya ŋutɔ zu Nya la.

Oo Mawu! Na be makɔ nye asi eveawo ɖe dzi na Mawu, le ameha
sia ŋku me. Na be manɔ agbe nenema. Na be Nya siawo nazu ale
gbegbe be, nye kple Nya sia míazu nu ɖeka: na be nye nyawo nanye
Nya sia; na be nye dzi ƒe ŋugblẽdede la; na be Eyama nanɔ nye dzi
me, le nye susu me; bla Eƒe sededewo ɖe nye nunya ƒe sɔti ŋu; bla
wo ɖe nye dzi ƒe sɔti ŋu; na be makpɔ Eyama ko; ne tetekpɔwo tsi tre
la, na makpɔ Kristo; ne nuwo gblẽ keŋ la, na be makpɔ Eyama ko; ne
mesɔ gbe, eye futɔ la le agbagba dzem be yeana mado dziku la, na
be makpɔ Yesu, nusi wɔ ge Wòala?
180 Enɔ Nya la me ale gbegbe, vaseɖe esi Eya kple Nya la wotrɔ zu
nu ɖeka tututu. Lé ŋku ɖe eŋu.
181 Mele nɛ be wòawɔ dzre o. Enya be Ye kple Nya la yewole ɖeka.
Enya bena Yenye Mawu ƒe Nya si woɖe ɖe go, eye bena Mawu ƒe
gbeɖeɖe la ava ɖu xexeame dzi mlɔeba. Enya esia be, enye Eƒe Nya.
Xɔse le esi. Enya afisi Wòtsi tre ɖo. Mehiã nɛ be wòahe nya o, agblɔ
be, “Afisia, miate ŋu ava afisia o.”
182 Abosam gblɔ be, “Azɔ, kpɔ ɖa, Àte ŋu awɔ nukunuwo. Ènya be
xɔse gãa ɖe le Asiwò. Àte ŋu awɔ nukunuwo. Matu xɔ Nawò, akpe
wu Oral Roberts tɔ zi gbɔ zi eve. Ana be, amewo katã…Nu—nu ɖeka
pɛ si Nawɔ lae nye be, nàɖee fia wo. Dzo le xɔ sia tame le afii, tẽ
adze anyigba, elabena woŋlɔẽ ɖi be, mikpɔea, ‘Mawudɔlawo akɔ Wò
ɖe abɔwo me, bene magatsɔ wò afɔ aƒo kpea ɖeke o.’” Mikpɔea?

Enya be ŋusẽ le Ye si. Enya bena Yeate ŋu awɔe. Enya bena ele
Ye me, gake Medi be yeawɔ eŋu dɔ vaseɖe esi Mawu nagblɔ Nɛ be

wòawɔe o. Mikpɔea? Edi be wòanye Mawu si le Eyama me, anye Nya
la le nusianu me. Ke Enya bena, ne Yegblɔ nane la, esia nye Mawu
ƒe Nya; eye ne dziƒowo kple anyigba nu yi hã, Nya ma ava ɖu dzi
gbeɖeka.
183 Menye nyadrewɔla kple akpriɖiƒola o. Mawu ƒe Nya ɖeɖe ko
Wògblɔna. Nya ɖesiaɖe si doa go le Eƒe nuyi dzi la nye Mawu ƒe
Nya siamina la.

Ɖe esia manyo ŋutɔ ne míawo hã míate ŋu agblɔ bena, “Nye
nyawo kple Mawu ƒe Nya le ɖeka o mahã. Nusi megblɔna la, Eyama
dea bubu eŋu, elabena nyemewɔa naneke vaseɖe esi Eya nagblɔe
nam gbã o”? Oo, emae nye wò kpɔɖeŋu. Emae nye agbe si dze na
Nyanyui la.
184 Menye nunɔla mawo si nya agbalẽ hezrɔ keŋ o, eye bubu gã le wo
ŋu, eye wotsia tre nɔ gbe didiwo dom ɖa, eye woha ahosiwo ƒe aƒewo,
eye wohana nɔƒe kɔkɔwo le—le ƒuƒoƒe me, nenem nusia ƒomeviwo
katã le afima. Wonye…Ema la menye agbe si dze na Nyanyui la o.

Gake Edze na Nyanyui la, ale gbegbe, be Mawu gblɔ be, “Esia
Enye Vinye, si dzea Ŋunye. Miɖo Toe. Nye Nya la enye Eyama. Eyae
nye Nye Nya. Nye Kplii míele ɖeka.”
185 Nyae, nalé ŋku ɖe esia ŋu azɔ. Enyae bena Eƒe Nya la ava ɖu
xexeame dzi mlɔeba. Enya afisi Eƒe Nya la tso va. Enya be Mate ŋu
ada ƒu gbeɖe o, esiatae Wògblɔ be, “Dziƒo kple anyigba sia a ava yi,
gake Nye Nya la mada ƒu akpɔ o.” Mikpɔea? Ate ŋu agblɔ nenema.
Emae nye Amea ɖe Si ke Eya kple Mawu ƒe Nya wozu ɖeka. Egblɔ na
wo bena…

“Ele be miawɔ esi kple ekemɛ.”
186 Egblɔ be, “Ameka ateŋu abu Fɔm ɖe nuvɔ̃ ta? Ameka ate ŋu atsɔ
nya ɖe Ŋunye?” Nuvɔ̃ enye “dzimaxɔse.” “Ne Me, to Mawu ƒe asibidɛ
dzi, menya gbɔgbɔvɔw̃o do goe la, ameka dzie mia viwo nyanɛ toe?”
Mikpɔea? Menye nenema wòle o, ekema ele be wòanye nu bubu aɖe.
Mikpɔea? “Ne Me…”

Wogblɔ be, “Enyo, míenyaa gbɔgbɔvɔw̃o doa go.”
187 Eɖo ŋu be, “Ne Mewɔe to Mawu ƒe asibidɛ dzi la, Mawu ƒe Nya si
dzi woɖo kpee la, ekema ameka dzie mia viwo nyaa wo toe? Ekema
mizu ʋɔnudrɔl̃aawo.”
188 Amewo le Eƒe ŋkekewo me, eye amewo ɖua fewu le Eŋu, ƒo
nu le Eŋu. Gake, Eya la, wodo Vloe, le mɔ sia mɔ dzi alesi woate
ŋui. Wogblɔ nya vɔɖ̃i ƒomevi ɖesiaɖe le Eŋu, tsitre ɖe Eŋu, gake
Eyi dzi ko.

Azɔ medi be mawu nu le minuti ɖeka me, le esia gbɔgblɔ me.
189 Egbeviwo zu tagbɔgbegblẽtɔwo sɔŋ. Egbeviwo zu
tagbɔgbegblẽtɔwo sɔŋ. Wole vɔvɔm̃ be woatsɔ Mawu ƒe
ŋugbedodowo. Hame tɔwo, ɖoɖowɔwɔ hamea, ɖoɖowɔwɔ hameawo
le vɔvɔm̃ be woaɖo Mawu ƒe Ŋɔŋlɔa ƒe aɖikadodo la ŋu egbe.
Wode dze sii. Wode dze sii be yewoƒe ŋkumekɔkɔ ƒe nɔnɔmea kple

woƒe hadome nyanyuia si gblɔm wòle la mate ŋu aɖe gaƒoƒo sia ƒe
aɖikadodo la ɖa o, nenema ke Samson hã mate ŋu aɖo eŋu le nɔnɔme
ma me o. Ehiã Mawu.

Eye esiae nye ɖoɖo si do eƒe ŋugbe. Maɖo esia gbɔ le munuti
ɖeka me.
190 Medi be male nya ma ɖi, minuti ɖeka. Togbɔ be woyɔa
wo ɖokuiwo be Kristotɔwo hã, woxɔ dzixɔsewo de eme, dzixɔse
ametɔwɔwɔeawo, be woaxɔ Mawu ƒe Nya ƒe teƒe. Ale, woate ŋu axɔ
dzixɔse la, elabena amee wɔe. Gake wole vɔvɔm̃ be woatsɔ woƒe
xɔse ada ɖe gaglagbe le Mawu si gblɔm wole be yewolɔ̃ la me. Ele
teƒe. Eye miele gbɔgblɔm be agbe ma dze na Nyanyui laa? Mate ŋu
anye nenema o, togbɔ be wonye hameviwo hã. Gake ema medze na
Nyanyui la o. Gbeɖe, koŋ o.
191 Nyanyui la! Yesu gblɔ be, “Miheyi xexeame katã ne miaɖe gbeƒã
Nyanyui la na nuwɔwɔwo katã. Dzesi siawo akplɔ xɔsetɔwo ɖo.”

Ke ne miegbe nu le egbɔ be miakplɔ xɔsetɔwo ɖo o ɖe, alekee
miate ŋu axɔ agbe si…Meka be, ate ŋu anye be miegblɔ nya vɔ̃ ɖeka
pɛ o, ate ŋu anye be mielé se ewɔawo katã me ɖe asi, ema meɖo
naneke awɔ le eme o. Kokoko la medze na Nyanyui la o. Mikpɔea?
Mate ŋui o.

Nunɔla mawo lé esia me ɖe asi, gake kokoko la womedze o. Egblɔ
be, “Mitso mia fofo, abosam me.” Ameka ate ŋu atsɔ asibidɛ atɔ ame
mawo ƒe ɖeka? Fɔbubu ɖeka pɛ ko, ekema woaƒu kpe wo nublanui
makpɔtɔe. Ame kɔkɔewo! Gake Yesu gblɔ be, “Mitso mia fofo, abosam
me,” le esime Nyanyui la va wo gbɔ.
192 Togbɔ be woyɔ wo ɖokuiwo be Kristotɔwo hã, wolɔña lelé ɖe
dzixɔsewo ŋu, woƒe dzixɔsewo. Oo! Woɖo dzixɔsewo ƒe suku eye
wowu egbeŋkekea ƒe ame kɔŋkumewo ƒe susu nu. Eye amesi be
yeakpɔ dzidzedze egbe la, ele nɛ be wòazɔ le ŋkumekɔkɔ ƒe susuɖeɖe
nu. Mina magblɔ esia nyuie eme nakɔ. Mikpɔea? Ŋutsu, ne èdi be
yeakpɔ dzidzedze la, èle be nazɔ ɖe egbeŋkeke ƒe susuɖeɖe nu. Esia…
Wonɔa yiyim, anɔ gbɔgblɔm be, “Oo, ɖe menya kpɔ ŋutɔ oa? Ɖe
menyo ŋutɔ oa? Ate ŋu atɔ te ɖe afima adzɔ ŋutɔ kã, eye meléa mí
daɖi wuna minuti wuiatɔ̃ gbeɖe o. Eye míaƒe kplɔla medoa ɣli ɖe mía
ta kakaka ɖe nenem nuwo ta o.”

Ŋu nekpe kplɔla ma. Amesia me si ate ŋu atsi tre ɖe nyagblɔti
dzi akpɔ egbeŋkeke ƒe nuvɔ,̃ eye mado ɣli ɖe eta o la, nane gblẽ le
ame ma ŋu. Medze na Nyanyui si wòbe yele gbeƒã ɖemi la o. Ele teƒe.
Eyata, to esia wɔwɔ me la, woawo ŋutɔ wokpa taflatsedonyawo, to
nya sia gbɔgblɔ me be, “Azɔ, mikpɔ ɖa, nye ƒuƒoƒea!”
193 Ŋu—ŋutsua ɖe va afisia, eteƒe medidi o, etso hame gãa ɖe me,
eye ènɔ ƒe sukunuwugbalẽ ŋlɔm. Eye wògblɔ be, “Mele nu ŋlɔm
tso Mawume dɔyɔyɔ ŋuti.” Ebe, “Nɔviŋutsu Branham, míelɔ̃ wò, le
míaƒe kɔmahatsɔŋkɔ la me.” Kɔmahatsɔŋkɔ gãtɔawo dometɔ ɖekae,
gãtɔawo dometɔ ɖeka le dukɔa me, alo le xexeame. Eye wògblɔ be,
“Míelɔ̃ wò, le míaƒe kɔmahatsɔŋkɔ la me.” Enɔ Jefferson Villa afima

tututu. Gake, egblɔ be, “Meva ke ɖe eŋu be Mawume dɔyɔyɔ sia.”
Ebe, “Vodada ɖeka koŋ ko nye hame la kpɔ.” Mikpɔea? Ebe, “Èdoa
ha kple Pentekosteawo akpa.”

Megblɔ be, “Enyo, azɔ, ènyaa, ema le teƒe.” Megblɔ be, “Nyateƒee.
Ènyaa, media mɔnua ɖe ɖaa be mate ɖa le wo ŋu.” Megblɔ, “Magblɔ
na wò nusitae. Mava miaƒe dua me, eye nana be wò hamea nade
asi te nye.”

“Oo,” egblɔ be, “womalɔ̃ o.”
Megblɔ be, “Nenema mesusui. Nenema mesusui.”

194 Egblɔ be, “Èkpɔea, nye kɔmahatsɔŋkɔ la made megbe na numa
o.” Ema hã nye taflatsedodo ko, abe, “Meɖe srɔ,̃” alo “alo ƒle nyi
ƒe kɔkutsi.” Nyemetsɔ le eme na dɔkta ɖaseɖigbalẽ nenie èxɔ o,
kple alesi gbegbe wokpɔa wò nyuie, le wò kɔmahatsɔŋkɔa me o.
Subɔsubɔdɔ ma ƒomevi medze na Nyanyui si woŋlɔ ɖe Agbalẽ sia
me o. Esɔ gbe.
195 Hamevi ɖesiaɖe si ayi ɖe nane ƒomevi nenema ƒe akpa dzi, ke ayɔ
eɖokui be Kristotɔa! Eye woayi ɖe afisia anɔ agbe…Eye nyɔnuwo
alu woƒe ɖa, eye woado awu siwo Biblia gblɔ be womegado o la.
Ŋutsuwo anɔ nu wɔm abe alesi wole ewɔm fifia ene, “mawusosroɖa
ƒe nɔnɔme,” anɔ aha nom anɔ siga yɔm, eye woaɖe srɔ̃ zi geɖe gake
azu subɔlawo le hamea me eye gɔ̃ hã kplɔlawo, kple bubuawo. Ke
amesiwo nɔa anyi kple numawo tɔgbe la, agbe ma tɔgbe la medze na
Nyanyui la o.
196 Nyɔnua ɖe si azɔ, atsɔ kaƒomɔ adze nyadzre wɔwɔ, eye wòadze
nya ʋiʋli le hamea me, kple numawo ƒomevi la, ema menye agbe si
dze na Nyanyui si teƒe nɔ ge míala o. Ame ɖesiaɖe si agbã hamea
ɖe, eye wòadze nya ʋiʋli le amewo dome, kple numawo tɔgbe la,
medze na Nyanyui si ƒe gbeƒã ɖem míele la o. Nenema tututue. “Enye
mawusosroɖa ƒe nɔnɔme, gake agbe eƒe ŋusẽ la,” Mawu ƒe ŋusẽ si kpɔ
tawò tso nenem nuwo gbɔ.
197 Mide dzesii, azɔ, womewɔe o. Ɖeko womele ewɔ ge o. Wodo
taflatse, bena, woƒe hame la mexɔ Esia dzi sena o. Wo…

Enyo, gake, ne Yesu agblɔ—agblɔ na ŋutsu ma, le zã sia me, aƒo
nu na eƒe dzi agblɔ bena, “Medi be nàyi, naɖe gbeƒã Nyanyui bliboa.”

“Nye hame la mele tsitre na Esia o, Aƒetɔ. Xɔe nam Taflatsee,
ne Èlɔ.̃ Dɔdeasi nyui aɖe le asinye. Me—me—me, Ènya be, menye
kplɔla, le hame gatɔawo ƒe ɖeka me le du sia me, Aƒetɔ. Oo, míekafua
Wò Ŋkɔ le afima! Ɛ,̃ Amegã. Míewɔnɛ vavã. Nyemate ŋu awɔe
o.” Taflatsedodo ɖeka ma ke, nu ɖeka ma ke. Eyata womeva Eƒe
ŋugbedodo Nya, si dzi woɖo kpee la, ƒe gbɔgbɔme zã la me o.
198 Ɖe Yesu megblɔ be, “Afisi nukuku le la, afima hɔw̃o ƒoa ƒu ɖo o
mahã”? “Hɔw̃o,” menye gbekagãwo, azɔ o. Hɔw̃o! Afisi nuɖukpɔtɔ
le, kple lã—kple lã—lã kuku le la, ekema gbekagãwoe aƒo ƒu. Gake
afisi Lã dzadzɛ, si ƒoʋu le la, hɔw̃o aƒo ƒu ɖo. Mikpɔea? Kakaɖedzitɔe.
Afisi Nya la, sinye hɔw̃o ƒe Nuɖuɖu le la, woaƒo ƒu.

199 Ale womeva gbɔgbɔme zãɖuɖu si gbɔ wokpe wo vɛ la me o. Ɖe
miexɔ se bena Mawu ɖo na kpekpe Amerika, le ƒe wuiatɔ̃ mlɛ siawo
me, hena nyɔnyɔ̃ gãa ɖea, hena gbɔgbɔme zãɖuɖua? [Ƒuƒoƒea gblɔ be,
“Amen.”—Tala.] Ɖe wovaa? O, amegã. O, amegã. Ekema, be woagbe
vava la, ɖe agbe ma nye esi dze na Nyanyui la, togbɔ be wole wo
ɖokuiwo yɔm nenema hãa?
200 Esime amea ɖe va gbɔnye, eteƒe medidi o, eye míenɔ kplɔ̃ ŋuti,
eye wogblɔ be, “Nɔviŋutsu Branham, medi be mado asi ɖa aka kplɔ̃
la ƒe akpa kemɛ,” enye ame ŋkuta aɖe, “medi be male wò asi. Melɔ̃
wò.” Menɔ hamea ɖe me eye meɖo toe wogblɔ mawunya. Ebe, “Melɔ̃
wò. Mexɔ edzi se be ènye Mawu ƒe subɔ la.”

Megblɔ be, “Akpe na wò, dɔkta. Nye hã, melɔ̃ wò.”
Eyi dzi be, “Medi be magblɔ na wò alesi gbegbe melɔ̃ wò, abe

nɔviŋutsu ene.” Eye wògblɔ be, “Èle nye fianyɔnu sue si nɔ afima
kpɔma, srɔñye laa? Èɖo ŋku edzia?”

Megblɔ be, “Meɖo ŋkui.”
Egblɔ be, “Dɔkita nɛ kwasiɖa eve pɛ be wòaganɔ agbe, le kãsa si

ɖo ku ɖe eƒe lãme ta. Eye èva dua me hedo gbe ɖa ɖe eta. Eye èkɔ
ŋku dzi, eye èkpɔ ŋutega. Ètrɔ kpɔm hegblɔ nam bena, ‘ALE AƑETƆ
GBLƆ ESI, akpɔ dɔyɔyɔ.’” Dzesi gãa ɖe le eƒe dzime, dze eme alea,
eɖi nu gãa ɖe…abe nyɔnu no ene ne wozii ɖe eme, ele eƒe dzime, le
eƒe dzimeƒu dzi tututu. Abiteƒea hã megali, egbe o. Egblɔ be, “Nye
fiasrɔ̃ lae nye ekem, le agbe egbe.” Egblɔ be, “Aleke mate ŋu awɔ nu
bubu wu be malɔ̃ wò mahã, le esi èdo xɔse ƒe gbe ma ɖa la ta? Aleke
mate ŋu agbe dziwò xɔxɔ se be ènye Aƒetɔ la ƒe—ƒe subɔla, esi èkpɔm,
hegblɔ nusi adzɔ la nam tututu mahã?” Egblɔ be, “Azɔ nane le asinye
na wò, Nɔviŋutsu Branham.” Egblɔ be, “Mele Pentekosteawo ƒe ha
gã kekeake si li me.”

Megblɔ be, “Ɛ,̃ amegã. Menya nenema.”
Egblɔ bena, “Meƒo nu na nɔviawo, eteƒe medidi o, eye wogblɔ

nam be mado go kpliwò, ne magblɔ na wò be enye ŋukpe be nàtsɔ
subɔsubɔdɔ ma si Mawu na la ayi na ame hatsotso si le tɔ la godo
kple afisiafi nenema.”

Megblɔ be, “Ele teƒea?”
Egblɔ be, “Ɛ.̃” Ebe, “Mawu dɔ subɔsubɔdɔ sia ɖa be wòaƒo katsu

teƒewo, ka gã la, teƒe kɔ veviwo.”
201 Mekpɔ abosam wòƒo nu le afima tututu. Mesusu be, “Ɛ̃ ɖe. ‘Ti kpo
le to sia dzi, eye naɖee afia be, yenyae, le to xɔ sia tame.’” Mikpɔea?
Mikpɔea?

Mesusu be, “Kplɔe yi ŋgɔgbe vie ko.” Danye tsitsi la nɔ gbɔgblɔm
kokoko be, “Ɖe asi sɔ ƒe ka nadidi nɛ, eya ŋutɔ ade ka ve.”

Megblɔ be, “Numa sɔ gbea?”
“Ɛ.̃” Ebe, “Enye ŋukpe, kple nusi wɔm èle?” Ebe, “Nuka ènye?

Egbe la bebli hafi wò ŋutɔ nàte ŋu aƒle nu aɖu.” Eye wògblɔ be, “Kpɔ
Oral Roberts kple bubuawo ɖa, woge ɖe me, hedo go yi kple teƒe

alafa ɖekawo ƒe ɖeka ko le subɔsubɔdɔ si le asiwò ŋu. Kpɔ nusi le wo
si la ɖa.”

Megblɔ be, “Ɛ̃ ɖe. Ele teƒe.” Mikpɔea?
Eye wògblɔ be, “Nye hatsotso la akplɔ wò. Míakplɔ wò age ɖe

eme enumake, abe—abe mía nɔviŋutsuawo dometɔ ɖeka ene. Wo
katã woado kadede ƒe asi na wò, míada yameʋu, eye míana fetu wò
ga alafa atɔ̃ le kwasiɖa ɖeka me, alo awu hã ne èdi nenema. Eye
míadɔ wò ɖe dugã ɖesiaɖe si le dukɔa me la me.” Nusia dzɔ le afisia
tututu le Phoenix, Arizona, esi míele kplɔ̃ ɖeka ŋuti. Eye wògblɔ be,
“Ke míaxe wò…” Ebe, “Ekema míana xexeame, xexeame si le egodo,
ana be bubumewo, ame gãwo, ame kɔkɔ ƒe kɔkɔwo…” Ebe, “Ènɔ nu
ƒom ɣesiaɣi na amesiwo le gɔme le egodo. Míawo si ame kɔkɔwo
le le egodo.” Egblɔ be, “Na be woakpɔ Aƒetɔ la ƒe asi. Ekema mana
woakplɔ srɔñye ɖe asi ayii, hekpe ɖe ame mamlɛawo hã ŋu, be woɖo
kpe edzi be nusiwo gblɔm nèle la va eme.”
202 Egblɔ be, “Ɛ,̃ amegã. Ema anye nusi dzeani ŋutɔ.”

Azɔ, mikpɔea, ame la, le D.L., L.L.D. ƒe ɖoƒe, amesi ŋlɔ̃ agbalẽwo,
mikpɔea, dɔkta le gbeŋutinunya me, agbalẽŋlɔla nyuia ɖe, ame nyuia
ɖe. Mikpɔea? Menya Ŋɔŋlɔãwo o.

Ɖe minya be Mawudɔla ma si wɔ nenem dɔ ma ƒomevi la meyi
ɖe Sodom kpɔ gbeɖe oa? Etsi anyi kple hatsotso si woyɔ dogoe la,
Abraham.

Ɖeko menyae o. Mezi kpi kpɔe ko, henɔ anyi ɖe afima ɣeyiɣi
via ɖe. Ɖeko medi be makpɔ alesi wòalé eɖokuie. Megblɔ be, “Enyo,
nuka dze be mawɔ?”

Ebe, “Enyo, Nɔviŋutsu Branham, nu ɖeka pɛ si gblɔm wole la…
Míeƒo nu tso eŋu, nu suea ɖewo koe, nu vi suea ɖewo si nèfiana la,
be naɖe asi le wo ŋu ko.”

Megblɔ be, “Le kpɔɖeŋu me, nuka, nɔviŋutsu?”
“Oo,” egblɔ be, “Wò amenyɔnyrɔ,̃ ènyae. Ènyae, ènyrɔã ame

ɖeƒomevie abe ɖekanyenyetɔwo ene, nane tɔgbe nenema.” Ebe, “Nu
suea ɖewo ko nenema.”

Megblɔ be, “Oo?” meyi dzi.
Eye wògblɔ be, “Kpeɖodzi gbãtɔ; kple nyɔnu mawunyagblɔlawo;

kple nu suea ɖewo nenema tɔgbe.”
203 Megblɔ be, “Uh-huh?” Megblɔ be, “Ènyaa, eka ɖe me nam be
Mawu subɔla abia esia tso Mawu subɔla bubu gbɔ, esime èkafum vɔ
heyɔm be nyagblɔɖila, eye ènya hã be Aƒetɔ ƒe Nya la, alo Nya la ƒe
ɖeɖefia la, vana na nyagblɔɖila. Eye le esia megbe ètrɔ, Dokta Pope,
(esia mefia wò nunya ɖɔʋui la o), eye nàgblɔ eye nabia, Mawu subɔla,
nàbia Mawu subɔla bubu be nèwɔ kpɔmewɔe le nusi ke…?…le vevie
nɛ wu agbe ŋutɔ hã la ŋu.” Megblɔ be, “Gbeɖe, amegã, Nɔviŋutsu
Pope. Nyemele ewɔ ge le mɔa ɖeke nu o. Gbeɖe, amegã.”

Nuka wònye? Emae nye Agbe Mavɔ ƒe ku; anɔ agbe alo nàku,
eɖanye ame ŋkuta alo menye ame ŋkuta o.

204 Nyitsɔ laa, meva yina…Menye bubu mademade ŋutsu eve siawo
ŋu ta o. Meɖe kɔ kpɔ afima, eye nutata le Tulsa, Oklahoma; Oral
Roberts ƒe teƒe yeye si gbɔna, bibliasukue bene woafia nu osɔfowo.
Esia axɔ ga (Eye menya Demos Shakarian, Nɔviŋutsu Carl Williams,
kple amesiwo le nudzikpɔlawo ƒe akameti me na esia.) dɔlla million
blaatɔ,̃ eye xɔtutu la xɔ ga dɔlla million etɔ;̃ ɖekakpui Pentekostetɔ,
emae nye nu gã si Mawu wɔ nɛ.
205 Mesusu be, “Nyea, maɖo bibliasukua? Metsi tre ɖe eŋu, be
woatsɔ dze egɔme.”
206 Eye tafloa gblɔ bena, “Oral Roberts ƒe nɔƒe le tsɔme bibliasuku
gã la.” Mezɔ yi ŋgɔ̃ le mɔ la dzi, ŋkumekɔkɔ ƒe nu gãa ɖe le afima. Ke
Oral Roberts, va nye takpekpea me, le agbadɔ gbagbã suea ɖe me, le
Kansas City, Kansas.

Esia gblɔ be, “Tommy Osborn ƒe nɔƒe le tsɔme,” oo, ame, teƒea
axɔ abe dɔlla million etɔ̃ alo ene hekɔ yi yame nenema.

Eye le afima la, Tommy Osborn, si nye Kristotɔ ŋutsuwo ƒe
ɖɔʋuitɔ ɖeka. Enye ame vãvã, amesi Mawu dɔ vavã. Etɔ te ɖe mɔto le
afima tututu; nye ŋutsuvi suea ɖe ko si bia dzi kabakaba, ŋutsuvi kple
nyɔnuvi sue aɖe le ʋu aɖe me; edo go, ʋu du va. Egblɔ be, “Nɔviŋutsu
Branham, menɔ afima hafi aɖaʋatɔ ma do va kple du. Eye mekpɔ alesi
èdo asibidɛ ɖe eŋku me, gblɔ bena, ‘Le Yesu Kristo ƒe Ŋkɔ me, do go
le eme.’ Mekpɔ alesi wòmu dze wò afɔ nu; esi eya gblɔ nya ɖi vɔ
megbe, bena, ‘Le zã sia me, matu kɔ wò ƒu anyi krenee le ameha
si ade ame alafa adẽ vɔ atɔ la titina.’” Eye wògblɔ be, “Mekpɔ wò
esime nètɔ te ɖe afima, mekɔ wò gbe dzi hã o, ke egblɔ be, ‘Le Aƒetɔ
la ƒe Ŋkɔ me, esi eka atam na Mawu ƒe Gbɔgbɔ la ta, le zã sia me,
àdze anyi ɖe nye afɔ nu.’ Egblɔ be, ‘Mafia wò amesi ƒe afɔnu madze
anyi ɖo.’”
207 Eye megblɔ be, “Do go le eme, Satana.” Ɖeko wòmu yi megbe
dze anyi hete nye afɔwo ɖe anyigba.

Egblɔ bena, “Mawu nye Mawu, Nɔviŋutsu Branham. Evɔ.” Egblɔ
be, “Metu ɖokuinye ɖe xɔa ɖe me ade ŋkeke eve alo etɔ.̃” Mehe eƒe
kɔ ɖe megbe o. Ele nu ƒom tso eŋu. Mekpe ŋu nɛ o. Egblɔ be, “Èsusu
be mexɔ dɔyɔyɔ nunanaa?”
208 Megblɔ be, “Ŋlɔe be, Tommy. Wodɔ wò be naɖe gbe ƒã Nyanyui
la. Heyi, ɖe gbeƒã Esia. Yi kple Nɔviŋutsu Bosworth ɖe afima.”
209 Meɖe ŋku kpɔ afima, hekpɔ nu. Medze egɔme do ŋgɔ na ame eve
siawo katã.

Mesusu be, “Oral Roberts ema le afima kple mɔ̃ alafa atɔ,̃ ema
la ame ƒe asi teti hã mekana ŋɔŋlɔdzesiawo ŋu o; dɔlla akpe ene soŋ
nye leta ɖoɖoɖa ƒe ga, le ƒe si va yi me.” Million ene; ga si katã wodzɔ
ƒe akpa enelia, le Kristoƒomea katã me le xexeame, kpeɖo. Ga si katã
wodzɔ ƒe akpa enelia, le Kristoƒomea katã me vana ame ɖeka gbɔ.
Teƒe kae nye si! Meyi afima ɖakpɔe.
210 Ke, azɔ, Oral nye nɔvinyeŋutsu. Míatɔwo! Melɔñɛ. Enye ame
nyuia ɖe, ame vavã aɖe, eye melɔñɛ. Eye ɖeko wobua xexeme nu

nyuiwo ŋu ɖe ŋunye, eye nye hã, mebunɛ le eŋu. Ɖeko míewɔ ɖeka
le—le Ŋɔŋlɔawo me o.

Eye, Tommy Osborn, ame nyuia ɖeke meli de nu o. Ɖeko mebua
xexeme nu nyui gbogbowo ɖe eŋu. Eye amesiwo medo go la ƒe
nyuitɔwo dometɔ ɖeka, Tommy Osborn.

“Ke ame mawo la,” mesusu be, ne meyi woƒe dɔwɔƒe hekpɔ
nusiwo le wo si la, “mesusu be ŋu akpem be woawo nava, kpɔ tɔnye”:
nuƒomɔ̃ sue ɖeka ko, kple míaƒe agbagba dzedze be míaɖo letawo ɖa.
Ke nusi wònyea! Menɔ anyi ɖe tasiaɖam aɖe ƒe mlɔenu, le ɣeyiɣi ma
me. Mesusu be, “Nuka esia anye?”

Eye medo go. Mesusu be, “Enyo, ‘Oral Roberts ƒe aƒe le tsɔme.’
‘Tommy Osborn ƒe aƒe le tsɔme.’ Ɖeke meƒo nu de nɔvia tɔ nu o.”

Ale, meɖiɖi mɔ la heyi. Mesusu be, “Ke tɔnye ya ɖe?”
211 Eye Nane gblɔ be, “Wu mo dzi.”
212 Mesusu be, “Ɛ,̃ Aƒetɔ, na mada nye kesinɔnuwo ɖe Dziƒo, elabena
afima nye dzi le.” Azɔ, nyemele esia gblɔ ɖe blanuilelé ta o.
Ɖeko megblɔe elabena edzɔ tae, eye Mawu nya bena enye nyateƒe.
Mikpɔea?
213 Afika wò kesinɔnuwo le? Ɖe edi be yeanye ame gãa ɖea? Ne
enyee la, menye amea ɖeke o. Àva ɖo keke afiaɖe si magadi be
yeanye ame gãa ɖe o. Nàdi be yeabɔbɔ ye ɖokui anye Kristo ƒe subɔla
sue aɖe ko. Emae nye dodoleme ƒe mɔ la. Evɔ.
214 Nɔviŋutsu Boze kple bubuawo le hamea ɖe ɖom ɖe Chicago. Ezu
dzizizi na wo be woagblẽ Philadelphia hamea ɖi na kɔmahatsɔŋ̃kɔ
ma. Azɔ wode asi gbɔgblɔ me be yeawoaxɔ ŋutsua ɖe si tsɔ eƒe
kotu daɖe megbe alea, DD aɖe. Megblɔ be, “Mitsɔ dadaƒu ƒe mɔ. Ne
miedi be miakpɔ kplɔla ŋutɔŋutɔ na hame ma la, mixɔ ŋutsu si me
bɔbɔenyenye le amesie bebli hafi wɔate ŋu aŋlɔ eƒe ŋkɔ, gake eƒe
dzi le dzo lem na Mawu. Mixɔ ame ma ko. Eyae nye amesi miadi
be miaxɔ, amea ɖe si menya nusiawo katã o, amea ɖe si maɖo nu
akpasesẽ awɔ, eye wòatsɔ mi ade feɖuɖu ɖesiaɖe ƒomevi, kple nu
bubu ɖesiaɖe me o, ke boŋ wòanyi mi kple Mawu ƒe Nya ko. Ame
ma ƒomevie dze be woaxɔ.”

Ale, wogbe gbɔgbɔme zã la me vava. Ele be mawu nu. Megbɔ
game la ŋuti fifia. Le minuti adẽa ɖewo me ko la, míakpa, ne
Aƒetɔ la lɔ.̃
215 Mese amea ɖewo gblɔna bena, “Gake, Nɔviŋutsu Branham, anyo
na wò wu be natrɔ yi nyagbɔgblɔ ma gbɔ.” Gblɔ bena, “Ameawo
menye aɖaʋatɔwo o. Amesiawo medze aɖaʋa o. Ɖeko wonya agbalẽ.”
Ekema, wonye aɖaʋatɔ nyagbalẽwo. Ele eteƒe. Ɛ̃ ɖe. “Womenye
aɖaʋatɔwo o. Agbalẽnyalawo wonye.”

Ekema medi be mabia biabiaa ɖe. Mikpɔea? Mise egɔme. Ekema
medi be mabia biabiaa ɖe mi. Taflatse miɖe wo ƒe nuwɔna egbetɔawo
gɔme, nenye be womenye aɖaʋatɔwo o. Migblɔe nam nusi wɔe
be wole nu wɔm abe alesi wole ewɔm ene, nenye be womenye
aɖaʋatɔwo o; mikpɔea, ame ɖesiaɖe le ehem yi eƒe kɔmahatsɔŋkɔa

me, ŋubiabiã. Yesu menɔ nenema o. Metsi dzi ɖe naneke ŋu o.
Mikpɔea? Menye ŋubiãla o. Enye míaƒe kpɔɖeŋu.
216 Hlɔd̃odo, dukɔ la, hlɔd̃odo le dukɔ la me wu alesi wònɔ tsã. Nukae
dzɔ? Ɖevi katsiwo, hameviwo, le ame ƒe agbe ɖem ɖa, ŋutsuwo le tu
dam wo srɔw̃o kple woƒe ƒome, eye wole dzo tɔm wo viwo. Ke mikpɔ
hlɔd̃odo ƒe dzidede la ɖa. Womenye aɖaʋatɔwo o hãa? Ekema nukae
le dzɔdzɔm? Aleke nye woƒe nuwɔnawo?

Ŋusẽ flu tagbɔ na dukɔa, ame ɖesiaɖe le didim be yeaxɔ
nusianu…nuwo katã eye wòwɔe aflaga ɖeka, dukɔ ɖeka, esie nye
woawo ŋutɔ ƒe aflaga kple woƒe dukɔ. Ŋusẽ flu tagbɔ na wo!
217 Makɔmakɔnyenye, tsyo, xexeame gblẽ wu alesi wònɔ. Nyɔnuwo
ɖe amama le mɔdodowo dzi, nyɔnuwo ɖe amama, evɔ le gbɔgblɔm
be yewoƒe susu le nyuia? Womate ŋui o. Ɖeko womate ŋui o.
218 Miɖo to. Amea ɖe le Biblia me si dze eƒe awuwo ƒu gbe, eyae nye
Legio. Eƒe tagbɔ gblẽ. Esime Yesu kpɔe hetsɔ eƒe susu ɖo teƒe nɛ la,
edo eƒe awuwo. Esɔ gbe.

Nukae na be miele miaƒe awuwo ɖem? Abosam. Ele teƒe. Hafi le
gbɔgblɔm be yewomenye aɖaʋatɔwo oa? Dze mɔdododzi le afii ko,
eye nàku ʋu ade kpɔdomimɔ ene ne mekpɔ nyɔnua ɖeke le amama o
la, ke trɔ va nàgblɔe nam. Esɔ gbe. Midi kpɔ.
219 Hafi miele gbɔgblɔm be womenye aɖaʋatɔwo oa? Ekema nukae
dzɔ? Womate ŋu anɔ wo ɖokui me le susu me o. Nyɔnu si le eɖokui
me le susu me la mate ŋu awɔ nenema o; eɖota wu ema. Enya
alesi woatsɔ eɖokui afiae. Fieŋufieŋu ƒe gbɔgbɔvɔw̃o sɔŋ le egodo
afima, nye ameƒoɖiwo, amemakɔmakɔwo, amebayɛwo, ahamulawo,
hlɔd̃olawo kple nu bubu ɖesiaɖe. Miagblɔ be…
220 Wole aha sesẽ nom le xexeame fifia tsɔwu. Wole ga gblẽm ɖe aha
sesẽ ŋu, le Dukɔ Foƒuawo me, tsɔwu esi gblẽm wole ɖe nuɖuɖu ŋu.
Mesusu ne enye…Meŋlɔ be nenie aha muame ƒe fenyenyi le dukɔa
me, le ƒe sia ƒe, kpena ɖedzi wu tsã. Ke nuka ahamumu wɔna? Aɖo
wò ɖo ɖe aɖaʋakpɔ me.
221 Kansa. Esi dɔkitawo le xexeame katã ŋlɔ̃ ɖe nyadzɔdzɔgbalẽ me,
hegblɔ be, “Kansa agbalɔʋu geɖe.” Sigaret. Wodoe kpɔ le kisiwo ŋu,
eye wofia be enana dzɔfitome kansa. Ame alafa ɖeka ƒe blaadreawo
xɔna kansa to sigaret yɔyɔ me. Ke nyɔnu kple ŋutsu mawo agbɔẽ ƒuu
atu ɖe ŋku me na wò. Ne ema menye aɖaʋadzedze o la, ke nukae nye
aɖaʋadzedze?
222 Nenye be, woate ŋu aɖe gbeƒã Yesu Kristo ƒe Nyanyui la eye
woaɖo kpe dzi, eye Dziƒo Mawu le Eƒe Dzo Sɔti ƒe nɔnɔme me
asagba ɖe amewo dzi ahafia be Yesu Kristo le Eƒe Vava ƒe akpa susɔe
me, hele dzesi mamlɛ nam amewo. Eye woako Esia ahaɖu fewu le
Eŋu, evɔ ayɔ wo ɖokui be hameviwo; eye hafi wole gbɔgblɔm be
yewomenye aɖaʋatɔwo o mahã? Miɖe esia me nam. Nye game la
hã le edzi le yiyim. Gake bia se ko bena ɖe womenye aɖaʋatɔ o
mahã. Kakaɖedzitɔe. Wonye aɖaʋatɔ nyagbalẽwo. Ye tututue ma.
Miɖe woƒe nɔnɔme la me. Miate ŋui o.

223 Wokpaa woƒe ɖa, doa xexeme ƒe awuwo, ado go yi mɔdodo dzi
nenema. Evɔ Mawu ƒe Biblia gbe nya le eŋu, gɔ̃ hã ede se na nyɔnu
be wòagado gbe ɖa ne eko ta o. Eye wogblɔ be ŋutsu…Gake ewɔnɛ.
Eya ŋutɔ, yɔ eɖokui be, yenye agbe gbegblẽtɔ, na srɔã ŋutsu la, ke
dzena blibo le esi be wòagbee eye woado mɔe wòadzo le egbɔ. Esia
sɔ gbe tututu. Mawu ƒe Nya la gblɔe nenema, eye nyɔnuwo se esia,
gake gale ɖa kpam ɖe ta, hele eɖokui yɔm be Kristotɔ. Ne ema menye
aɖaʋadzedze o la, ekae nye aɖaʋadzedze? Medi be amea ɖe nagblɔ
nusie aɖaʋadzedze nye la nam, azɔ. Ɛ.̃ Wonye aɖaʋatɔwo.
224 Suku kɔkɔ delawo, ɖaseɖigbalẽwo, kɔlégiwo! Míegblẽa ɣeyiyɣi
geɖe ɖe mía viwo ƒe sukudede ŋu, ɖe—ɖe akɔntawɔwɔ kple
lãmenuwosɔsrɔ̃ ŋu, wu esi míegblẽna ɖe Biblia kple Yesu Kristo ŋu.
Ɖevia ɖeke mele dukɔ sia me si mate ŋu agblɔ na wò amesi enye
David Crockett o. Woƒe akpa etɔl̃ia hã mate ŋu agblɔ Amesi enye
Yesu Kristo o. Ke ɖe, esia menye aɖaʋadzedze ye oa? Kakaɖedzitɔe
la, eyae. Aleke gbegbe míate ŋu ayi dzi ayi dzi, alesi wɔm wole!
225 Miɖo ŋku dzi ko. Ke hamewo da asi ɖe edzi, le esime Biblia bu
fɔe. Ɖe subɔsubɔdɔa hã dze aɖaʋaa? Aɖaʋatɔ agbalẽnyalawo. Eya
tututue. Hameawo da asi ɖe dzi.
226 Miɖo ŋku Lot dzi. Enye ame dzeaɖaŋu. Mikpɔe ɖa, le minuti ɖeka
me ko azɔ. Miga—miga…Migana be…

Mitsɔe kem be mato edzi minuti evea ɖewo ko. Esia le—esia le
vevie. Esia le dodo ge adzo…Mieva to ɖo gem be mawɔ nyaƒoka sia.
227 Kpɔ ɖa. Kpɔ ɖa. Mina míatɔ te minuti ɖeka. Do gbe ɖa aɖaʋaƒoƒo
ɖeka ko, le wò dzime, “Aƒetɔ, na makpɔe.” Ʋu wò nu gɔmesese. Mawu
nawɔ esia dzro. Mikpɔ ɖa le…Tsɔ dukɔ sia, ɖeka ko. Mina míagblɔ
nusi Mawu gblɔ.
228 Biblia gblɔ, bena, “Sodom ƒe nuvɔ̃ le vevesese dom na Lot dzɔdzɔe
la ƒe luʋɔ gbesiagbe.” Ɖeko dzi mele si fũ be wòanɔ te ɖe nu o. Ele
teƒea? [Ƒuƒoƒea gblɔ be, “Amen.”—Tala.] Mate ŋu awɔe o, elabena
enye dudzikpɔla le dua me. Mate ŋui o. Gake Biblia gblɔ, bena,
“Sodom ƒe—ƒe nuvɔw̃o wɔ fu eƒe luʋɔ.” Enya be menyo o, gake dzi
mele esi be wòawɔe o, be wòatsi tre de eŋu o.
229 Azɔ mikpɔ ɖa. Lotwo nenie le Amerika, etsɔ, le woƒe Biblia xlẽm,
be woadzra woƒe gbedeasi ɖo na egbe, evɔ aƒu du aflɔ nyɔnyrɔ̃ le
tsime le Yesu Kristo ƒe Ŋkɔ mea? Wo dome ame nenie ƒu du flɔ
Gbɔgbɔ Kɔkɔe ƒe nyɔnyrɔ?̃ “Yesu Kristo nye eyama ke etsɔ, egbe, yi
ɖe mavɔmavɔ me”? Marko 16, “Dzesi siawo akplɔ amesiwo xɔe se la
ɖo”? Yohanes 14:12, “Amesi le Dzinye xɔm le sesem la, dɔ siwo wɔm
Mele la eya hã awɔe”? “Ne miele Menye, eye Nye Nyawo le mia me
la, mibia nusi mielɔ̃ la eye wòava me”? Lotwo nenie kpɔ Esia? Gake,
le woƒe taflatsedodo ta, woƒe kɔmahatsɔŋkɔwo ta! Esia…Miʋui ne
míakpɔe le Biblia me.
230 Mikpɔ woƒe ƒuƒoƒewo me si yɔ fũ kple nyɔnu siwo kpa ɖa,
gake wonya be Biblia bu fɔ esia. Woakpɔ le mɔdodowo dzi, woƒe
hameviwo le mɔdodo dzi, kple atakpuiwo, gake wonya be Nya la

tsitre ɖe eŋu. Gake dzi mele wo si be woado ɣli tsitre ɖe eŋu o. Gake,
hã, amea le eme ʋum be yenye Kristotɔ, eƒe luʋɔ si le eƒe eme la le ɣli
dom tsitre ɖe eŋu, gake dzi mele si o. Ne ema menye Sodom egbetɔ
o la, ke afika wòle?

Mawu, na mí amea ɖe si ado ɣli tsitre ɖe eŋu. Ele teƒe. Abe alesi
Yohanes Amenyrɔl̃a gblɔ ene bena, “Wotsɔ fia ɖo atia ƒe ke dzi xoxo.”
Eyae nye nusi míehiã egbe.
231 Milé ŋku ɖe eŋu. Wonye Sodom egbetɔa. Miɖo ŋku dzi. Mikpɔea?
Anyigba la katã va trɔ zu Sodom kple Gomora egbetɔwo. Lot gale le
agbe egbe ake. O…Egale agbe le afisiafi, elabena eƒe anukware dzi ƒe
nyaƒoɖeamenu le egblɔ nɛ to Nya le me be mewɔe nyuie o.
232 Mikpɔ Chicago ɖa, Chicago katã gbloo, esime mawunyagblɔla
alafa etɔ̃ sɔŋ nɔ anyi ɖe afima. Eye Aƒetɔ gblɔ nusi wɔ ge wole nam
le zã ma me. Wotre mɔ̃ ɖi nam. Nye, esi mezɔ yi afima. Meyi ɖagblɔe
na Nɔviŋutsu Carlson. Megblɔ be, “Miele ewɔ ge le amedzrodzeƒe ma
o. Anɔ na mi be miatsɔe yi afi bubu, ke anye xɔ gbemumua ɖe. Eye
wotre mɔ̃ ɖi nam, womewɔe oa, Nɔviŋutsu Carlson?” Elɔ̃ kple ta.

Enɔ anyi ɖe nye dɔwɔƒea me le afima, ŋkekea ɖewo va yi, bena
mava, Chicago ƒe takpekpea me. Egblɔ be, “Nyemaŋlɔ esia be akpɔ
gbeɖe o, Nɔviŋutsu Branham.”

Eye megblɔ be, “Wotre mɔã ɖe daɖi nam. Nukaŋutie, Nɔviŋutsu
Carlson? Èle vɔvɔm̃ be yeagblɔ nusitae la nama, wò kple Tommy
Hicks?” Wolɔ̃ kple ta. Megblɔ be, “Tommy, nukata màyi ava ƒo nu o?”

Egblɔ be, “Nyemate ŋui o.”
Megblɔ be, “Mesusu be ɖe egblɔ be yeanyo dɔme nam.”

233 Megblɔ be, “Le zã si va yi me la Aƒetɔ gblɔe nam. Èle afima yi
ge egbe, eye nàva ke ɖe eŋu be xɔ ma mele ye si su ge o. Miele teƒe
bubu yi ge. Dɔkta Mead anɔ anyi ɖe akpa sia. Ŋutsu ameyibɔ ma,
kple srɔã, siwo dzi ha la, woanɔ anyi ɖe afisia tututu, tsɔ yi edzi,
afisi amesiame ava nɔ anyi ɖo.” Megblɔ be, “Buddha nunɔla aɖe anɔ
afima.” Eye megblɔ be, “Azɔ dzro me kpɔ. Woɖoe ɖe ŋunye elabena
mele gbeƒã ɖem nyɔnyrɔ̃ le tsi me le Aƒetɔ Yesu Kristo ƒe Ŋkɔ me.
Woɖoe ɖe ŋunye le esi meɖea gbeƒã da ƒe nuku la ta; kple esi metsia
tre ɖe kpeɖodzi la ŋuti, si gblɔ be, amesiame si ƒo nu kple aɖeyeye la
exɔ Gbɔgbɔ Kɔkɔe, kple etɔeawo.” Megblɔ be, “Va nàkpɔ Mawu.”
234 Heyi afima, woyi ɖe afima, eye le gaƒoƒo eve tso ɣemaɣi tututu
megbe kola, alo ne anyo wu la, le ɣetrɔ ma me ƒe gaa ɖe me la, woyɔ
Nɔviŋutsu Carlson vɛ. Eye wògblɔ be, “Ŋutsu si na be wòxɔ afima,
heka fea me xe daɖi ɖe eta la, gblɔ bena, ‘Ele be míaglii, elabena
dɔdzikpɔla gblɔ bena yedo eŋugbe na ʋuƒohabɔbɔa ɖe hena zã ma
me, alo ŋdi ma.’” Eye womete ŋu xɔe o.
235 Eyata míeyi ɖe gama le Town and Country. Eye ŋdi ma esime
míeɖo afima, hetsi tre ɖe afima la, eye—eye Nɔviŋutsu Carlson
gblɔ be, “Nu ɖeka li. Ate ŋu anye be mi nɔviawo miewɔ ɖeka kple
Nɔviŋutsu Branham o, gake,” egblɔ be, “mele vɔvɔm̃ be wòagblɔ nusi
dzi wòxɔ se la o.” Egblɔ be, “Egblɔe nam alesi nuawo ava dzɔe la

pɛpɛpɛ abe alesi wòle ene.” Egblɔ be, “Azɔ eyae nye si. Mina eya
ŋutɔ naƒo nu aɖe eɖokui nu.”
236 Metsɔ Ŋɔŋlɔa be, “Nyemesẽ to ɖe dziƒo ɖeɖefia la ŋuti o,” abe
alesi Paulo gblɔ. Megblɔ be, “Miɖo nya ɖe ŋunye, le nyɔnyrɔ̃ le tsi
me ɖe Yesu Kristo ƒe Ŋkɔ me ta. Miewu ame alafa etɔ̃ siwo ɖe mia
ɖokui fia abe Dɔkta Ale-kple-ale, kple Dɔkta Ale-kple-ale.” Megblɔ
be, “Nyemexɔ gɔmedzesuku ƒe hehe gɔ̃ hã o. Gake meka atam na
amesiame le afisia be nàtsɔ wò Biblia ne nàva tsitre ɖe nye axa dzi,
be nagbe Nya siwo wogblɔ la.”

Ele nyaƒokawo dzi le afisia na mi, ne miedi be miasee la. Mase
amehawo zi ɖoɖoe toŋtoŋ nenema kpɔ o. Megblɔ be, “Nukae le mia
wɔm?” Ɖe amea ɖe le afisia, fiẽ sia, si nɔ ŋdi takpekpe ma mea? Mikɔ
asi yi dzi míakpɔ. Ɛ̃ ɖe. Enyo, kakaɖedzitɔe la, míetsa ŋku le afisiafi.

Megblɔ be, “Ke, ne miate ŋu atsɔe o la, ekema mite ɖa le
megbenye.” Esɔ gbe. Nukpoloeƒoƒo sɔŋ, ne woyi ɖe nuxa. Gake azɔ
va ŋku me kple ŋku me kpakple nya la, eya to vovo. Ele teƒe. Enye…
Ame mawo do dzo.
237 Tommy Hicks gblɔ bena, “Mehiã nyaƒoka alafa etɔ,̃ be maɖo ɖe
ame ɖesiaɖe si be yenye Trinita mawunyagblɔla menya la.”

Amemawo va na asim, gblɔ bena, “Míegbɔna ɖe agbadɔ la me be
woagbugbɔ anyrɔ̃ mí.”

Afika wòle? Taflatsedodowo. “Nyemate ŋu awɔe o. Nye
kɔmahatsɔŋkɔ maɖe mɔ nam o. Meɖe srɔ.̃ Meƒle nyi ƒe kɔkuti,
alo kɔkuti na nyi, boŋ. Me—meƒle anyigba. Ele be mayi ɖakpɔe.”
Mikpɔea? Nenem nu siawo, dometɔa ɖewo, abe taflatsedodo ene. Ele
teƒea? [Ƒuƒoƒea gblɔ be, “Amen.”—Tala.] Ɖe agbe ma dze na Nyanyui
laa? [“O.”]

Ne Nyanyui la le teƒe la, mina míadzra nusianu si le mía si be
míanɔ agbe na Esia. Nye Kristotɔ. Ɛ,̃ amegã. Amen. Mide dzesii azɔ,
esime míele enu wum.
238 Gake woƒe taflatsedodowoe nye woƒe dzixɔsewo kple woƒe
kɔmahatsɔŋkɔwo.

Ele abe ati aɖe. Menɔ ŋkusi ƒlem le Nɔviŋutsu Banks gbɔ, nyitsɔ
va yi. Mekpɔ gbe—gbememiti aɖe, si medo esime meʋu yi afima gbã,
anɔ abe, oo, anɔ abe ƒe wuiatɔ̃ va yi, alo awu hã. Eye meɖe asi le
weinti mawo, ƒe alɔwo ŋu wotsi le gbemiti la dzi, eye míegate ŋu tsɔa
gbehamɔ̃ yina ete afima o. Ke alekekee hã, gbe kuia ɖeke megamiena
ɖe afima o. Eye meyi ɖe afima, tsɔ laxalaxa lã alɔdzeawo ɖa, vaseɖe
si gbemiti ma de dzi le afii, ale be woate ŋu atsɔ gbehamɔ̃ ato egɔme
ayi. Eye fifia la gbe nyuiwo si miekpɔ kpɔ o la mie ɖe ete. Nukae nye
nua? Nukuawo le afima. Ehiã be kekeli nade egbɔ.
239 Eye zi alesi kɔmahatsɔŋkɔ, sinye miaƒe taflatsedodo la, adi be
yeado vɔvɔl̃i ɖe Nuku ma si ènya nyuie be ele afima dzi la, èle nu
wɔm abe Lot ene. Tsɔ numawo ƒu gbe, eye naɖe mɔ be Nyanyui ƒe
Kekeli la naklẽ ɖe afima, sinye Yesu Kristo ƒe ŋusẽ. Ɛ.̃ Ke axe mɔ na

Kekeli la ɖe edzi, axe mɔ nɛ be manɔ agbe o. Elabena, ne Kekeli de
egbɔ la, amie ava Agbe me.

Numatae amewo gblɔna bena, “Migayi nenem takpekpeawo
ƒomevi me o.” Wole vɔṽɔm̃ be Kekeli nava ƒo woƒe hameviwo
dometɔ ɖeka.
240 Miɖo ŋku nyɔnu si nɔ vudo to la dzi. Enye gbolo.

Ke nunɔla mawo tsitre ɖe afima. Wokpɔ Yesu esime wògblɔ na
Nathanael be, “Mekpɔ wò, esime enɔ gboti la te.”

Eye nunɔlawo gblɔ bena, “Enye Beelzebub. Enye afakala. Eyae
nye gbɔgbɔvɔ.̃”
241 Nyɔnu sue siawo, esi wòzɔ yi afima la, le eƒe agbevlo nɔnɔ ƒe
nɔnɔme la me, si li kple ŋutsu adẽ. Eye esi wòzɔ yi afima le nɔnɔme
ma me, le nɔnɔme si me wòle. Eye Yesu gblɔ bena, “Ku tsi vɛ Nam.”
Dzeɖoɖo la dze gɔme. Egblɔ be, “Yi ɖayɔ srɔw̃ò ne miava afisia.”

Egblɔ be, “Ɖeke mele asinye o.”
Egblɔ be, “Nyateƒe nègblɔ. Atɔ̃ nɔ asiwò kpɔ, eye esi èli kple hã,

menye srɔw̃ò o.”
Egblɔ be, “Medze sii be Enye nyagblɔɖila, Amegã. Menya be

Mesia awɔ nenema ne Eva.”
Yesu gblɔ be, “Eyae Menye.”

242 Ema wu nya sia nya nu. Esi Kekeli ma klẽ ɖe Nuku si le gbolo
xoxoe sue ma me dzi la, eƒe gbolo ŋkekewo wu nu. Yee ma le mɔdodo
dzi yina ɖaa, le Mawu dom ɖe dzi, le gbɔgblɔm be, “Miva, kpɔ Ŋutsua
ɖe Si gblɔ nusiwo katã mewɔ la nam ɖa. Ɖe menye Eyae nye Mesia la
oa?” Nukae wònye? Kekeli ɖo nuku ma gbɔ le vɔvɔl̃i te le gbolowɔwɔ
ƒe bebeƒe la. Ɛ,̃ amegã.

Azɔ mina miawu nu, le nyati sia gbɔgblɔ me. Nyemenya axa nenie
gasusɔ nam o, gake me—meka ɖe dzi be nyemele wo katã gbɔ ɖo ge
o. Enɔ abe ewo aɖewo sinu, ke eƒe afã koe nye ma si me míeto va yi.
Gake mina míakpa, le nyati ɖeka sia gbɔgblɔ me.
243 Mina míawɔ kpɔdzidze le nane ŋu, zi ɖeka ake, kuɖe agbe si dze
ŋu. Mina míatsɔ Paulo Kɔkɔe ƒe agbe asɔ kple ɖekakpui kesinɔtɔla
tɔ. Kekeli ɖeka ƒo ame eveawo. Woa kple eve woxɔ kpekpe tso
Yesu Kristo gbɔ. Ele teƒea? [Ƒuƒoƒea gblɔ be, “Amen.”—Tala.] Woa
kple eve la xɔ hehe le Ŋɔŋlɔawo me nyuie. Woa kple eve wonye
mawuŋunusrɔl̃awo. Ɖo ŋku dzi be, Yesu gblɔ—gblɔ na ɖekakpui
kesinɔtɔ la bena, “Lé seawo me ɖe asi.”
244 Egblɔ be, “mewɔ esia, tso nye ɖevi me.”

Enye amesi nyagbalẽ. Nenema ke enye Paulo Kɔkɔe hã. Woa kple
eve woxɔ hehe nyuie le Ŋɔŋlɔ me. Gake, woa kple eve xɔ Nya la. Ɖeka
xɔ Esia tso nunya me; ame kemɛ ya Agbe kui la le eme. Esi Kekeli ma
klẽ tso mɔ la, le Paulo ŋgɔ̃ la, egblɔ be, “Aƒetɔ, Ameka Nènye?”

Egblɔ be, “Nyee nye Yesu.”
“Ke, Nyee nye esi.” Enɔ gbesɔsɔ.

245 Kekeli la ƒo ame eveawo katã. Ɖeka mie; ke menye evelia o.
Nenema wogale egbe: gbɔgbɔme hamea, kodzogbe hamea.
246 Kesinɔtɔ la do taflatsewo. Mete ŋu wɔe o. Xɔlɔ̃ geɖe dzedze le
xexeame le ekpem akpa. Medi be yeadzo le hadede gbɔ o.

Eyae nye ame geɖewo ƒe kuxi egbe. èsusu be, esi yele habɔbɔ me
ta yemate ŋu agbe nu le nɔvikadede ma gbɔ o. “Wo katã wonoa aha
nenema. Wowɔna esia.” Esɔ gbe, heyi kplii; nyemeɖo naneke tsitre ɖe
habɔbɔ ŋu o, naneke hã tsitre ɖe hame ŋu o. Wò ƒe nya gblɔm mele.
Mikpɔea? Ɛ̃ ɖe. Mikpɔea? Naneke tsitre ɖe numa ŋu o. Elabena, na
ɖeka la adẽe, eye na bubu la wuieve ƒe afãe. Fifi laa ko megblɔe na mi
bena hame la menye naneke wu habɔbɔ o, kɔmahatsɔŋkɔ la, nenye
be wogbe Mawu ƒe Nya la.
247 Mide dzesii. Taflatsedodowo nɔ kesinɔtɔla si. Megbe nu le eƒe
ɖaseɖiɖi la gbɔ o, tsyo. Míekpɔe bena etsɔ eɖokui de adzɔ gãa ɖe
me. Edze nunya. Eye wòyi ɖe teƒea ɖewo vaseɖe esi wòdzi eƒe nuwo
ɖedzi gbogbogbo, ʋuu wòle be wòatu ava yeyewo be wòalɔ eƒe nuwo
ade eme. Ke si wòku la; eye sukukɔkɔdela aɖe, kple eƒe awu ƒe kɔla
si wòmlo ɖe dzi, va ɖe gbeƒã le eƒe kuteƒe, ɖikekea ɖeke mele eme
o. Eye esi wòwɔe la, ɖewohĩ agblɔ be…Wodo aflaga ɖe dzi sẽ-mɔta,
eye wòagblɔ be, “Mía nɔviŋutsu lɔlɔã, sinye du sia dzikpɔla, azɔ ele
Ŋusẽkatãtɔ ƒe abɔwo me, elabena enye míaƒe hamea ƒe ame ŋkuta
ɖeka. Ewɔ dɔ esi-kple-esi, kpakple esi.”

Eye Biblia gblɔ bena, “Le aʋli me la ekɔ eƒe ŋku dzi, esi wòle
vevesese gã me.” Mikpɔea?
248 Eye miɖo ŋku dzi, egakpɔtɔ le eƒe dɔ dzi le aʋli me. Ekpɔ Lazaro,
le Abraham ƒe akɔme, eye wogblɔ be, “Fofo Abraham, dɔ Lazaro ɖo
ɖem.” Egakpɔtɔ le eyɔm be “fofo.” Mikpɔea?

Ezã eƒe anyasã, heyi hame si si anyasã le la me. Esime Kekeli la
ƒoe la, egbe nu le Egbɔ.

Ne ema menye hame la ƒe fifi nuwɔwɔ egbe o la, nyemeganyae
o. Meka alesi Mawu klẽ ɖe woƒe mɔ dzi o la, Dzo Lilikpo alo nusianu
si wòate ŋu anye la; kokoko la, kple woƒe anyasã, woɖea Egɔme
atra kplii, eye woyina anyasã tɔwo ƒe hatsotso me, le woƒe ɖoƒe le
hadome la ta.
249 Gake Paulo ya kpɔ ɖoƒe nyui le hadome vɔ xoxo, kple eƒe nunya
gã, enye agbalẽnyala nɔ Gameliel te, amesi le nunɔla gã ƒe ɖusi
me, ale gbegbe be wòyina ɖe nunɔlawo gbɔ ɖaxɔ gbenana be yeade
mimlila kɔkɔewo gaxɔ me. Gake esi Kekeli la klẽ ɖe eƒe mɔ dzi la, eye
wòkpɔ be Dzo Lilikpo ɖeka ma ke si kplɔ Israel le gbedzi lae nye Yesu
Kristo la, egblẽ nusiwo katã wònya tsã la ɖi. Eva Agbe gbɔ.
250 Ɖe miate ŋu ayɔ kesinɔtɔ ma ƒe agbe be enye agbe si dze na
Nyanyui si wòse laa? Togbɔ be enye xɔsetɔ hã, ɖe miate ŋu ayɔ
agbe ma ƒomevi be…Le agbalẽnyalawo kple dzidzɔkpɔkpɔwo titina,
gbemagbe zã me le dzigbe afima le…esime ɣe ɖo to vɔ keŋ, eye woɖo
kplɔ̃ na amewo, eye ɖewohĩ nunɔla aɖe do gbe ɖa, le tame afima. Ke
esi wòɖo dzidzɔkpɔkpɔ anyi la, nubiala aɖe mlɔ eƒe agbo nu le afima.

Eye woɖo kplɔ, heƒo nu le xɔse gã si wòɖo ɖe Mawu dzi la ŋuti. Eye
hafi ŋu nake la, le ŋufɔke ŋdi, hafi ɣe nade dzi la, ele aʋli me. Ele
teƒe. Emae nye miaƒe agbalẽnyalawo.
251 Gake Paulo, esime Kekeli la ƒoe la, mina miatsɔ eƒe agbe asɔ kpɔ
ɖa ne miakpɔ be ɖe wòdze mahã. Nukae dzɔ? Esime, Paulo, Kekeli la
ƒoe la, egblẽ eƒe nunya katã ɖi hedzo le agbalẽnyalawo ƒe hatsotso ma
gbɔ, eye wòzɔ le Yesu Kristo ƒe Gbɔgbɔ la me. Ŋutikɔkɔe na Mawu!
Kpakple nunya si katã le esi hã la, mezã nya gãwo tsɔ ƒo nui o.

Esime woyi Korintotɔwo gbɔ la, egblɔ bena, “Nyemeva mia gbɔ
kpakple ame ƒe nunya o. Nyemeva miagbɔ kple nya gã gbɔgblɔ
o, elabena miaƒe xɔse ava nɔ ema me. Ke boŋ meva miagbɔ le
bɔbɔenyenye me, le Yesu Kristo ƒe tsitretsitsi ƒe ŋusẽ me, bene miaƒe
xɔse nanɔ esia me.” Afima agbe le. Milé ŋku ɖe eŋu.
252 Mezã agbalẽsɔsrɔ̃ o. Mezɔ kple agbelẽnyalawo ƒe hatsotsoa o. Ezɔ
le Kristo ƒe Gbɔgbɔ me, le ɖokuibɔbɔ me, heɖo to Mawu ƒe Nya, esime
Esia to vovo sãa tso woƒe dzixɔsewo gbɔ. Gake Paulo kpɔ Kekeli la
eye wòzɔ le Eme (ele teƒea?), heɖe asi be Kristo ƒe Agbe naɖe Yesu
Kristo afia agbenɔɣi si me wònɔ agbe le, ale be amewo nate ŋu akpɔ
Mawu ƒe Gbɔgbɔ le ye me.

Eye ame bɔbɔɖokuiwo xɔe se, ale gbegbe be, wodi gɔ̃ hã be
yewoahe takuviwo vɛ. Wotsɔa wo kaa eƒe ŋutilã ŋu. Eye woxɔ edzi se,
ale gbegbe, be enye Yesu Kristo ƒe teƒenɔla, ʋuu keke, nusianu si ŋuti
wòka la, woxɔnɛ se be, woyrae. Ɛ.̃ Ameka ƒomevie ma, etsɔ eƒe agbe,
eƒe kesinɔnuwo, kple nusianu si le esi la na! Eƒe agbalẽsɔsrɔ̃ la; eŋlɔ
ye katã be, be woazɔ kple tɔƒodelawo, nubialawo kple numanɔsitɔwo
le mɔ dzi, bene yeana yeƒe kekeli naɖe Yesu Kristo ƒe lɔlɔ̃ afia.

Egblɔ be, “Woƒo dzime nam, zi blaene vɔ asieke; ke meɖe fu nam
o.” Egblɔ hã be, “Yesu Kristo ƒe abidzesiwo le nye ŋutilã ŋu.” Ame
sue dahe la le nɔnɔme dziŋɔ̃ ŋutɔ me, eye wògblɔ be, “Yesu Kristo ƒe
abidzesiwo le nye ŋutilã ŋu.” Aleke gbegbe wòto vovo tso bubume
gãwo kple nunɔlawo siwo ƒoxlãe la gbɔ la mahã.
253 Eye esi wonɔ Roma, eye amea ɖeke mele egbɔ o. Eye wonɔ
ametatsoƒe tum, be wòatso ta le enu, ɖe afima. Afimae wògblɔe
le. Oo, míatɔwo! Egblɔ be, “Wodzra fiakuku ɖo ɖi nam, si Aƒetɔ,
Ʋɔnudrɔl̃a dzɔdzɔe la lanam le Ŋkeke ma dzi; ke menye nye ɖeɖe
koe o, ke boŋ amesiwo katã lɔ̃ Eƒe ɖeɖefia la hãe.” Amae nye agbe si
dze na Nyanyui la, alo, vi.
254 Enɔ tsitre na Kristo. Eɖe mɔ be Nyanyui la naklẽ to eme. Hafi
wòawɔe la, eyi ɖasrɔ̃ Nyanyui la. Eyi ɖe Arabia henɔ afima ƒe etɔ,̃ eye
wòtsɔ Nubabla Xoxoa. Hefia, to Nubabla Xoxoa me, bena Yesu Kristo
Wònye. Eye wòna Esia ɖe fia to eme, na ame hatsotso siwo bɔbɔ ɖe
anyi. Ema la, esime, wò…Egblɔ be, “Menya alesi maɖi ƒo, eye menya
alesi hã manɔ dɔwuame kple hiã me.”

Amea ɖe si nya agbalẽ abe eya ene, kple sukudela abe eya ene, si
tsitre ɖe…si xɔ sukudega tso Gamaliel gbɔ, amesi nye nufiala gãtɔwo
dometɔ ɖeka si nɔ anyi le ŋkekemawo me, si tɔ te kple nunɔlagã asi le

asi me. Nɔviŋutsu, esia ate ŋu ahe ga dɔlla vɛ nɛ eye wòatu xɔ ɖesiaɖe
ƒomevi. Ele teƒe. Gake egblɔ be, “Me…”
255 Dziwui ɖeka koe nɔ esi o. Eye Demas kpɔ be amea ɖe si si
subɔsubɔdɔ ma tɔgbe lea! Timoteo Evelia, ta 3 lia, egblɔ bena,
“Demas gblẽm ɖi, kple ame mamlɛwo katã, esi wolɔ̃ fifi xexeame
ta.” Egblɔ be, “Ne miegbɔna la, mihe nye dziwui ma si megblẽ ɖe
afima la vɛ nam. Avuvɔ dze wɔwɔ.” Amea ɖe si si subɔsubɔdɔ ma
ƒomevi le, eye wonye dziwui ɖeka koe ate ŋu anɔ esia? Ŋutikɔkɔe
na Mawu!
256 Eɖo ŋku Martin Kɔkɔe dzi nam, esime wònɔ agbagba dzem be
yeanɔ tsitre na Nyanyui la, kple nuɖesiaɖe do ŋgɔ̃ na eƒe dzimetɔtrɔ.
Le—le Do ŋgɔ na Nikea, alo le Nikea takpekpea me, Nikea ƒe Fadawo,
le blemanyawo me. Gbeɖeka, edi be yeato agbo la me le afima. Etso
Tours, le France. Eye amewo li…Nuwɔametɔ tsitsia ɖe mlɔ afima,
henɔ kukum, awu menɔ eŋu o. Eye amewo le eŋu tom va le yiyim,
woate ŋu anae awu hafi, gake womewɔe o. Woto ametsitsi la ŋu eye
wometsɔ ɖeke le me nɛ o. Ke Martin Kɔkɔe tsitre ɖe afima hekpɔe.
Wogblɔ be eya…
257 Asrafo ɖesiaɖe la a—ame ɖeka le esi si tutua afɔkpawo nɛ. Ke
eya tutuna afɔkpawo na dɔla.

Eye woɖe eƒe dziwui la, hetsɔ hɛ eye wòmãe, afã, ɖe eve, kple
eƒe yi. Etsɔe tsyɔ̃ na nuwɔmetɔ la, gblɔ bena, “Mía kple eve míate ŋu
atsi agbe.”

Edzo yi aƒeme eye woyi ɖa mlɔ anyi. Esi wòmlɔ afima, nɔ tame
bum be ametsitsi la fa avi. Tẽ la, Nane nyɔe. Eɖe kɔ kpɔe. Tsitre ɖe
xɔa me la, ekpɔ Yesu Kristo le tsitre edo awuʋlaya ma ke tututu si
wòtsɔ̃ tsyɔ na nuwɔmetɔ la. Egblɔ be, “Zi alesi miawɔ na nenem ɖevi
sueawo la, Nyee miewɔe na.” Emae nye agbe si dze na Nyanyui la.
Minya alesi wòtre eƒe agbe nue la, hã, ɖe mienyae oa?
258 Mikpɔ Polycarp ɖa, enɔ tsitre na nyɔnyrɔ̃ le Yesu ƒe Ŋkɔ me, tsitre
ɖe Roma Katoliko hamea ŋu. Eyata wotɔ dzoe ɖe anake dzi; wokaka
tsiléƒekpɔa ɖe hetɔ dzoe. Mikpɔ Irenaeus ɖa, kple ame mamlɛwo,
esiwo kpe fu ɖe esia ta. Emae nye agbe si dze.
259 Mikpɔ nusi Paulo gblɔ le Hebritɔwo ƒe Agbalẽ, ta 11 lia me
ɖa. Egblɔ be, “Wodze wo kple laxalaxa, wohe wo yi afisiafi; wonɔ
tsatsam, le alẽgbalẽwo kple gbɔgbalẽwo me, eye wonɔ gbedadaƒo,
eye woɖo ko hetsɔ yi edzie; amesiwo ƒe agbe xexeame medze na o.”
Yee ema. Agbe ma dze na Nyanyui la. Aleke nye kpliwò tɔ ava nɔ
tsitre le Ʋɔnudɔdrɔ̃ Ŋkeke la dzie, kple nenem mewo?
260 Mikpɔ Paulo ɖa azɔ. Míayi dzi keke va yi. Enɔ tsitre na Nyanyui
la, eyata Yesu tsra le eyama me. Meka alesie o, nuka, meka nusianu si
amesiame ate ŋu agblɔ le eŋuti o. Afisie, nunɔlagã, tsyo, eyi wòtso ta
nɛ, ɖe Eta. Enye teƒenɔla si dze na Nyanyui la. Ena be…Mikpɔ afima
ɖa. Meka nusi amewo susuna o la, ena be Agbe Mavɔ ƒe tɔsisi la si to
eyama me, ale gbegbe be egblɔ be, “Medi bena nye ŋutɔ mazu busu
tso Kristo gbɔ, ɖe nɔvinyewo ta.”

Azɔ minya nusi miawɔ ne miexɔ Agbe Mavɔa? Afimae miaƒe
nyabiase la le. Afima hãe miaƒe ŋuɖoɖo la le. Miatsɔ nunya ƒe akpa
dzi; alo, miatsɔ akpa Sia dzi, nenye be Agbe Mavɔ la su asiwò vɔ.
Eyae nye nusi dzɔna.
261 Eyae nye nusi dzɔna. Paulo, sɔ gbe be yeazu busu tso Kristo gbɔ,
be wòana be yeƒe dukɔ…Dukɔ Ŋkuagbãtɔ, si menya naneke o si ke
gbe be yemase eƒe Nyanyui la o!

Mesusu be, enye nye ŋutɔ ƒe ŋukpe. Menɔ klalo be maɖe asi le me,
elabena wogbe be yewomaɖo tom o. Mese le menye be ele be matrɔ
dzime. Eye metrɔ dzime hã. Mikpɔea?
262 Mide dzesii. Meku ɖe nusianu si ame bubuwo buna ŋu o la, agbe
sia ƒomevie dze na Nyanyui la.

Azɔ melee nu wum.
263 Kesinɔtɔ la, sigbe mía dometɔ geɖewo ene egbe, do ʋɔa eye
wogbe Agbe Nya la, hetrɔ zu hamevi; eye wòɖe agbe, si fia le Biblia
me be medze na Nyanyui si wòbia tso esi be wòaxɔ la o. Ele teƒea?
[Ƒuƒoƒea gblɔ be, “Amen.”—Tala.] Aleke Nyanyui la ate ŋu aklẽ to
kekelia ɖe si me do viviti nenema la me, si ke gbe Mawu ƒe ŋusẽ?
264 Azɔ, mɔ ɖeka si li be woanɔ agbe si dze la, enye be woaɖe mɔ
na Kristo kple Eƒe Nya (ke, Eya kee nye Nya la) be Eya ŋutɔ naklẽ to
mewò blibotɔe halase si Mawu naɖo kpe nusi Wògblɔ le Nya la me
dzi. Elabena, Kristo ku bena Wòate ŋu atsɔ Eɖokui aɖo Mawu ŋku
me, abe Vɔsasa ene. Eye Wògatrɔ va le Gbɔgbɔ Kɔkɔe la ƒe nɔnɔme
me, be wòana Eɖokui naklẽ le Etɔwo me, ale be wòayi Eƒe dɔ dzi;
aɖe Eɖokui afia to mia me, be woawu Eƒe ŋugbedodonya la nu le
etsɔ ŋkeke siwo gbɔna la me.

Abe alesi Yohanes Amenyrɔl̃a see, esi wòse be Kristo gbɔna. Eye
Kristo la zɔ ge ɖe tsia me. Eye Yohanes gblɔ be, “Esia enye Mawu
ƒe Alẽvi.”

Ame bubua ɖeke mekpɔ Esia o. Gake eya Kpɔe, Kekeli ma si ɖi
gbɔna tso Dziƒo, abe ahɔnɛ ene. Eye Gbe aɖe gblɔ be, “Esia nye Vinye
si dzea Ŋunye be Manɔ Eme.” Ekpɔ alesi Wòɖiɖi va.

Eye Yesu zɔ ge ɖe tsia me, Imanuel, le ma—mawunyagblɔ la si
wobu be eƒe nya gbɔ sẽ ŋutɔ la ŋku me. Ezɔ ge ɖe tsia me, le amewo
katã ŋku me, hegblɔ be, “Medi be wò nànyrɔm̃.”
265 Yohanes gblɔ be, “Aƒetɔ, nyee hiã be Wò nànyrɔm̃. Nukaŋuti
wòa nèva Gbɔnye?” Ame eve mawo ƒe ŋkuwo do go wo nɔewo,
nyagblɔɖila kple eƒe Mawu. Amen. Ɖe miate ŋu…Me…Ɖe madzrom
be manɔ tsitre akpɔ nusia oa? Akpɔ Yohanes ƒe ŋku dadzo, gogloe
mawo nake aŋɔ ɖe Yesu ƒe ŋku dadzo, gogloe mawo me; wo siwo
nye nɔgãnɔɖiviwo, le ŋutilã nu.
266 Yesu gblɔ be, “Yohanes, ɖe mɔ be wòanɔ nenema azɔ, elabena
alea ye dze mí. Míawoe nye gaƒoƒo sia ƒe Gbedeasi la. Edze mí be
míawu dzɔdzɔenyenyewo katã nu.”

267 Yohanes susu be, “Ɛ,̃ Eyae nye Vɔsa la. Edze be woalé tsi na
Vɔsa la hafi Woatsɔe ana.” Ale wògblɔ be, “Netsɔ.” Eye wònyrɔ̃
Eyama. Amen. Le nyagbɔgblɔ bubuwo me la, “Edze be míawu
dzɔdzɔenyenyewo katã nu.”

Yesu, esi wònya be ame ma nye ame vavã la, egblɔ be, “Amea
ɖeke menɔ anyi kpɔ si nyɔnu dzi, abe eya ene o. Ewu nyagblɔɖila; ne
miate ŋu axɔe la, amesia wu nyagblɔɖila.” Ke ɖe Yesu, nɔ eƒe dzime
kpɔm, henya esia. Ye ŋutɔ nɔgãnɔɖivia do Goe le afima, ŋku me kple
ŋku me.
268 Yohanes gblɔ be, “Aƒetɔ, Nye wòhiã be Wò nanyrɔ.̃ Ke nukaŋuti
Èva gbɔnye ɖo?”
269 Egblɔ be, “Ɖe mɔ be wòanɔ nenema, Yohanes. Gake, ɖo ŋku dzi
be, edze be míawu nusianu si ƒe ŋugbe Mawu do la nu. Ke Nyee nye
Vɔsa la. Ele be woalé tsi Nam hafi atsɔm na.” Oo, míatɔwo! Míatɔwo!
270 Eye, egbe la, esime fiẽwɔɣi ƒe Kekeli la le keklẽm la, esi ke
amesiame si ƒe susu le te la mate ŋu agblɔ naneke wu be (Biblia
sukudela ɖesiaɖe, si dzro Biblia me la, nyae) esiae nye nuwuwu ŋkeke
la. Ekema, edze mí be míage tso gli kɔkɔ siawo dzi, alo, míate ɖa tso
nusiawo gbɔ, eye bena míage ɖe Yesu Kristo ƒe dzɔdzɔenyenye me le
ŋkeke mamlɛ sia dzi, eye míaxɔ Mawu ƒe Nutrenu hafi abosam nana
mí lã la ƒe dzesi. Oo, míatɔwo. Ɛ.̃
271 Do gbe ɖa be Mawu nana egbeŋkeke ƒe Kekeli la nade dzi le
mewò, be nazu Mawu ƒe subɔla ɖoto ɖeka. Ekema na be Gbɔgbɔ
la ƒe kutsetse nanɔ wò agbe me ɖaa. Eye emae nye agbe si dze na
Nyanyui la.
272 Mina magblɔ nya sia, esi mele enu wum. Mɔnu ɖeka si, mɔnu
ɖeka si li be nàte ŋu anɔ agbe si dze na Nyanyui la, enye be naɖe
mɔ na Nyanyui la Ŋutɔ, Nyanyui la ƒe sue ɖesiaɖe, nava nɔ mewò
eye wòatrɔ ɖe Eƒe ŋugbedodowo afia, awɔ wo be woaɖo kpe wo
dzi. Na Mawu nanɔ agbe le mewò, be woaɖo kpe egbeŋkeke sia ƒe
ŋugbedodo la dzi.

Tututu abe alesi Yohanes, abe alesi Yesu gblɔ na Yohanes
ene be, “Ɖe mɔ be wòanɔ nenema, Yohanes. Ele teƒe. Ke míawoe
nye egbeŋkeke sia ƒe gbedeasitsɔlawo, eye ele na mí be míawu
dzɔdzɔenyenyewo katã nu.”

Ke ne míenye egbeŋkekea ƒe Kristotɔwo la, mina míaxɔ Yesu
Kristo ɖe míaƒe dziwo me. Eye Eyamae nye Nya la. Megagbe nu le
Eƒe ɖeke gbɔ o. Gblɔ be, “Enye Nyateƒe.” Eye tsɔ Esia de wò dzime,
nàkpɔ be Gbɔgbɔa ƒe kutstetsewo le dziwò, si awu ŋugbedodo ɖesiaɖe
si Wòdo le Biblia me la nu. Mawu di be yeawu Yeƒe Nya la nu, gake
asi aɖeke mele Esi o negbe nye kple miawo tɔ ko. Ŋku aɖeke mele
Esi o negbe nye kple miawo tɔ ko. Aɖe mele Esi o negbe nye kple
miawo tɔ ko. “Nyee nye Weinti la. Miawoe nye alɔawo.” Alɔawo dzie
kutsetsewo nɔna. Weinti la naa ŋusẽ alɔ la. Ema nye agbe si dze.
273 Nye gbedodoɖa enye, na amesiwo le radio dzi alo esiwo le
xɔa me…le nyaƒokawo ƒe nutɔwo me, kple amesiwo le teƒe sia.

Amenuvevewo katã ƒe Mawu, si le Dziƒo, naklẽ Eƒe Gbɔgbɔ Kɔkɔe
yayraa la ɖe mí katã mía dzi, ale gbegbe be, tso zã sia me dzi, heyina
la, míate ŋu anɔ agbe si ŋu Mawu agblɔ le be, “Edze Ŋunye. Ge ɖe
dzidzɔ Mavɔ si wodzra ɖo ɖi na wò tso xexeame ƒe gɔmeɖoanyi me ke
la me.” Be Dziƒo Mawu la nadɔ Eƒe yayrawo ɖe mi amesiawo katã dzi.
274 Mele gbe dom ɖa be Mawu nayra mi nyɔnuwo, le zã sia me, mi
amesiwo kpa miaƒe taɖa, le mɔa ɖe nu ale be miate ŋu akpɔe, eye
miasi ɖa le egbe ƒe ŋkumekɔkɔ nuwɔna siawo gbɔ, eye miadze sii be
Biblia gblɔ bena mele na mi be miawɔ nenema o. Eye ne mieɖi fɔ le
gbevuwuwo dodo me la, bene Dziƒo Mawu la naklẽ Eƒe amenuveve
ɖe miaƒe dzime, ale be miagawɔe gbeɖe ake o, bene miagaɖi fɔ le
numa ƒomevi me ake o. Gbɔgbɔ Kɔkɔe naʋu enu ko dzro be wòatsɔe
afia mi. Mi amesiwo, mexɔ Gbɔgbɔ Kɔkɔe ƒe nyɔnyrɔ̃ o la…
275 Mi ŋutsu siwo si srɔw̃o le, eye miɖe mɔ be wozu aƒetɔ le aƒea me
hekplɔ mi ɖenu la, Dziƒo Mawu la nana amenuveve mi dzro ale be
miali ke miaƒe afɔwo, eye miakplɔ nyɔnu ma ƒe susu va ɖo eɖokui
me ake, ɛ ̃ ɖe, ale miadze sii be afimae nye mia nɔƒe le Kristo me.
Menye aƒetɔ, azɔ o, gake miawoe nye ta le aƒea me. Miɖo ŋku dzi
be, eyama ya mele nuwɔwɔ gɔmedzetɔa me gɔ̃ hã o. Wò ɖetsomea ko
wònye, si Mawu tsɔ, na wò, be wòalé be na wò, adzra wò awuwo ɖo
kɔkɔe eye wòaɖo kplɔ̃ na wò, kple bubuawo. Menye akpasesẽdziɖula
na wò o.
276 Mi Amerika nyɔnuwo mianɔ yiyim asi aŋɔ̃ go ɖeka ɖe mo, adidi
ŋɔti ɖe yame (tsi adza, anyrɔ̃ mi), eye mianɔ bubum be yewonye
akpasesẽdzila aɖe ƒomevi. Minye esia, na nyɔnugbɔme aɖe gake
menye na Mawu viŋutsu vavãtɔ ya o. Ele teƒe.
277 Mawu nana amenuveve mi ŋutsuwo, abe Mawu viŋutsuwo ene,
be miadzudzɔ yakanu mawo tɔgbe. Ele teƒe. Eyama nana amenuveve
mi, be miatsɔ sigareti mawo ƒu gbe, ne miadzudzɔ to ɖoɖo dzeɖoɖo
makɔmakɔwo, yakanu mawo katã. Mina míanye Mawu viŋutsuwo,
ale be míate ŋu aɖe agbe si dze na Nyanyui la ƒe afɔ.

Ke amea ɖe anɔ yiyim le mɔdodo dzi, agblɔ be, “Ne Kristotɔ aɖe
gali la, ɖekae nye ma yina. Ɖekae nye ma yina si ke me Mawu le
Eɖokui ɖem fia le, eye ame ma nye Kristotɔ vavã, Kristotɔ aɖee nye
ma gali. Miate ŋu asusui be edze abe tsãnuwɔla ene. Aƒenɔ vavã
wònye.” Nenema wòle.
278 Nye Kristotɔ si ɖe ŋkɔ, elabena míenye amedzrowo le afisia.
Afisia menye mia De o. Mía De le Dziƒo. Míenye Fia aɖe ƒe viŋutsuwo
kple vinyɔnuwo, na Fia la. Mina ne-…mina be míaƒe agbe nanye a—
agbe si ɖeŋkɔ. Mina ne-…míanɔ agbea ɖe ƒomevi si ade bubu numa
si míebe míenye la ŋu: sinye Kristotɔ. Eye ne màte ŋu anɔ agbe ma
ƒomevi o la, ekema na be woagayɔ wo azɔ be Kristotɔ o, elabena ɖeko
èle ŋukpẽ hem va Taɖodzinu la dzi.
279 Akpe na mi, amesiawo, be mienɔ anyi ɖe afisia, le zã xɔdzo sia
me. Meka ɖe edzi be mia dometɔ aɖeke mabu, le Ŋkeke ma dzi o.
Me—me—meka ɖe dzi be nye kple mi, ɖe du la, miakpɔ amenuveve
le Mawu ŋku me, be mate ŋu anɔ tsitre na nusi nye Nyateƒe la ɖaa, be

nyemade abi mia ŋu akpɔ gbeɖe o, gake be nyemahe kɔ tso miagbɔ
o. Mikpɔea? Ne mate ŋui la, manye vifofo nyuitɔ aɖe, ne meɖe asi le
vinyewo ŋu wowɔ nusianu si dzrowò la. Maɖɔ wò ɖo. Lɔlɔ̃ ɖesiaɖe
awɔ nenema. Lɔlɔ̃ ɖɔa ame ɖo. Meɖo ŋku dzi be èŋlɔ agbalẽ ma nam,
gbemagbe, Pat. Egale asinye kokoko. Ke lɔlɔ̃ la ɖe wòɖoa ame ɖo.
Nenema Biblia gblɔ. Ke ne nua mele teƒe o la, ekema esiatae Mawu
hea to na mí ɖo. Elɔ̃ mí.
280 Be miate ŋu anɔ agbe, tso fifia yina, esi dze, kple esi vivi kple
domenyonyo. Megakpɔ egbɔ kura o, agblɔ be, “Enyo, woayra Mawu,
menya be Exɔe. Edo aɖeyeye. Eɖu ɣe le Gbɔgbɔ me.” Ema sɔ gbe.
Gake ne Gbɔgbɔ la ƒe kutsetsewo mele esi o la, ke Gbɔgbɔ la mele
afima o. Ɖeko wole seselelãme aɖe ƒomevi srɔm̃, alo nane ko, elabena
Gbɔgbɔ ƒe kutsetse ƒe agbe la ko Gbɔgbɔ Kɔkɔe ate ŋu anɔ. Mɔ ɖeka
ma dzi ko Wòate ŋu awɔe le.
281 Mawu nayra mi. Mina miabɔbɔ míaƒe tawo, ɣeyiɣi ʋeea ɖe ko.

Mina be…Mawu, si na Eƒe Kekeli klẽ le ŋkeke mamlɛ sia dzi la,
Esi tɔe nye Biblia, si le ŋgɔnye afima la; kple Mawudɔla siawo ƒe foto,
nukunu Kekeli sia si le toxɔ ƒe nɔnɔme, esi dzɔdzɔmenunyalawo gɔ̃
hã menya alesi Wòwɔ le afima o la. Womate ŋu aɖe Egɔme o. Gake,
Fofo, míeda akpe ɖe ta. Egblɔe na mí, ɣleti geɖewo hafi wòva dzɔ,
eye míele akpe dam na Wò ɖe ta.
282 Na be amesiwo ŋu, woyɔ Wò Ŋkɔ ɖo la, nate ɖa le nuvɔ̃ gbɔ, le
zã sia me, Aƒetɔ, sinye dzimaxɔse. Na be, abe…Ezi dzinye be meƒo
nu sesẽtɔe na mí nɔvinyɔnuwo, menye be ɖe nyemelɔ̃ wo ta o, Aƒetɔ,
gake nyemedi be makpɔ abosam wòanɔ wo nyamam vaseɖe si woaku,
ŋkeke siawo dɔmetɔ ɖeka o, emegbe woadi be yewokpe Kpliwò le
nɔnɔme ma ƒomevi me, esi wose Mawu ƒe Nyateƒe la vɔ megbe, alea.
Na be woase le woa ŋutɔ me be yewonyi fe le wo ɖokui ŋu, ne
woayi aɖadzro Ŋɔŋlɔawo me, akpɔe ne ele eteƒe. Ekema woayi ɖe
woƒe klowo dzi, le anukwareɖiɖi me, agblɔ bena, “Mawu, esiae nye
Nyateƒe laa?” Ekema ema katã koe anye nusi hiã, Aƒetɔ, nenye be
woate ŋu aɖi anukware le eŋuti ale gbegbe, elabena Wò Nya enye
Nyateƒe.
283 Amesiwo nɔ anyi. Wo dometɔ geɖewo, ɖewomahĩ, nanewo li de
abi wo ŋu. Gake Mawu ƒe Gbɔgbɔ ƒo nu na wo, eye wonɔ anyi kpoo
heɖo to. Gaƒoƒo la yi keŋ vɔ. Gaƒoƒo la yi keŋ le fiẽwɔɣi, eye woyi keŋ
le ɣeyiɣi si me míele agbe le. Ɣe la le to ɖom. Xexeame le aɖa ɖom.
Mawu, viviti ado kpuie, ekema Aƒetɔ la ƒe Vava aɖo, be woava kɔ Eƒe
Hame la adzoe. Ale gbegbe míeda akpe na Wò ɖe esia tae, Aƒetɔ!
284 Míele gbe dom ɖa be Nayra ame ɖesiaɖe si le Mawume Ŋku me.
Ame ɖesiaɖe si ase nyaƒoka sia la, Aƒetɔ, le xexeame godoo la, na be
woadzo le dzixɔse xoxoe mawo gbɔ, be woava subɔ Mawu gbagbe la,
be woava tsɔ wo ɖokuiwo ade Eme, awɔ abe alesi Dziehe fianyɔnu
la wɔ ene. Ewɔ ɣleti etɔ̃ sɔŋ ƒe mɔzɔzɔ, va ɖo teƒe si amea ɖe le si le
tsitre na Yesu Kristo, alo Dziƒo Mawu la; Solomo. Yesu gblɔ be, “Etso
anyigba ƒe mlɔenu ke, va be yease Salomo ƒe nunya, eye kpɔ ɖa gã wu
Solomo le afii.” Ke míenya “gã wu Solomo” si le afii, Gbɔgbɔ Kɔkɔe

gã la Ŋutɔe le afii, le dɔ wɔm le amewo me. Aleke gbegbe míeda akpe
na Wò ɖe esia tae, Fofo. Mele yayra ƒe gbe dom ɖa azɔ.
285 Yra míaƒe kplɔla lɔlɔã, Nɔviŋutsu Neville. Aƒetɔ, esi me—esi
mekpɔe hebu eƒe lɔlɔ̃ dɔ la ŋu la, nye dzi ti kpo. Melɔẽ. Esi mele
ekpɔm wòle srɔã kple viawo dzi kpɔm la, me—mele gbe dom ɖa,
Mawu, be Nado ŋusẽe. Nae dzideƒo. Gayrae hena ƒe geɖe, geɖe geɖe
bubuwo ƒe subɔsubɔ, le nuŋẽŋẽ gble gã si me míele la.
286 Yra Nɔviŋutsu osɔfo siawo katã si nɔ anyi ɖe afisia le zã sia me.
Wo dometɔ geɖewo la wotso teƒe bubu va srã mí kpɔ. Mele gbe dom
ɖa be Nanɔ anyi kpliwo le afima, Junie kple Nɔviŋutsu Ruddell, kple
ame xɔasi mawo katã siwo nye nɔvi hamewo na hame sia si le afii,
siwo le tsitre hele Nyanyui Kekeli la me ɖe asi le dugãwo me ƒe akpa
vovovowo katã ƒoxlã, na Kekeli ɖeka sia ke, hele Eta ʋlim. Akpe na
Wò ɖe nenem mewo ta, Aƒetɔ. De dzi ƒo na wo. Eye nana amenuveve
wo be woate ŋu akpe akɔ kple dodokpɔ gã kple nusiwo gbɔna ɖe
anyigba dzi be woado Kristotɔwo katã akpɔ la.
287 Yɔ dɔ dɔnɔwo kple fukpelawo, Aƒetɔ. Nɔ anyi kpli mi le kwasiɖa
si gbɔna la me azɔ. Na dzideƒo mí. Na be, Kwasiɖa sukua ƒe nufiafia
si lã kpokpokpo alea la nagadzo le amewo ƒe dzi me akpɔ o. Na be
woanɔ ŋugblẽ dem le eŋu, zã kple keli. Na yayra siawo mí, Fofo. Le
Yesu Kristo ƒe Ŋkɔ me, mebiae le. Amen.
288 Ɖe mielɔ̃ Eyama? [Ƒuƒoƒea gblɔ be, “Amen.”—Tala.] Mixɔ Edzi
sea? [“Amen.”] Mina míagadzi míaƒe ha nyui ma ake, “Melɔ̃ Nɛ, Melɔ̃
Nɛ,” esime míalé mía nɔewo ƒe asi. Afika Nɔvinyɔnu Ungren ɖe? Ele
afisiaa, wo dometɔ ɖeka, alo nɔvinyɔnu si ƒoa saŋku la, aƒenɔviawo
dometɔ ɖeka neva afisia? Nyemele ekpɔm o. Ɛ̃ ɖe, eyae nye esi, aƒenɔ
si le afisia. Esɔ gbe.
289 Menɔ edim, fiẽ sia, hetsa ŋku godoo, gake nyemekpɔ Nɔviŋutsu
Ungren o. Ɖe medi be fiẽ sia, wòadzi ha sia nam, Ale Gbegbe Nèloloe!
Mesusu be nɔviŋutsua dzo yi aƒeme. Mikpɔea? Mese ha ma ŋdi
sia, eye kakaɖedzitɔe la mekpɔ ŋudzedze le esia ŋuti. Míatɔwo, oo,
míatɔwo! Ɖeko esia ƒoga le nye dzime. Eye me—me—medi mase
wòadzi Ale Gbegbe Nèloloe!
290 Azɔ mina míadzi Melɔ̃ Nɛ, amesiame, ɖe du. Azɔ mimiã miaƒe
ŋkuwo ko. Eye mina míakpɔ Eyama dzi azɔ, agblɔ be “Aƒetɔ, ne
ŋutilãme nuwɔwɔa ɖe le menye la, ɖi dogoe, fifi laa. Ɖi dogoe.” Eye
mi, amesiwo le xexe, le nyaƒoka sia sem, ne miese ha sia la, midzi
kpli mí, enumake, le afisi minɔ anyi ɖo le miaƒe ziwo dzi.

Ne numa li la, ne Nya la bufɔ mi la, ne miesusui be Enye Nya
la o la, midzro Ŋɔŋlɔwo me, ne miakpɔ be Ele teƒe mahã. Edze mi.
Egɔmee nye Agbe alo ku.

Eye esime míanɔ ha sia dzim la, ne ŋutilãmenu aɖe le wo agbe
me la, ɖe malɔ̃ akɔ wo asi dzi, le wo zikpi me oa? Na viwòwo kple
srɔw̃o na kɔ woƒe asiwo dzi, kple wo lɔlɔt̃ɔ siwo le wò axa dzi. Midzi
Melɔ̃ Nɛ, eye miatsɔ miaƒe agbewo Nɛ. Migblɔ be, “Aƒetɔ, letsi nam,
tso vɔw̃o katã me.”

Esime míanɔ ha la dzim azɔ la, mina míatso.
Melɔ̃ Nɛ, Me…

Aƒetɔ Yesu, mele gbe dom ɖa be Nayɔ dɔ amewo, amesiwo le
takuvi siawo zã ge la. Meyra wo, le Yesu Kristo ƒe Ŋkɔ me. Amen.

Exɔm ƒle le Kalvari
Mekpɔ ɖeɖe.

291 Azɔ, le yayra gã sia me la! nɔ eƒom ko, nɔvinyɔnu. Mimiã miaƒe
ŋkuwo minuti ɖeka ko, eye miabu eŋu azɔ. Mina míado gbe ɖa, le
míaƒe dziwo me, “Aƒetɔ Yesu, dzro menye. Ɖe melɔã Wò vavãa? Ègblɔ
be, ‘Ne miele lɔ̃ Yem la, mile Nye Nyawo me ɖe asi. Ne miele lɔ̃ Yem
la, mialé Nye Nya la me ɖe asi.’” Eyata le miaƒe dzi me la, migblɔ
be, “Aƒetɔ, na malé Wò Nya la me ɖe asi. Na be Maɣlae ɖe nye dzi
me, ne nyemagawɔ nuvɔ̃ ɖe Ŋuwò gbeɖe o, esi enye bena, nyemagazu
dzimaxɔsetɔ ɖe nusiwo katã Nègblɔ la ŋu o.”
292 Azɔ esime míele ha la dzim be Melɔ̃ Nɛ la, mina míana asi amea
ɖe si te ɖe mía ŋu. Te ɖe eŋu ko, nàgblɔ nɛ be, “Mawu nayra wò,
nɔviŋutsu, alo nɔvinyɔnu.” Le ɖoɖoezizi blibo me azɔ.

“Me…” Mawu nayra wò, nɔviŋutsu. “Me…” Mawu nayra wò,
nɔvinyenyɔnu. Mawu nayra wò, nɔvinyɔnu. Mawu nayra wò. Mawu
nayra wò, nɔvinyɔnu. “Exɔm-…” Mawu nayra wò, nɔvinyenyɔnu.
Mawu nayra wò. Mawu nayra wò. Mawu nayra wò. “…-ɖeɖe.”
293 Azɔ mina míakɔ míaƒe asiwo yi dzi na Eyama.

Me—Melɔ̃ Nɛ
Elabe…

Nububua ɖe, li, èdi be yeawɔa? Èdi be yeakpa mía.
…lɔlɔ̃
Exɔm ƒle le Kalvari
Mekpɔ ɖeɖe.

294 Mielɔ̃ Eyama? [Ƒuƒoƒea gblɔ be, “Amen.”—Tala.] Ɖe Mewɔ nuku
oa? [“Amen.”] Ɖeviwo, mele gbe dom ɖa ɖe mia dometɔ ɖesiaɖe ta.
Viɖe ka woanye nam be matsi tre ɖe afisia eye magblɔ nusiawo ne,
nyemesusui le nye dzi me be, esia akpe ɖe mia ŋu o mahã? Ne, ɖeɖi te
ŋunye eye megbɔdzɔ la. Ɖeko wònyea nusi sesẽ nam be manɔ tsitre ɖe
afisia. Nye afɔwo le veyem. Eye nye afɔkpawo, le afɔ nam eteƒe didi
ʋuu eye fifia tem le eme, kple nusianu keŋ, ʋuu nye afɔwo ɖa. Ke ɖeɖi
te ŋunye ale gbegbe! Meganye ɖevi, menye o. Eye megblɔ gaƒoƒo-
etɔ̃ alo ene ƒe mawunyawo, hedoa gbe ɖa ɖe dɔlélawo ta, hegale
edzi nenema ŋkeke kple zã. Nukaŋuti matsi tre ɖe afisia, anɔ esia
wɔm ɖo?

Minyaa, ƒe blaetɔ̃ siawo katã la, ne anye ŋkɔxɔxɔtɔ ta la, mesina le
numa ŋu. Minyae be nyemexɔa ga o. Mienyae nenema. Nyemewɔnɛ
o. Ɖe megblɔ nane na mi kpɔ le Aƒetɔ la ƒe Ŋkɔ me si meva me oa?
Minya be ele teƒe.

Melɔ̃ mi. Mawu ƒe lɔlɔẽ le nye dzi me na mia dometɔ ɖesiaɖe.
Madi be…Madi be manɔ tsitre ɖe Mawu ŋku me, agblɔ be, “Mawu,

na—na—na be makpe ɖe wo ŋu. Na—na mawɔ esia dzro.” Nyemate
ŋu awɔe o. Amesiame anɔ tsitre na eɖokui. Mikpɔea?
295 Me—me—mexɔe se be mí katã míele dzodzo ge ayi yame azɔ, le
ŋkeke siawo dometɔ ɖeka dzi. Eye ne eva me be míedɔ̃ alɔ̃ hafi ɣeyiɣi
ma ɖo la, ne wokɔm dzoe le mia gbɔ la, miɖo ŋku dzi, be makpe kpli
mi le Afima. Menya be Ele afima. Ŋutega ma si gblɔ alesi nusianu, le
blibo la na mi la, ele be wòava me tututu abe alesi Wògblɔe na mi ene.
Amea ɖeke, le ƒe siawo katã me la, mele afisia si agblɔ kpɔ be megblɔ
nane na mi si meva me nenema o negbe ɖe wòawɔe. Xexeame si le
egodo la, nyae nenema. Miekpɔ kpɔ be egblɔ nane le nyagblɔkpedzi
na amewo, negbe nusi nye Nyateƒe ko. Mikpɔea? Enɔna nenema ɖaa.
Mawu ɖeka ma kee na be mekpɔ ɣeyiɣi ƒe dometsovɔ la godo. Mekpɔ
ŋutsuwo kple nyɔnuwo wole asi kplam kɔ nam hele abɔ kplam nam,
gblɔ bena, “Oo, Nɔviŋutsu Branham.”
296 Nye—nyemete ŋu le te tɔm o. Eyata, ne ɖeɖi te ŋunye ko
la, madzo, tsã. Nye dzime le veyem. Eye me, gbesiagbe…Mexɔ—
mexɔ—mexɔ ƒe blaatɔ̃ vɔ ene fifia. Minyae, gbesiagbe la naganɔ veve
sem ɖedzi.

Nye gbedodoɖa enye be, “Mawu, lém sesĩe. Lém sesĩe, be maɖe
gbeƒã Nya la, be manɔ te ɖe Nyateƒe sia dzi, vaseɖe esi makpɔ
vinyeŋutsuvi, Joseph, natsi sɔgbɔ, ayɔ fũ kple Gbɔgbɔ Kɔkɔe; mate
ŋu atsɔ Biblia xoxoe sia, atsɔ Esia ade eƒe asi me, agblɔ be, ‘Vinye, lé
Eme ɖe asi vaseɖe wò agbe ƒe nuwuwu. Megawɔ kpɔmewɔe le Eŋu
gbeɖe o.’”
297 Mesusu be ɖewomahĩ Billy aɖe gbeƒã Nyanyui la. Mawu meyɔe
kpɔ gbeɖe o.

Gake mexɔe se be, Joseph la, togbɔ be enye ŋutsuvi tukui hã,
mexɔe se be Mawu yɔe. Ematae ɖeviwo mete ŋu yina kplii o, enye
kplɔla. Eye me—me—menya be Mawu yɔe. Medi be mahee le Nya la
ƒe mɔ dzi, Aƒetɔ ƒe Nya la ƒe mɔ dzi, ale be magblẽ Nya la ɖi akpɔ o.
Medi be mawɔe, nye ŋutɔ, ne Mawu lɔ.̃ Eye ne meva tsi henɔ anyi ɖe
megbe la, ke mate ŋu akpɔe le afima, wòatsi tre ɖe nyagblɔti la dzi,
agblɔ be, “Nyanyui ɖeka sia tututue, fofonye nɔ tsitre na. Enɔ anyi
ɖe afima, etsi ɖeɖi te eŋu, fiẽ sia. Gake medi be maxɔ eƒe teƒe anɔ eƒe
afɔkpa me, atsi tre ɖe afima.”
298 Eye mawu nye ŋku dzi, agblɔ be, “Aƒetɔ, na Wò dɔla nayi le
ŋutifafa me.” Numae medi makpɔ, vevie ŋutɔ. Vaseɖe esi ɣeyiɣi ma
nava la…
299 Ekema nuka wòanye nenye be magafɔ le dzidzime bubu me?
Nyemate ŋui o. Ele be mava kple dzidzime sia. Ele be manɔ tsitre
kpli mi. Miawoe wòle be manɔ tsitre na, ana akɔŋta le Mawu ŋku
me, le Nyanyui si megblɔ la ŋu. Ɖe miebu be mele tsitre ɖe afisia
ko le agbagba dzem be maflu mi tome, to vovo na Nane si mebu be
enye nyateƒea? Menɔ dzi dem ƒo na mi be miayi ɖawɔ Esia. Gake
menya bena, nenye alakpae la, medi be maɖe mi le esia me, ayi nusi
nye nyateƒe la gbɔ. Vavã, tso nye dzime la, Mawu le ɖase ɖim kpeɖe

ŋunye be, melɔ̃ mi, mia dome amesiame, kple Kristo ƒe Mawume lɔlɔ,̃
vavãtɔ la. Mawu nayra mi. Mido gbe ɖa ɖe tanye.
300 Nyemenya nusi tsɔme dzra ɖo ɖi nam o, gake menya Amesi lé nye
tsɔme ɖe asi, eyata medzudzɔ ɖe esia dzi.
301 Metrɔ esia, nyagblɔti la de asi na amea ɖe si dzi meɖo kakaɖedzi
kɔkɔtɔ wu ɖo, sigbe Yesu Kristo ƒe subɔla ene, míaƒe kplɔla, Nɔviŋutsu
Neville. 

